
ᓯᕗᒧᑦ 
 
ᐱᔾᔪᑎᖓ ᑲᑎᓐᖓᔪᓄᑦ ᐃᖃᓗᓕᕆᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ ᓇᓗᓇᐃᖅᓯᔾᔪᑕᐅᖁᓪᓗᒋᑦ 
ᑐᕌᒐᒃᓴᖏᓐᓂᒃ ᐊᒻᒪ ᒪᓕᒐᖏᓐᓂᒃ ᑐᒑᓕᖕᓄᑦ ᕿᓚᓗᒐᕐᓂᐊᖅᑎᐅᔪᓄᑦ, ᐊᒻᒪ ᒥᐊᓂᖅᓯᔾᔪᑎᑦ 
ᐋᖅᑭᒋᐊᕈᑎᖏᑦ ᐊᑐᖅᑕᐅᓂᐊᖅᑐᑦ ᓯᕗᒧᐊᒍᓐᓇᖁᓪᓗᒋᑦ ᑖᒃᑯᐊ ᑐᕌᒐᒃᓴᖏᑦ. 
 
ᐅᑯᐊ ᑎᑎᕋᖅᓯᒪᔪᑦ ᑐᓴᐅᒪᔾᔪᑎᑐᐃᓐᓇᐃᑦ ᑐᓴᒐᒃᓴᐅᓪᓗᑎᒃ ᐃᖃᓗᓕᕆᓂᕐᒧᑦ ᐊᒻᒪ ᒥᐊᓂᖅᓯᔾᔪᑎᖏᓐᓄᑦ 
ᐃᖃᓪᓕᐊᖅᑎᓄᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᔪᒃᓴᑦ, ᓄᓇᕗᑦ 
ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓄᑦ, ᐊᒡᒍᖅᑐᖅᓯᒪᓂᕐᒥ 
ᐅᒪᔪᓕᕆᔨᑦ ᑎᒥᖁᑎᖏᓐᓄᑦ, ᐃᖕᓄᑦ, ᓄᓇᓕᖕᓄᑦ ᐊᒻᒪ ᐊᓯᖏᓐᓄᑦ ᐊᒃᑐᖅᑕᐅᓯᒪᔪᓄᑦ. 
 
ᑖᒃᑯᐊ ᑲᑎᓐᖓᔪᓄᑦ ᐃᖃᓗᓕᕆᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᖏᑦ ᑐᓴᐅᒪᑎᑦᑎᔾᔪᑕᐅᔪᑦ ᑕᒪᒃᑯᓄᖓ 
ᐊᒃᑐᖅᑕᐅᓯᒪᔪᓄᑦ ᑐᓴᕋᓱᐊᕈᑎᖏᑦ ᒥᐊᓂᖅᓯᓂᕐᒧᑦ ᐃᓱᒪᓕᐅᕈᑎᖃᖅᑎᓪᓗᒋᑦ, ᐊᒻᒪ ᑲᔪᖏᖅᓴᐅᑎᐅᓪᓗᑎᒃ 
ᑐᑭᓯᒪᖃᑎᒌᑦᑎᐊᖁᓪᓗᒋᑦ “ᒪᓕᒐᖏᓐᓂᒃ” ᓄᖑᑦᑎᕙᓪᓕᐊᖏᓪᓗᑎᒃ ᐃᖃᓪᓕᐊᕈᓐᓇᖁᓪᓗᒋᑦ. 
 
ᑖᒃᑯᐊ ᑲᑎᓐᖓᔪᓄᑦ ᐃᖃᓗᓕᕆᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ ᒪᓕᒐᖅᑎᒍᑦ ᐊᑐᖅᑕᐅᒋᐊᑐᖏᑦᑐᑦ 
ᑐᓐᖓᕕᐅᔪᓐᓇᖏᑦᑐᑦ ᐃᖅᑲᖅᑐᐃᕕᒃᑎᒎᑦ ᐊᑭᓴᖅᑐᐃᔪᖃᖅᑎᓪᓗᒍ.  ᑖᒃᑯᐊ ᑲᑎᓐᖓᔪᑦ 
ᐃᒪᕐᒥᐅᑕᓕᓂᕆᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ ᐋᖅᑭᒋᐊᖅᑕᐅᔪᓐᓇᖅᐳᑦ ᖃᖓᑐᐃᓐᓇᑦᑎᐊᒃᑯᑦ ᐊᒻᒪ 
ᒥᓂᔅᑕᒧᑦ ᐃᓱᒪᖅᓯᕈᑕᐅᓗᑎᒃ ᓴᓐᖏᓂᖃᕐᕕᐅᖏᑦᑐᑦ ᒪᓕᒡᓗᒋᑦ ᐃᒪᕐᒥᐅᓯᕆᓂᕐᒧᑦ ᐱᖁᔭᕐᔪᐊᑎᒍᑦ.  
ᒥᓂᔅᑕ ᐃᒪᐃᓕᐅᕈᓐᓇᖅᐳᖅ, ᐱᔾᔪᑎᒋᓗᒍ ᐱᐅᖅᓱᐊᕐᓂᖅ ᐅᕝᕙᓗ ᐊᓯᖏᓐᓄᑦ ᐱᔾᔪᑎᖃᑦᑎᐊᕐᓗᑎᒃ 
ᐱᔾᔪᑕᐅᔪᓄᑦ, ᐋᖅᑭᒋᐊᕆᔪᓐᓇᖅᑐᖅ ᒪᓕᒡᓗᒋᑦ ᓴᓐᖏᓂᐅᔪᑦ ᑐᓂᔭᐅᓯᒪᔪᑦ ᐊᑐᕐᓗᒋᑦ ᐃᒪᕐᒥᐅᑕᓕᕆᓂᕐᒧᑦ 
ᐱᖁᔭᕐᔪᐊᑦ.  ᑕᐃᒪᓕ ᐃᒪᕐᒥᐅᑕᓕᕆᔨᒃᑯᑦ ᑲᒪᒋᔭᖃᖅᐸᑕ ᐊᑐᓕᖅᑎᑦᑎᓂᕐᒧᑦ ᒪᓕᒐᒃᓴᓂᒃ ᐊᑐᕐᓗᑎᒃ 
ᓄᓇᑖᕈᑎᑎᒍᑦ, ᑖᒃᑯᐊ ᑲᑎᓐᖓᔪᑦ ᐃᖃᓗᓕᕆᓂᕐᒧᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ ᐊᑐᓕᖅᑎᑕᐅᓂᐊᖅᑐᑦ 
ᒪᓕᒃᑕᐅᓗᑎᒃ ᑖᒃᑯᐊ ᐱᓕᕆᐊᒃᓴᑦ.  ᑕᐃᒪᓕ ᑲᑎᓐᖓᔪᑦ ᐃᖃᓗᓕᕆᓂᕐᒧᑦ ᐸᕐᓇᐅᑎᑦ ᐸᕐᓇᐅᑎᖓᑦ 
ᐊᔾᔨᖃᖏᑉᐸᑕ ᓄᓇᑖᕈᑎᓄᑦ ᐊᖏᕈᑎᑦ ᓴᓐᖏᓂᖅᓴᐅᒐᔭᖅᐳᑦ ᐊᔾᔨᖃᕐᓂᖏᑉᐸᑕ. 
 
ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᖅᓯᕗᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ ᑐᒑᓕᖕᓂᒃ ᕿᓚᓗᒐᕋᓱᐊᕈᓐᓇᕐᓂᖏᓐᓂᒃ 
ᒪᓕᒡᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, ᐊᒻᒪ ᐱᒻᒪᕆᐅᓂᖓᓂᒃ ᑐᒑᓕᖕᓂᒃ ᕿᓚᓗᒐᕋᓱᐊᕐᓂᖅ 
ᐃᓅᓯᖏᓐᓄᑦ, ᑮᓇᐅᔭᓕᐅᕈᑎᒋᒐᓱᐊᖅᑕᖏᓐᓄᑦ ᐊᒻᒪ ᐃᓕᖅᑯᓯᖏᓐᓄᑦ ᐃᓄᐃᑦ. 
 
 
 
 
 
____________________      
ᐊᑎᓕᐊᖓ ᐊᒻᒪ ᑕᐃᔭᐅᓂᖓ ᐃᖅᑲᓇᐃᔭᖅᑎᐅᑉ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᖏᖅᓯᔨ   
  
 
 
 
____________________ 
ᐊᑎᓕᐅᕐᓂᖓ ᐊᒻᒪ ᑕᐃᔭᐅᓂᖓ ᐃᖅᑲᓇᐃᔮᖓᑕ ᐊᖏᖅᓯᔪᑉ ᐊᓯᐊᑕ 
(ᓲᕐᓗ ᐱᔪᓐᓇᕐᓂᖃᖅᑐᑦ ᓴᖅᑭᑕᐅᓯᒪᔪᑦ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ)

ᐃᓗᓕᖏᑕ ᓇᓂᑦᑎᓯᖏᑦ 

1 ᖄᖓ ᓯᕗᓪᓕᖅᐹᖅ 

2 ᓯᕗᒧᑦ 

3 ᐃᓗᓕᖏᑕ ᓇᓂᑦᑎᓯᖏᑦ 

3.1 ᖃᓄᐃᓚᐅᕐᒪᖔᑦ ᐃᖃᓗᓕᕆᓂᖅ  

 3.1.1 ᑭᖑᓂᑦᑎᓐᓂ ᐊᑐᖅᑕᕕᓂᑦ 

 3.1.2 ᖃᓄᐃᑦᑑᓂᖓ ᐃᖃᓪᓕᐊᕐᓂᐅᑉ ᐊᒻᒪ ᐃᓚᐅᔪᑦ 

 3.1.3 ᓇᓂ ᐃᖃᓪᓕᐊᖅᐸᖕᒪᖔᑕ 

 3.1.4 ᒪᓕᒐᖏᑦ 

 3.1.5 ᐃᖃᓪᓕᐊᕐᓂᐅᑉ ᖃᓄᐃᓕᖓᓂᖓ 

 3.1.6 ᐊᖏᖅᓯᓂᐅᑉ ᐃᖏᕐᕋᓂᖓ 

3.2  ᐃᒪᕐᒥᐅᑕᑦ ᖃᐅᔨᓴᖅᑕᐅᓂᖏᑦ, ᖃᐅᔨᓴᖅᑎᒻᒪᕆᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ  

 3.2.1 ᐃᒪᕐᒥᐅᑕᑦ ᖃᓄᐃᓕᖓᖕᒪᖓᑕ 

 3.2.2 ᐃᒪᕐᒥᐅᑕᐅᖃᑎᒌᑦ ᐊᒃᑐᐃᖃᑎᒌᖃᑦᑕᕐᓂᖏᑦ 

 3.2.3 ᐃᓄᐃᑦ ᖃᐅᔨᒪᔭᑐᖃᖏᑦ ᐊᕙᑎᒥᐅᑕᓄᑦ 

 3.2.4 ᐃᒪᕐᒥᐅᑕᑦ ᐅᓄᕐᓂᖏᓐᓄᑦ ᖃᐅᔨᓴᕈᑦ 

 3.2.5 ᐅᔾᔨᖅᓱᕐᓗᑎᒃ ᐱᐅᓯᖃᕆᐊᖃᕐᓂᖓ 

3.3  ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᒻᒪᕆᐅᔪᑦ ᐃᖃᓪᓕᐊᕐᓂᕐᒧᑦ  

3.4  ᒥᐊᓂᖅᓯᔾᔪᑎᓄᑦ ᐱᔾᔪᑎᑦ 

 3.4.1 ᐃᖃᓪᓕᐊᕐᓂᕐᒧᑦ ᐱᔾᔪᑎᑦ 

 3.4.2 ᑕᕆᐅᓕᕆᓂᕐᒧᑦ ᐊᒻᒪ ᑕᕆᐅᕐᒥᐅᑕᑦ ᐃᓱᒪᒃᓴᖅᓯᐅᕈᑕᐅᓂᖏᑦ 

 3.4.3 ᐃᒪᕐᒥᐅᑕᕐᓂᐊᕈᑎᑦ ᐊᒃᑐᐃᓂᖏᑦ 

 3.4.4 ᑲᓇᑕᒥ ᓄᓇᕐᔪᐊᕐᒥᓗ ᐱᔾᔪᑕᐅᔪᑦ 

3.5 ᑐᕌᒐᒃᓴᑦ 

 3.5.1 ᓯᕕᑐᔪᒧᑦ ᑐᕌᒐᒃᓴᑦ 

 3.5.2 ᓯᕕᑭᑦᑐᒧᑦ ᑐᕌᒐᒃᓴᑦ 

 3.5.3  ᐃᓱᒪᒃᓴᖅᓯᐅᕈᑕᐅᓂᖏᑦ ᐃᓅᓯᓕᕆᓂᕐᒧᑦ, ᐃᓕᖅᑯᓯᕐᒧᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᔾᔪᑕᐅᔪᑦ 

3.6 ᓄᓇᒧᑦ ᐃᒫᓄᓪᓗ ᐃᓯᕈᓐᓇᕐᓂᖅ ᐊᒻᒪ ᐆᒪᔪᒐᒃᓴᑦ ᑎᓂᔭᐅᓂᖏᑦ 

 3.6.1 ᐅᓄᕐᓂᖏᑦ ᐆᒪᔪᖅᑕᐅᔪᑦ ᐊᒻᒪ ᐆᒪᔪᒐᒃᓴᑦ ᑐᓂᔭᐅᔪᑦ 

3.7 ᒥᐊᓂᖅᓯᔾᔪᑎᑦ ᐋᖅᑭᒋᐊᕈᑎᖏᑦ ᐊᑐᖅᑕᐅᓂᖓᓂ ᐸᕐᓇᐅᑎ 

 3.7.1 ᐱᓕᕆᐊᒃᓴᖏᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ 

 3.7.2 ᐊᖑᓇᓱᒃᑎᑦ ᑎᒥᖁᑎᖏᑕ ᐊᖑᓇᓱᖕᓂᕐᒧᑦ ᐸᕐᓇᐅᑎᖏᑦ  

 3.7.3 ᕿᓚᓗᒐᒐᒃᓴᐅᑉ ᓂᕕᖓᑖᖓ 

 3.7.4 ᑰᑕ/ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ 

 3.7.5 ᐊᐅᓚᑦᑎᓂᖅ ᐊᒻᒪ ᓇᐅᑦᑎᖅᓱᐊᖃᕐᓂᖅ ᕿᓚᓗᒐᖅᑕᐅᕙᓪᓕᐊᔪᓂᒃ 

 3.7.6 ᓴᐳᒻᒥᔭᐅᓂᖏᑦ ᐊᕐᓇᓪᓘᓂᖏᑦ ᐅᒋᐊᖃᖅᑐᑦ 

 3.7.7 ᐃᓖᓴᖅᓱᐃᖏᓪᓗᓂ (ᓇᒡᓕᒃᓵᖅᑎᑦᑎᖏᓪᓗᓂ) ᐆᒪᔪᕋᓱᐊᕐᓂᖅ 

 3.7.8 ᐃᓕᓐᓂᐊᖅᑎᑦᑎᓂᖅ (ᐱᓕᒻᒪᒃᓴᐃᓂᖅ) ᐊᒻᒪ ᐊᓯᐅᔨᔭᐅᔪᑦ ᐊᓯᐅᔨᔭᐅᔪᓂᒃ ᐅᓄᕈᓐᓃᖅᐹᓪᓕᖅᑎᑦᑎᓂᖅ 

 3.7. 9 ᑑᒑᑦ ᓇᑭᓐᖓᔭᐅᖕᒪᖔᑕ ᖃᐅᔨᒪᔾᔪᑎᑦ 

 3.7.10 ᐆᒪᔪᑦ ᓇᔪᒐᖏᑦ/ᐊᕙᑎᒥᐅᑕᑦ ᓴᐳᒻᒥᔭᐅᓂᖏᑦ 

 3.7.11ᐊᓯᖏᑦ  

3.8 ᑲᑐᔾᔨᓗᑎᒃ ᐸᖅᑭᒡᓯᕐᓂᕐᒧᑦ ᐋᖅᑭᒡᓯᒪᓂᐅᔪᑦ   

3.9 ᒪᓕᒐᕐᓂᒃ ᒪᓕᒃᑎᑦᓯᓂᕐᒧᑦ ᐸᕐᓇᐅᑎᑦ 

3.10 ᐱᓕᕆᔭᐅᔪᑦ ᕿᒥᕐᕈᔭᐅᓂᖏᑦ 
 
ᑐᓴᒐᒃᓴᓂᒃ ᐱᕕᐅᔪᑦ 
 
ᑕᐃᒎᓯᑦ 
 
ᐅᐃᒍᖏᑦ 
 ᐅᐃᒍᖓ 1 – ᓄᓇᓕᖕᓂ ᐊᖑᓇᓱᖕᓂᕐᒧᑦ ᒪᓕᒐᖃᖅᑎᑦᓯᔪᑦ 
 ᐅᐃᒍᖓ 2 – ᑭᖑᓂᑦᑎᓐᓂ ᕿᓚᓗᒐᖅᑕᐅᕙᓚᐅᖅᑐᑦ 
 ᐅᐃᒍᖓ 3 – ᓄᓇᓕᖕᓂ ᕿᓚᓗᒐᕐᓂᐊᕐᓂᕐᒧᑦ ᒪᓕᒐᕋᓛᖏᑦ 
 ᐅᐃᒍᖓ 4 – ᓂᕕᖓᑖᓂᒃ ᑕᐅᖅᓰᓂᕐᒧᑦ ᐊᑐᐊᒐᑦ − ᓯᕗᓪᓕᐅᑎᑕᐅᔪᑦ 

ᐅᐃᒍᖓ 5 – ᒫᓐᓇᐅᔪᖅ ᕿᓚᓗᒐᕋᓱᐊᕐᓂᕐᒧᑦ ᒪᓕᒐᖏᑦ ᑰᑕᐃᑦ 
ᐅᐃᒍᖓ 6 – ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 

ᐆᒪᔪᕈᓐᓇᖅᑕᖏᑦ ᐊᑐᓂ ᒥᐊᓂᖅᓯᕝᕕᖕᓂ ᒪᓕᒡᓗᒋᑦ ᓴᖅᑭᑕᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ 

ᐅᐃᒍᖓ 7 – ᐊᑦᑕᓇᔾᔭᐃᖅᓯᒪᓂᖅ ᑕᕆᐅᕐᒥ 
 

ᓄᓇᓐᖑᐊᑦ 
ᓄᓇᓐᖑᐊᖅ 1 – ᓄᓇᕗᒥ ᓄᓇᑖᕆᔭᐅᓯᒪᔪᑉ ᐃᓗᐊ  
ᓄᓇᓐᖑᐊᖅ 2 – ᕿᓚᓗᒐᐃᑦ ᐊᒡᒍᖅᑕᐅᓯᒪᓂᖏᑕ ᑭᓪᓕᖏᑦ 
ᓄᓇᓐᖑᐊᖅ 3 – ᐊᐅᔭᒃᑯᑦ ᕿᓚᓗᒐᖃᕐᓂᖏᑦ ᑐᒑᓕᖕᓂᒃ 
ᓄᓇᓐᖑᐊᖅ4 – ᐃᖃᓪᓕᐊᕐᕕᐅᔪᓐᓇᓐᖏᑎᑕᑦ NAFO-ᑯᓐᓂᑦ ᖃᓕᕋᓕᖕᓂᐊᕐᕕᒃ 0 ᓴᐳᒻᒥᔭᐅᖁᓪᓗᒋᑦ 

ᐅᑭᐅᒃᑯᑦ ᑐᒑᓕᑦ ᕿᓚᓗᒐᐃᑦ ᐊᒻᒪ ᐃᖅᑲᕐᒥᐅᑕᑦ ᐱᕈᖅᑐᑦ 

3.1 ᖃᓄᐃᓕᖓᓚᐅᕐᒪᖔᑦ ᐃᖃᓪᓕᐊᕐᓂᖅ 
 
3.1.1 ᑭᖑᓂᑦᑎᓐᓂ ᐊᑐᖅᓯᒪᔪᑦ 
 
ᑐᒑᓕᖕᓂᒃ ᕿᓚᓗᒐᖃᖅᑐᑦ ᑕᕆᐅᖅ 1\3-ᒋᔭᖓ ᐅᑭᐅᖅᑕᖅᑐᕐᒥᐅᑦ (Reeves ᐊᒻᒪ Tracey 1980; Hay ᐊᒻᒪ 
Mansfield 1989). ᑕᐃᒪᐃᒻᒪᑦ ᕿᓚᓗᒐᖃᖅᐳᖅ, ᑕᕆᐅᕐᒥ ᓯᖁᖃᓐᖏᑎᓪᓗᒍ ᓄᓇᕗᒥ, ᑎᐊᓐᒫᒃ (ᐊᑯᑭᑦᑐᑦ), 
ᐊᐃᔅᓚᓐ, ᓄᐊᕗᐊᐃ (Svalbard), ᐅᓛᓯᐊᑉ ᓄᓇᖓᓐᓂ ᐊᒥᐊᓕᒃᑲᓪᓗ ᓄᓇᖓᓐᓂ (ᐊᓛᓯᑲᒥ).  ᑭᓯᐊᓂᓕ, 
ᐅᓄᕐᓂᖅᐹᖑᔪᑦ ᑐᒑᓕᖕᓂᒃ ᕿᓚᓗᒐᕋᓱᐊᖃᑦᑕᖅᐳᑦ ᑲᓇᑕᒥᐅᑦ ᐊᒻᒪ ᐊᑯᑭᑦᑐᕐᒥᐅᑦ ᐃᓄᖕᓄᑦ ᐊᖑᓇᓱᒃᑕᐅᕙᒃᑐᑦ 
ᑭᓯᐊᓂ. 
 
ᕿᓚᓗᒐᕋᓱᐊᖃᑦᑕᖅᑐᑦ ᑕᐃᑦᓱᒪᓐᖓᓂᑐᖃᖅ ᐃᓄᐃᑦ ᐃᓕᖅᑯᓯᖓᓐᓄᑦ ᐃᓚᐅᓪᓗᓂ.  ᐊᕐᕌᒍᑕᒫᓐ 
ᕿᓚᓗᒐᕋᓱᐊᖃᑦᑕᖅᑐᑦ ᐃᓄᐃᑦ ᐊᑐᖅᐸᒃᑕᑐᖃᕐᒥᖕᓂᒃ ᐳᐃᔨᓂᒃ ᐊᖑᓇᓱᒃᑎᖑᓪᓗᑎᒃ.  ᑕᐃᒪᐃᒻᒪᑦ, ᑐᒑᓕᑦ ᕿᓚᓗᒐᑦ 
ᐊᒻᒪ ᒪᒃᑖᖏᑦ ᓂᕿᖏᓪᓗ ᑮᓇᐅᔭᓕᐅᕈᑕᐅᓪᓗᑎᒃ, ᐃᓅᓯᕐᒧᓪᓗ ᐃᓕᖅᑯᓯᖓᓐᓄᓪᓗ ᐃᓄᐃᑦ ᐱᒻᒪᕆᐅᓪᓗᑎᒃ.  
ᑕᐃᑦᓱᒪᓂᑐᖃᕐᓂᓴᐃᑦ ᐃᑦᑕᕐᓂᓴᐅᔪᑦ ᐊᑐᕐᓗᒋᑦ, ᕿᓚᓗᒐᕋᓱᐊᖃᑦᑕᖅᐳᑦ ᑕᐃᑦᓱᒪᓐᖓᓂᑦ (Savelle 1994). 
ᐱᓗᐊᓐᖑᐊᖅᑐᒥ ᐃᓄᐃᑦ ᖃᐅᔨᒪᓂᖃᖅᓯᒪᕗᑦ, ᐱᓕᕆᓕᒪᓪᓗᑎᒃ ᐊᒻᒪ ᐊᕙᑎᒥᒃ ᖃᐅᔨᒪᓪᓗᑎᒃ 
ᕿᓚᓗᒐᕋᓱᐊᕐᓂᕐᒥᒡᓗ ᐃᒻᒪᑲᓪᓚᖕᓂᑦ ᐱᒋᐊᓕᓵᖅᑎᓪᓗᒍ 1800 ᐊᕐᕌᒍᐃᑦ (ᐊᑖᑖ ᒪᕆ 1984).  ᐃᓄᐃᑦ 
ᑕᐃᒎᓯᖃᖅᑐᑦ ᕿᓚᓗᒐᕐᓄᑦ ᐃᒪᐃᑦᑐᓂᒃ ᑐᒑᓕᒃ, ᕿᕐᓂᖅᑐᖅ ᕿᓚᓗᒐᖅ ᐊᒻᒪ ᐊᓪᓚᓐᖑᐊᖑᓂᕋᖅᑕᐅᓪᓗᑎᒃ 
(ᕿᕐᓂᖅᑕᑦ ᖃᑯᒐᓛᒃᑐᖃᖅᑐᑦ). 
 
ᓯᕗᕐᖓᒍᑦ ᐊᕐᕌᒍᐊᑕ 1971, ᕿᓚᓗᒐᕋᓱᐊᕐᓂᖓᑦ ᐊᒻᒪ ᓂᐅᕐᕈᑎᖃᕐᓂᖓ ᑲᓇᑕᒥ ᒪᓕᒐᖃᖅᑎᑕᐅᓚᐅᖏᑦᑐᖅ.  
1971-ᖑᑎᓕᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᐱᖁᔭᖃᖅᑎᑦᑎᓕᓚᐅᖅᑐᑦ ᑐᒑᓕᑦ ᕿᓚᖢᒐᑦ ᓴᐳᒻᒥᔭᐅᓂᖏᓐᓄᑦ 
ᒪᓕᒐᕐᒥᒃ ᓴᖅᑭᑕᐅᓪᓗᑎᒃ ᑐᒑᓕᖕᓂᒃ ᕿᓚᓗᒐᕈᓐᓇᖅᑕᖏᑦ ᐊᕐᕌᒍᒧᑦ ᑰᑕᐅᓪᓗᑎᒃ ᐊᑐᓂ ᐊᖑᓇᓱᒃᑎᓄᑦ 
ᑐᓂᔭᐅᓯᒪᓪᓗᑎᒃ.  ᑖᒃᑯᐊ ᑭᖑᕝᕕᖅᑕᐅᓚᐅᖅᓯᒪᔪᑦ 1977-ᖑᑎᓪᓗᒍ ᑰᑕᖃᓕᖅᑎᑕᐅᓪᓗᑎᒃ ᐊᑐᓂ ᓄᓇᓕᐅᔪᑦ.  
ᐱᔾᔪᑎᒋᓪᓗᒍ ᑐᓴᒐᒃᓴᑭᓐᓂᖏᓐᓄᑦ ᒥᒃᓴᐅᓴᒃᑕᐅᓇᓱᒃᐸᒃᑐᑦ ᕿᓚᓗᒐᖅᑕᐅᔪᓐᓇᖅᑐᑦ ᓄᖑᑦᓯᕙᓪᓕᐊᖏᓪᓗᑎᒃ, 
ᑰᑕᐃᓪᓗ ᐅᓄᕐᓂᖏᑦ ᒪᓕᒃᓯᒪᓪᓗᑎᒃ ᑭᖑᓂᑦᑎᓐᓂ ᕿᓚᓗᒐᖅᑕᐅᕙᓚᐅᖅᑐᑦ ᐅᓄᕐᓂᖏᓐᓂᒃ.  1993-
ᖑᑎᓕᖅᑎᓪᓗᒍ, ᕿᓚᓗᒐᕐᓄᑦ ᑐᒑᓕᖕᓄᑦ ᓴᐳᒻᒥᒡᓯᕈᑎᑦ ᒪᓕᒐᖏᑦ ᐲᖅᑕᐅᓚᐅᖅᓯᒪᕗᑦ ᑭᖑᕝᕕᖅᑕᐅᓪᓗᑎᒃ 
ᐃᒪᕐᒥᐅᑕᓄᑦ ᒪᓕᒐᖏᓐᓄᑦ ᑖᒃᑯᐊ ᐊᑐᓕᖅᑎᑕᐅᑎᓪᓗᒋᑦ. 
 
ᐊᕐᕌᒍᐊᓂ 1999, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᖅᑭᑦᑎᓚᐅᖅᓯᒪᔪᑦ ᐆᒃᑐᕋᖅᑕᐅᓂᐊᖅᑐᒥᒃ ᓄᓇᓕᖕᓂ 
ᐊᖑᓇᓱᖕᓂᕐᒧᑦ ᒪᓕᒐᖃᖅᑎᑦᑎᓂᕐᒥᒃ ᖃᓂᒃᓴᕐᓂᖅᓴᐅᖁᓪᓗᒋᑦ ᕿᓚᓗᒐᓕᕆᓂᕐᒧᑦ ᒥᐊᓂᖅᓯᔾᔪᑎᓂᒃ 
ᕿᓚᓗᒐᖅᑕᐅᔪᓄᓪᓗ ᑲᒪᔾᔪᑕᐅᔪᑦ ᑐᓂᔭᐅᓪᓗᑎᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ ᐊᒻᒪ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ ᒪᓕᒡᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ.  ᓄᓇᓕᖕᓂ ᐊᖑᓇᓱᖕᓂᕐᒧᑦ 
ᒪᓕᒐᖃᖅᑎᑦᑎᓂᖅ ᐊᓯᔾᔨᖅᓯᑲᑕᒍᓐᓇᓚᐅᖅᑐᖅ ᖃᓄᖅ ᑕᐃᒃᑯᐊ ᓄᓇᓕᐅᔪᑦ ᐃᓚᐅᔪᑦ ᐊᑐᕈᓐᓇᕐᒪᖔᑕ ᑯᑕᖏᓐᓂᒃ 
ᐊᒻᒪ ᒥᐊᓂᖅᓯᔾᔪᑕᐅᓪᓗᑎᒃ ᕿᓚᓗᒐᕋᓱᐊᕐᓂᕐᒧᑦ.  2009-ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᓄᖅᑲᖅᑎᑦᑎᓚᐅᖅᓯᒪᔪᑦ ᓄᓇᓕᖕᓂ ᐊᖑᓇᓱᖕᓂᕐᒧᑦ ᒪᓕᒐᖃᖅᑎᑦᑎᓂᕐᒥᒃ.  ᑐᓴᒐᒃᓴᒃᑲᓐᓂᐅᔪᑦ ᐊᑐᐃᓐᓇᐅᕗᑦ ᐅᕙᓂ 
ᐅᐃᒍᖓ 1-ᒥ. 
 
ᕿᓚᓗᒐᕋᓱᐊᕐᓂᖅ ᒥᐊᓂᕆᔭᐅᕗᖅ ᒪᓕᒃᑕᐅᓪᓗᑎᒃ ᒪᓕᒐᖏᑦ ᓄᓇᕗᒥ ᐊᖏᖃᑎᒌᒍᑎᑦ, ᐊᒻᒪ ᐃᒪᕐᒥᐅᑕᓕᕆᓂᕐᒧᑦ 
ᐱᖁᔭᕐᔪᐊᑦ ᐊᒻᒪ ᐊᐅᓚᑦᓯᔾᔪᑎᓄᑦ ᒪᓕᒐᕋᓛᖏᑦ. 
 
3.1.2 ᖃᓄᐃᑦᑑᓂᖓ ᐃᖃᓗᒐᓱᐊᕐᓂᐅᑉ ᐊᒻᒪ ᐃᓚᐅᔪᑦ 
 
ᕿᓚᓗᒐᐃᑦ ᐊᖑᓇᓱᒃᑕᐅᓯᒪᓕᖅᐳᑦ ᐃᓄᖕᓄᑦ ᐃᒻᒪᑐᖄᓗᖕᓂᑦ, ᓂᕿᒃᓴᕆᔭᐅᓪᓗᓂ, ᐅᖅᓱᐊᓄᑦ ᐊᒻᒪ ᐊᓯᖏᓐᓄᑦ 
ᐊᑐᖅᑕᐅᔪᓄᑦ.  ᕿᓚᓗᒐᐃᑦ ᐱᒻᒪᕆᐅᕗᑦ ᓂᕿᒋᔭᐅᓪᓗᑎᒃ ᐃᓄᖕᓄᑦ; ᒪᒃᑖᖓ ᓂᕿᒋᔭᐅᒻᒪᕆᒃᑐᖅ.  ᑐᒑᖏᓪᓗ 
ᑮᓇᐅᔭᓕᐅᕈᑕᐅᓪᓗᑎᒃ ᐊᖑᓇᓱᒃᑎᓄᑦ.  ᒫᓐᓇᐅᔪᖅ, ᐃᓄᐃᑦ ᓄᓇᕗᒥᐅᑕᐅᔪᑦ ᑐᒑᓕᖕᓂᒃ ᕿᓚᓗᒐᕋᓱᐊᖅᑎᑐᐊᖑᕗᑦ 
ᑲᓇᑕᒥ. 

3.1.3 ᓇᓃᓐᓂᖓ ᐃᖃᓗᒐᓱᐊᕐᓂᐅᑉ 
 
ᕿᓚᓗᒐᐃᑦ ᑐᒑᓕᑦ ᐱᔭᐅᒐᓱᐊᖅᐸᒃᐳᑦ ᓄᓇᕗᒥ (ᐊᔾᔨᓐᖑᐊᖅ 1); ᐅᓄᕐᓂᖅᓴᐅᔪᑦ ᕿᓚᓗᒐᖅᐸᒃᐳᑦ ᑲᓇᖕᓇᖅᐸᓯᐊᓂ 
ᓄᓇᕗᑦ, ᑭᓯᐊᓂᓕ ᑐᒑᓕᖕᓂᒃ ᕿᓚᓗᒐᕐᓂᒃ ᑕᑯᖃᑦᑕᖅᓯᒪᕗᑦ (ᕿᓚᓗᒐᕋᓱᐊᖅᐸᒃᑐᓪᓗ) ᐱᖓᖕᓇᖓᓂ ᓄᓇᕗᑦ. 
 
3.1.4 ᒪᓕᒐᖏᑦ 
 
ᑐᒑᓕᖕᓂᒃ ᕿᓚᓗᒐᕋᓱᐊᕐᓂᖅ ᓄᓇᕗᑦ ᐃᓗᐊᓂ ᐊᐅᓚᑕᐅᕗᖅ ᑲᑐᔾᔭᐅᓪᓗᓂ ᐱᓕᕆᕝᕕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ, 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓄᑦ, ᐊᒻᒪ ᓄᓇᓕᖕᓂ 
ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓄᑦ, ᒪᓕᒃᑕᐅᓪᓗᑎᒃ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ, ᐊᒻᒪ ᐃᒪᕐᒥᐅᓯᕆᓂᕐᒧᑦ 
ᐱᖁᔭᕐᔪᐊᑦ ᐊᒻᒪ ᐊᐅᓚᑦᑎᔾᔪᑎᓄᑦ ᒪᓕᒐᕋᓛᖏᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓚᑦᓯᔨᓪᓗᐊᑕᐅᕗᑦ ᐅᒪᔪᑦ 
ᒥᐊᓂᕆᔭᐅᓂᖏᓐᓄᑦ ᓄᓇᕗᑦ ᐃᓗᐊᓂ, ᑭᓯᐊᓂᓕ ᒥᓂᔅᑕ ᑎᒍᒥᐊᖅᐳᖅ ᓴᓐᖏᓂᐅᔪᒥᒃ ᑲᒪᓂᕐᒧᓪᓗ ᐆᒪᔪᐃᑦ 
ᒥᐊᓂᕆᔭᐅᓂᖏᓐᓄᑦ ᐊᒻᒪ ᐱᐅᖅᓱᐊᖅᑕᐅᓂᖏᓐᓄᑦ ᐃᖃᓗᐃᑦ, ᐱᖃᓯᐅᔾᔨᓯᒪᓪᓗᓂ ᐃᒪᕐᒥᐅᑕᓂᒃ ᐳᐃᔨᓂᒃ.  ᓄᓇᕗᑦ 
ᑐᓐᖓᕕᒃ ᑎᒥᖓᑦ ᑖᒃᑯᐊ ᑎᓕᓯᓯᒪᕗᑦ ᐃᓕᓴᕆᔭᐅᓯᒪᔪᓂᒃ ᐃᓄᐃᑦ ᑎᒥᖁᑎᖏᓐᓂᒃ ᐊᑖᒍᑦ ᓄᓇᕗᒥ ᓄᓇᑖᕈᑎᓄᑦ 
ᐊᖏᕈᑎᑎᒍᑦ ᐊᒻᒪ ᑲᒪᔨᐅᕗᑦ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᐱᓕᕆᐊᒃᓴᖏᑦ ᐊᑖᒍᑦ ᐊᖏᕈᑎᑎᒍᑦ 
ᐊᑐᓕᖅᑎᑕᐅᖁᓪᓗᒋᑦ. 
 
ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᖅ, ᐊᐅᓚᑦᓯᔾᔪᑎᑦ ᒪᓕᒐᕋᓛᖏᑦ ᐊᒻᒪ ᐊᑐᐊᒐᖏᑦ 
 
ᑐᒑᓕᖕᓄᑦ ᕿᓚᓗᒐᐃᑦ ᐊᐅᓚᑕᐅᔾᔪᑎᖃᖅᐳᑦ ᐅᑯᑎᒎᓇᖅ ᐃᒪᕐᒥᐅᓯᕆᓂᕐᒧᑦ ᐱᖁᔭᕐᔪᐊᑎᒍᑦ  (R.S., 1985, c. F-14) 
ᐊᒻᒪ ᐊᐅᓚᑦᓯᔾᔪᑎᑦ ᒪᓕᖓᕋᓛᖏᑦ ᒪᓕᒃᑕᐅᓪᓗᑎᒃ, ᐱᖃᓯᐅᑎᓪᓗᒍ ᐃᖃᓗᓕᕆᓂᕐᒧᑦ (ᑭᓱᑐᐃᓐᓇᕐᓄᑦ ᑐᕌᖓᔪᑦ) 
ᒪᓕᒐᕋᓛᖏᑦ ᐊᒻᒪ ᐳᐃᔨᑦ ᒪᓕᒐᕋᓛᖏᑦ.  ᑕᐃᒪᓕ ᐊᔾᔨᒌᖏᓐᓂᖃᕐᓂᖅᐸᑕ ᑖᒃᑯᐊ ᐱᖁᔭᐅᔪᑦ ᐊᒻᒪ ᓄᓇᕗᒥ 
ᓄᓇᑖᕈᑎᓄᑦ ᐊᖏᕈᑎᑦ, ᐊᖏᕈᑎᐅᔪᑦ ᓴᓐᖏᓂᖅᓴᐅᓂᐊᖅᐳᑦ ᐊᔾᔨᒌᖏᓐᓂᖃᖅᑎᓪᓗᒋᑦ. 
 
ᑖᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᕗᑦ ᖃᕆᑕᐅᔭᒃᑯᑦ ᐅᕙᓂ:  
www.dfo-mpo.gc.ca/acts-loi-eng.htm  

 
ᑲᑎᓐᖓᔪᑦ ᓄᓇᖃᖅᑳᖅᓯᒪᔪᑦ ᐊᑐᐊᒐᖓᑕ ᐋᖅᑭᒡᓯᒪᓂᖓ 
 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᕝᕕᖓᑦ ᑲᒪᔨᓪᓗᐊᑕᐅᕗᑦ ᐃᒪᕐᒥᐅᑕᓂᒃ ᐊᒻᒪ 
ᒥᐊᓂᖅᓯᓂᕐᒥᒃ ᐊᒻᒪᓗ ᓴᐳᒻᒥᒡᓯᕐᓂᕐᒥᒃ ᐃᒪᕐᒥᐅᑕᐅᔪᓂᒃ, ᐅᓄᖅᑐᓪᓗ ᐃᓚᐅᖃᑦᑕᖅᓯᒪᓪᓗᑎᒃ ᓄᓇᖃᖅᑳᖅᓯᒪᔪᑦ 
ᓄᓇᓕᖏᑦ 1990-ᖏᓐᓂᑦ, ᐱᓗᐊᖅᑐᒥᒃ ᐃᒪᕐᒥᐅᑕᓕᕆᔨᒃᑯᑦ ᐊᐅᓚᑦᓯᑎᓪᓗᒋᑦ ᐃᒪᕐᒥᐅᑕᔪᓂᒃ ᐊᒻᒪ ᑕᕆᐅᕐᒥᒃ.  
ᐃᖅᑲᖅᑐᐃᕕᒡᔪᐊᖅ ᑲᓇᑕᒥ ᐃᓱᒪᓕᐅᖅᓯᒪᕗᑦ ᐃᑲᔪᖅᓯᖁᓪᓗᒋᑦ ᐃᓗᓕᖏᓐᓂᒃ ᐊᒻᒪ ᖃᓄᐃᓐᓂᖏᓐᓂᒃ 
ᓄᓇᖃᖅᑳᖅᓯᒪᔪᑦ ᐊᒻᒪ ᐊᓪᓚᐃᑦ ᐊᖏᕈᑎᖏᑎᒍᑦ ᐱᔪᓐᓇᐅᑎᓂᒃ ᐊᒻᒪ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ 
ᒥᐊᓂᖅᓯᖁᓪᓗᒋᑦ ᐃᒪᕐᒥᐅᑕᓂᒃ ᒪᓕᒃᓯᓯᒪᓗᑎᒃ ᑐᓐᖓᕕᒡᔪᐊᑎᒍᑦ ᓴᐳᒻᒥᒡᓯᕈᑕᐅᔪᓂᒃ ᐊᑐᕐᓗᒋᑦ ᓄᓇᖃᖅᑳᖅᓯᒪᔪᑦ 
ᐊᒻᒪ ᐊᓪᓚᐃᑦ ᐱᔪᓐᓇᐅᑎᖏᓐᓂᒃ. 
  
ᑕᐃᒎᓯᕆᔭᐅᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᑎᓐᖓᔪᑦ ᓄᓇᖃᖅᑳᖅᓯᒪᔪᑦ ᐊᑐᐊᒐᖏᓐᓄᑦ ᐋᖅᑭᒡᓯᒪᓂᒃᓴᖓ 
ᑐᓐᖓᕕᖃᖅᐳᖅ ᐅᐱᒍᓱᖕᓂᕐᒥᒃ ᐊᒻᒪ ᐊᖏᕈᑕᐅᓯᒪᔪᓄᑦ ᐃᑲᔪᖅᓯᓂᕐᒧᑦ ᐱᓕᕆᔨᐅᔪᖅ ᓄᓇᖃᖅᑳᖅᓯᒪᔪᓂᒃ 
ᕿᓂᖅᑐᓂᒃ ᐃᓚᐅᓂᖅᓴᐅᔪᒪᓪᓗᑎᒃ ᐃᒪᕐᒥᐅᑕᓂᑦ ᐃᖃᓪᓕᐊᕐᓂᕐᒧᑦ, ᐃᑲᔪᖅᑐᐃᔪᑦ ᐱᕈᖅᐸᓪᓕᐊᓂᖏᓐᓄᑦ ᐊᒻᒪ 
ᖃᓄᐃᖏᑦᑎᐊᖁᓪᓗᒋᑦ ᓄᓇᓕᖁᑎᖏᑦ, ᐊᒻᒪ ᐱᓕᕆᓂᖅᓴᐅᓂᐊᕐᓗᑎᒃ ᐃᓚᐅᓂᖅᓴᐅᓗᑎᒃ ᐃᒪᕐᒥᐅᑕᓕᕆᓂᕐᒧᑦ ᐊᒻᒪ 
ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ. 
 
ᐋᖅᑭᒡᓱᖅᓯᒪᔪᖅ ᐊᑐᐊᒐᒃᓴᖅ ᐊᑐᐃᓐᓇᐅᕗᖅ ᐅᕙᓂ ᐱᑐᒡᕕᖕᒥ: 
http://www.dfo-mpo.gc.ca/fm-gp/aboriginal-autochtones/iapf-cipa-eng.htm 

ᓄᓇᓐᖑᐊᖅ 1: ᓄᓇᓐᖑᐊᖅ ᑲᓇᖕᓇᖓ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ, ᑕᑯᒃᓴᐅᑎᑦᑎᔪᖅ ᑕᐃᔭᐅᓯᒪᔪᓂᒃ ᓄᓇᓂᒃ 
ᑎᑎᖅᑲᓂ. 

ᓄᖑᑦᑎᕙᓪᓕᐊᖏᓪᓗᓂ ᐃᖃᓗᒍᓱᐊᕐᓂᐅᑉ ᐋᖅᑭᒡᓱᖅᓯᒪᓂᖓ 
 
ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖅᑎᑦᑎᓯᒪᕗᑦ ᓄᖑᑦᑎᕙᓪᓕᐊᖏᓪᓗᓂ ᐃᖃᓗᒐᓱᐊᕐᓂᐅᑉ ᐋᖅᑭᒡᓯᒪᓂᕆᒐᔭᖅᑕᖓᓐᓂᒃ 
ᐊᑐᖅᑕᐅᓂᐊᕐᓗᑎᒃ ᐃᓘᓐᓇᖏᓐᓄᑦ ᐃᖃᓪᓕᐊᖅᑎᓄᑦ ᓯᕗᒧᐊᑦᑎᐊᖁᓪᓗᒋᑦ ᑐᕌᒐᒃᓴᖏᑦ ᓯᕕᑐᔪᒧᑦ 
ᓄᖑᑦᓯᕙᓪᓕᐊᓂᐊᖏᒻᒪᑕ, ᑮᓇᐅᔭᓕᐅᕈᑎᖃᕐᓗᑎᒃ, ᐊᒻᒪ ᐱᐅᓯᒋᐊᖅᑕᐅᓯᒪᓗᑎᒃ ᒪᓕᒐᖏᑦ ᑲᓇᑕᒥᐅᓄᑦ 
ᐃᖃᓪᓕᐊᑎᓄᑦ ᐊᖑᒻᒪᑎᔭᐅᔪᓐᓇᕐᓂᐊᕐᒪᑕ.  ᓄᖑᑦᑎᕙᓪᓕᐊᖏᓪᓗᓂ ᐃᖃᓪᓕᐊᕐᓂᐅᑉ ᐋᖅᑭᒡᓱᖅᓯᒪᓂᖓ 
ᐃᓗᓕᖃᖅᐳᖅ ᐊᑐᐊᒐᓂᒃ ᐊᑐᖅᑕᐅᓂᐊᖅᑐᓂᒃ ᐊᕙᑎᒥᐅᑕᓂᒃ ᐱᒐᓱᐊᖅᑎᐅᔪᓄᑦ ᐃᖃᓪᓕᐊᖅᑎᓄᑦ 
ᒥᐊᓂᖅᓯᔾᔪᑕᐅᓗᑎᒃ, ᐱᖃᓯᐅᑎᓪᓗᒍ ᐃᖃᓗᒐᓱᐊᕐᓂᕐᒧᑦ ᐃᓱᒪᓕᐅᕈᑎᖃᕐᓂᕐᒧᑦ ᐋᖅᑭᒡᓯᒪᓂᕆᔭᖓ 
ᐱᖃᓯᐅᔾᔨᓯᒪᓪᓗᓂ ᐅᔾᔨᖅᑐᕐᓗᑎᒃ ᐱᐅᓯᖃᕆᐊᖃᕐᓂᕐᒥᒃ, ᐊᒻᒪ ᒥᐊᓂᖅᓯᓂᕐᒥᒃ ᐊᑐᐃᓂᕐᒧᑦ ᐃᖃᓗᖕᓂᒃ 
ᐃᖅᑲᕐᒥᐅᑕᓂᒃ, ᓄᓇᓕᐅᔪᓂᒃ ᐊᒻᒪ ᐆᒪᔪᓂᒃ.  ᑖᒃᑯᐊ ᐊᑐᐊᒐᐃᑦ ᐋᖅᑭᒡᓯᒪᓂᕆᔭᖏᑦ ᐊᑐᖅᑕᐅᕗᑦ 
ᕿᓚᓗᒐᕋᓱᐊᕐᓂᕐᒧᑦ ᓄᓇᕗᑦ ᐃᓗᐊᓂ. 
 
ᑎᑎᕋᖅᓯᒪᔪᑦ ᐊᑐᐃᓐᓇᐅᕗᑦ ᐅᕙᓂ ᖃᕆᑕᐅᔭᒃᑯᑦ ᐱᑐᒡᕕᖕᒥ: 
www.dfo-mpo.gc.ca/fm-gp/peches-fisheries/fish-ren-peche/sff-cpd/overview-cadre-eng.htm  
 
ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ 
 
ᐊᕐᕌᒍᐊᓂ 1993, ᑲᓇᑕᐅᑉ ᒐᕙᒪᒃᑯᖏᑦ ᓄᓇᑖᕈᑎᓄᑦ ᐊᖏᕈᑎᖃᓚᐅᖅᐳᑦ ᐊᖏᖃᑎᒋᓪᓗᒋᑦ ᐃᓄᐃᑦ 
ᓄᓇᕗᒥᐅᑕᐅᔪᑦ.  ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓴᖅᑭᑦᑎᓚᐅᖅᓯᒪᕗᑦ ᓯᕗᓪᓕᐅᓗᑎᒃ ᓄᓇᒧᑦ 
ᐃᓯᕈᓐᓇᕐᓂᖏᓐᓂᒃ ᐊᒻᒪ ᐆᒪᔪᕋᓱᐊᕐᓂᕐᒧᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ ᐊᒻᒪ ᐊᓯᖏᓐᓂᒃ ᓄᓇᖃᖅᑳᖅᓯᒪᔪᓂᒃ 
ᐊᖑᓇᓱᒃᐸᒃᑐᑐᖃᕐᓂᒃ ᐃᓗᐊᓂ ᓄᓇᕗᑦ. 
 
ᐊᖏᕈᑎᐅᔪᖅ ᓴᖅᑭᑦᑎᓚᐅᖅᓯᒪᖕᒥᔪᖅ ᑭᓇᒃᑯᑐᐃᓐᓇᕐᓄᑦ ᐱᔨᑦᓯᖅᑐᓂᒃ ᐱᓕᕆᕝᕕᐅᔪᓂᒃ, ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᒃ (ᑲᑎᒪᔨᑦ), ᐃᓚᐅᓂᐊᕐᓗᑎᒃ ᐃᓱᒪᓕᐅᕆᓂᕐᒧᑦ ᐱᔪᓐᓇᕐᓂᖃᕐᓗᑎᒃ ᐱᖃᑎᒋᓗᒍ ᑲᓇᑕᐅᑉ ᒐᕙᒪᒃᑯᖏᑦ.  
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ ᐃᓱᒪᒋᔭᖏᓐᓂᒃ ᐊᒃᑐᐊᓂᖃᖅᑐᓂᒃ 
ᐱᑦᓯᐊᕐᓗᑎᒃ ᒥᐊᓂᖅᓯᔾᔪᑎᓄᑦ ᐊᒻᒪ ᐊᐅᓚᑦᓯᔾᔪᑎᓂᒃ ᐃᖃᓗᒐᓱᐊᕐᓂᕐᒧᑦ ᐊᒻᒪ ᐱᐅᖅᓱᐊᖅᑕᐅᓂᖏᓐᓄᑦ ᐃᖃᓗᐃᑦ 
ᓄᓇᕗᑦ ᐃᓗᐊᓂ.  ᐊᑖᒍᑦ ᑖᒃᑯᐊ ᐊᐅᓚᑦᓯᖃᑎᒌᑦ ᐊᐅᓚᓂᖓᑕ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐊᐅᓚᑦᑎᔨᓪᓗᐊᑕᐅᓪᓗᑎᒃ ᒥᐊᓂᖅᓯᓂᒃᑯᑦ ᐆᒪᔪᕐᓂᒃ,  ᑭᓯᐊᓂᓕ ᒥᓂᔅᑕ ᑎᒍᒥᐊᖅᐳᖅ ᑲᒪᓂᕐᒥᒃ ᐃᓱᒪᓕᐅᕆᓂᕐᒥᒃ 
ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᐊᒻᒪ ᐊᖏᖅᓯᔪᓐᓇᖅᑐᖅ ᐊᖏᖅᓯᔪᒪᒍᓂ, ᐋᒃᑳᖅᓯᔪᓐᓇᖅᑐᖅ ᐅᕝᕙᓗ ᐊᓯᔾᔨᕐᓗᒋᑦ 
ᐃᓱᒪᓕᐅᕈᑕᐅᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐱᓪᓗᒍ ᐊᖑᓇᓱᖕᓂᕐᒧᑦ ᐊᒻᒪ ᐊᓯᖏᓐᓄᑦ 
ᐃᓱᒪᓕᐅᕈᑕᐅᔪᓄᑦ ᐊᒃᑐᐊᓂᖃᖅᑐᓄᑦ ᒥᐊᓂᖅᓯᓂᕐᒧᑦ ᐊᒻᒪ ᓴᐳᒻᒥᒡᓯᕐᓂᕐᒧᑦ ᐆᒪᔪᓂᒃ ᐊᒻᒪ ᐆᒪᔪᑦ ᓇᔪᒐᖏᓐᓂᒃ. 
 
ᐊᖏᕈᑎᐅᔪᖅ ᓴᖅᑭᑦᑎᓯᒪᕗᖅ ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᐱᔪᓐᓇᐅᑎᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᐱᖃᓯᐅᑎᓪᓗᒍ ᑲᒪᓂᖅ ᓴᖅᑭᑦᑎᓂᕐᒧᑦ, ᐋᖅᑭᒋᐊᕆᓂᕐᒧᑦ ᐅᕝᕙᓗ ᐲᔭᐃᓂᕐᒧᑦ ᑲᑎᓐᖓᔪᓂᑦ ᐆᒪᔪᖅᑕᐅᔪᓐᓇᖅᑐᑦ 
ᑭᒡᓕᖏᓐᓂᒃ ᐅᕝᕙᓗ ᐊᖑᓇᓱᖕᓂᕐᒧᑦ, ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓄᑦ ᐊᒻᒪ 
ᐊᖑᓇᓱᖕᓂᕐᒧᑦ ᒪᓕᒐᖏᓐᓂᒃ ᐊᖑᓇᓱᒃᑎᓪᓗᒋᑦ ᓄᓇᕗᑦ ᐃᓗᐊᓂ.  ᑕᐃᒪᓕ ᐋᖅᑭᒡᑕᐅᓯᒪᓕᖅᐸᑕ ᐅᓄᕐᓂᖏᑦ 
ᐊᒡᒍᖅᑐᖅᓯᒪᔪᑦ ᐆᒪᔪᑦ ᐅᕝᕙᓗ ᐅᓄᕐᓂᖏᓐᓄᑦ, ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐃᓇᒌᕗᑦ ᐊᑐᖅᑕᐅᔪᓂᒃ 
ᒪᓕᒐᖅᑎᒍᑦ ᑰᑕᓕᐊᖑᓯᒪᔪᓂᒃ. 
 
ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓴᖅᑭᒃᑎᕗᑦ  ᐅᒪᔪᐃᑦ ᒥᐊᓂᕆᔭᐅᓂᖏᓐᓄᑦ ᑲᑎᒪᔨᑦ ᐱᔪᓐᓇᐅᑎᖏᓐᓂᒃ 
ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓄᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᖏᓐᓄᑦ.  ᓴᓐᖏᓂᖏᑦ 
ᐊᒻᒪ ᐊᐅᓚᑕᐅᔪᒃᓴᓂᒃ ᑲᒪᒋᔭᐅᓗᑎᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓄᑦ (NLCA 5.7.6) 
ᐱᖃᓯᐅᔾᔨᓯᒪᕗᖅ ᐅᑯᓂᖓ: 

 ᐊᐅᓚᑦᓯᓂᕐᒧᑦ ᒪᓕᖓᖃᖅᑎᑦᓯᓂᖅ ᐊᖑᓇᓱᖕᓂᕐᒧᑦ ᐱᐅᓯᐅᔪᓂᒃ ᐊᒻᒪ ᐱᖅᑯᓯᐅᒐᔭᖅᑐᓂᒃ 
ᐃᓚᒋᔭᐅᔪᓄᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᒡᒍᖅᑐᖅᓯᒪᓂᖏᑕ ᐃᓗᐊᓂ, ᐱᖃᓯᐅᑎᓯᒪᓪᓗᓂ 
ᐊᑐᖅᑕᐅᓂᖏᑦ ᐊᖑᓇᓱᖕᓂᕐᒧᑦ ᒪᓕᒐᖁᑎᒋᔭᐅᔪᑦ. 

 ᑐᓂᓯᐅᖅᑲᐃᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᑭᒡᓕᖁᑎᖏᓐᓂᒃ ᐊᒻᒪ ᐋᖅᑭᒋᐊᖅᓯᒪᓕᖅᑎᓪᓗᒋᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᓄᓇᓕᑦ ᐊᖑᓇᓱᒃᑐᓕᕆᔨᖏᓐᓄᑦ 
ᑐᓂᐅᖅᑲᖅᑕᐅᑎᓪᓗᒋᑦ ᐊᒡᒍᖅᑐᖅᓯᒪᓂᖓᑕ ᐃᓗᐊᓂ. 

 ᑐᓂᓯᓂᖅ ᐆᒪᔪᕈᓐᓇᐅᑎᒥᓂᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐅᕝᕙᓗ ᑎᒥᒧᑦ ᐊᓯᖏᓐᓄᑦ 
ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖏᑕ, ᐃᓱᒪᒃᓴᖅᓯᐅᕈᑕᐅᓯᒪᓗᓂ ᐅᕝᕙᓗ 
ᐃᓱᒪᒃᓴᖅᓯᐅᕈᑕᐅᓯᒪᖏᓪᓗᑎᒃ ᐊᑑᑎᖃᕐᓂᖓ ᐊᒻᒪ ᐃᓗᓕᖏᑦ, ᐃᓚᐃᓐᓇᖓᓂᒡᓗ 
ᑐᓂᓯᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ ᐃᓚᖓᓐᓂᒃ ᐊᒻᒪ ᐋᖅᑭᒋᐊᖅᓯᒪᓕᖅᑎᓪᓗᒋᑦ 
ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖁᑎᖏᓐᓂᑦ. 

 ᐃᒪᐃᒐᔪᒃᑐᖅ, ᒥᐊᓂᕆᔭᐅᓂᖓ ᐊᖑᓇᓱᖕᓂᐅᑉ ᑲᒪᒋᔭᐅᒐᔪᒃᐳᖅ ᐃᓚᒋᔭᐅᔪᓄᑦ 
ᐊᒡᒍᖅᑐᖅᓯᒪᓂᕐᒥ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓄᑦ ᐊᒡᒍᖅᑐᖅᓯᒪᓂᐅᑉ ᐃᓗᐊᓂ. 

 
ᓴᓐᖏᓂᖏᑦ ᐊᒻᒪ ᐱᓕᕆᐊᒃᓴᖏᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᑦᑕ (NLCA 5.7.3) ᐱᖃᓯᐅᔾᔨᓯᒪᕗᖅ: 

 ᒪᓕᒐᕋᓛᖏᑦ ᐊᖑᓇᓱᖕᓂᐅᑉ ᐱᐅᓯᖏᓐᓄᑦ ᐊᒻᒪ ᐊᖑᓇᓱᒍᓯᖏᓐᓄᑦ ᐃᓚᒋᔭᐅᔪᑦ, 
ᐱᖃᓯᐅᔾᔨᓯᒪᓪᓗᓂ ᐊᑐᖅᑕᐅᓂᖏᓐᓂᒃ ᐊᖑᓇᓱᖕᓂᕐᒧᑦ ᒪᓕᖓᐅᔪᑦ. 

 ᑐᓂᓯᐅᖅᑲᐃᓂᕐᒧᑦ ᐊᒻᒪ ᒪᓕᒃᑕᐅᑎᑦᓯᓂᖅ ᓄᓇᓕᖕᓂ ᐃᓄᖕᓄᑦ ᓂᕿᒃᓴᕆᔭᐅᓂᐊᕐᓗᑎᒃ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ ᐊᒻᒪ ᐋᖅᑭᒋᐊᖅᓯᒪᓕᖅᑎᓪᓗᒋᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑦ ᑭᒡᓕᖏᑦ ᑐᓂᔭᐅᑎᓪᓗᒋᑦ ᐃᓚᒋᔭᐅᔪᓄᑦ. 

 ᑐᓂᓯᓂᖅ ᐆᒪᔪᒐᒃᓴᒥᒃ ᐃᓚᒋᔭᐅᖏᑦᑐᒧᑦ, ᐃᓱᒪᒃᓴᖅᓯᐅᕈᑕᐅᓯᒪᓗᓂ ᐅᕝᕙᓗ 
ᐃᓱᒪᒃᓴᖅᓯᐅᕈᑕᐅᓯᒪᖏᓪᓗᑎᒃ ᒪᓕᒐᖏᑦ, ᐃᓚᖏᓐᓂᑦ ᓄᓇᓕᖕᓂ ᐃᓄᐃᑦ ᓂᕿᒃᓴᖏᑕ 
ᑭᒡᓕᖁᑎᖏᓐᓂᑦ ᐊᒻᒪ ᐋᖅᑭᒋᐊᖅᑕᐅᓯᒪᔪᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᑕᖏᑕ 
ᑭᒡᓕᖏᓐᓂᑦ. 

 ᐊᑐᖅᑕᐅᒐᔪᒃᑐᖅ, ᒥᐊᓂᕆᔭᐅᓂᖓ ᐊᖑᓇᓱᖕᓂᖏᓐᓄᑦ ᐃᓚᒋᔭᐅᔪᑦ. 
 

ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓴᖅᑭᑦᑎᓯᒪᕗᑦ ᐱᔪᓐᓇᐅᑎᖏᓐᓂᒃ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑖᒃᑯᐊ 
ᐃᓕᓴᕆᔭᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ ᐊᑖᒍᑦ ᐊᖏᖃᑎᒌᒍᑎᑦ (ᓄᓇᑖᕈᑎᑦ ᓈᓴᐅᑎᖓ 39).  ᑲᒪᒋᔭᖃᖅᐳᑦ 
ᓯᕗᒧᐊᒃᑎᑦᑎᓂᕐᒥᒃ ᐃᓄᐃᑦ ᐱᔪᓐᓴᐅᑎᖏᓐᓂᒃ ᐊᒻᒪ ᐱᓕᕆᐊᒃᓴᖏᓐᓂᒃ ᓄᓇᑖᕈᑎᑎᒍᑦ ᐊᑐᓕᖅᑎᑦᑎᔨᐅᕗᑦ, 
ᐱᖃᓯᐅᑎᓪᓗᒍ ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᒪᓕᒐᖏᑦ (ᓈᓴᐅᑎᖓ 5) ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ. 
 
ᐊᑖᒍᑦ ᐊᖏᖃᑎᒌᒍᑎᑦ, ᐆᒪᔪᑦ ᒥᐊᓂᕆᔭᐅᓂᖏᑦ ᐊᒻᒪ ᐃᓄᐃᑦ ᐊᖑᓇᓱᖕᓂᖕᑦ ᑐᑭᒧᐊᒍᑎᖃᖅᐳᑦ ᑐᓐᖓᕕᐅᔪᓂᒃ 
ᐱᐅᖅᓱᐊᕐᓂᕐᒧᑦ (NLCA s.5.1.5). 
 
ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐊᑐᐃᓐᓇᐅᕗᑦ ᖃᕆᑕᐅᔭᒃᑯᑦ ᐅᕙᓂ ᐱᑐᒡᕕᖕᒥ: 
http://laws-lois.justice.gc.ca/eng/acts/N-28.7/ 
 
ᐆᒪᔪᑦ ᐃᓄᐃᓴᓗᐊᕆᐊᖏᓐᓂᒃ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑦ 
 
ᐆᒪᔪᑦ ᐃᓄᐃᓴᓗᐊᕆᐊᖏᓐᓂᒃ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᑦ (2002, c.29) (SARA) ᑲᓇᑕᐅᑉ ᒐᕙᒪᒃᑯᖏᑕ 
ᐱᖁᔭᕐᔪᐊᖓᑦ ᐆᒪᔪᑦ ᓄᖑᑦᑎᐊᒻᒪᕆᖁᓇᒋᑦ ᐊᓯᖏᓐᓂᑦ ᓄᓇᖃᖅᑐᓂᑦ ᑎᑭᑎᑦᓯᖁᓇᒋᑦ ᐅᕝᕙᓗ 
ᓄᖑᑦᓯᐊᒻᒪᕆᖁᓇᒋᑦ ᐅᑎᕐᔫᒥᑎᑕᐅᓂᖏᓐᓄᑦ ᐱᕕᒃᓴᖃᖅᑎᑕᐅᖁᓪᓗᒋᑦ.  ᒪᓕᒐᖅᑎᒍᑦ ᓴᐳᒻᒥᒡᓯᕈᑕᐅᔪᑦ ᐆᒪᔪᕗᓂᒃ 
ᐊᒻᒪ ᐱᐅᖅᓱᐊᖅᑕᐅᓗᑎᒃ ᓯᐊᒻᒪᒃᓯᒪᓂᖏᑦ.  ᑲᓇᑕᒥ ᐆᒪᔪᑦ ᑎᑎᕋᖅᑕᐅᓯᒪᔪᑦ ᐊᓯᐊᓂᓐᖔᕐᓂᑯᑦ, 
ᓄᖑᑦᑎᐊᒻᒪᕆᒃᓯᒪᔪᑦ, ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐅᕝᕙᓗ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᑦ 
ᒪᓕᒐᖃᖅᑎᑕᐅᕗᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑎᒍᑦ  (2002, c. 29) 
ᐊᒃᑐᐃᓂᖃᖅᑐᑦ ᒥᐊᓂᖅᓯᓂᕐᒧᑦ ᐃᒪᕐᒥᐅᑕᓂᒃ ᐊᒃᑐᐃᓯᒪᔪᑦ ᑎᑎᕋᖅᑕᐅᓯᒪᕙᒌᖅᑐᓂᒃ ᐆᒪᔪᓄᑦ. 
 



Working Draft (Revision #6) Narwhal IFMP – April 24th 2012 

11 
 

ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑎᒍᑦ ᑎᑎᕋᖅᑕᐅᒪᕕᖃᖅᐳᖅ ᐊᑐᖅᑕᐅᕙᒃᑐᒥᒃ 
ᕿᓚᓗᒐᕐᓄᑦ ᐊᖏᕈᑕᐅᓯᒪᓕᖅᐸᑦ ᐊᑐᓕᖅᑎᑕᐅᓂᐊᖅᑐᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ 
ᐱᖁᔭᕐᔪᐊᖏᑎᒍᑦ ᐱᖃᑎᒋᔭᐅᓗᑎᒃ ᓄᓇᕕᖕᒥ ᐃᓄᐃᑦ ᓄᓇᑖᕈᑎᖏᑕ ᐊᖏᕈᑎᖏᓐᓂᒃ. 
 
ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑦ ᐊᑐᐃᓐᓇᐅᕗᑦ ᐅᕙᓂ ᖃᕆᑕᐅᔭᒃᑯᑦ ᐱᑐᒡᕕᖕᒥ:  
www.dfo-mpo.gc.ca/acts-loi-eng.htm  
 
ᑲᓇᑕᒥᐅᑦ/ᐊᑯᑭᑦᑐᕐᒥᐅᓪᓗ ᑲᑐᔾᔨᓪᓗᑎᒃ ᑲᒥᓴᖏᑦ 
 
ᐊᕐᕌᒍᐊᓂ 1989, ᑲᓇᑕᒥᐅᑦ ᐊᑯᑭᑦᑐᕐᒥᐅᓪᓗ ᓴᖅᑭᑦᑎᓚᐅᖅᓯᒪᕗᑦ ᑲᓇᑕᒥᐅᑦ/ᐊᑯᑭᑦᑐᕐᒥᐅᓪᓗ ᑲᑐᔾᔨᓗᑎᒃ 
ᑲᒥᓴᐅᓂᐊᖅᑐᓂᒃ ᑲᑎᒪᔨᓂᒃ ᒥᐊᓂᖅᓯᔨᐅᓂᐊᖅᑐᓂᒃ ᐊᒻᒪ ᐱᐅᖅᓱᐊᕐᓂᕐᒧᑦ ᑲᒪᓂᐊᖅᑐᓂᒃ ᕿᓚᓗᒐᕐᓂᒃ ᖃᑯᖅᑕᓂᒃ 
ᐊᒻᒪ ᑐᒑᓕᖕᓂᒃ ᕿᓚᓗᒐᕐᓂᒃ ᐊᖅᑯᑎᖃᕐᓗᑎᒃ ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᑎᒍᑦ ᐊᑯᕐᖓᓐᓂ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐊᑯᑭᑦᑐᕐᒥᐅᑦ ᐱᓕᕆᕝᕕᖓᑦᑕ ᐃᖃᓗᓕᕆᓂᕐᒧᑦ ᐊᒻᒪ ᐊᖑᓇᓱᖕᓂᕐᒧᑦ.  ᑖᒃᑯᐊ ᑲᒥᓴᐃᑦ 
ᑲᑎᒪᔨᖏᑦ ᓴᖅᑭᑕᐅᓚᐅᖅᓯᒪᔪᑦ ᑐᑭᒧᐊᒃᑎᑦᓯᖁᓪᓗᒋᑦ ᒥᐊᓂᖅᓯᓂᕐᒧᑦ ᐊᒻᒪ ᐱᐅᖅᓱᐊᖅᑕᐅᓂᖏᓐᓄᑦ 
ᕿᓚᓗᒐᖅᑕᐅᒐᓱᐊᖅᐸᒃᑐᑦ ᑲᑐᔾᔭᐅᓪᓗᑎᒃ ᖃᑯᖅᑕᑦ ᐊᒻᒪ ᑐᒑᓕᑦ. 
 
ᑲᒥᓴᐃᑦ ᑲᑎᒪᔨᖏᑦ ᑲᑎᒪᕙᒃᐳᑦ ᐊᕐᕌᒎᒃ ᒪᕐᕉᒃ ᐊᓂᒍᑕᒫᓐ ᐃᓱᒪᒃᓴᖅᓯᐅᕈᑎᖃᕐᖢᑎᒃ ᓄᑖᓂᒃ ᑐᓴᒐᒃᓴᓂᒃ ᐱᓪᓗᒋᑦ 
ᑐᒑᓕᑦ ᐊᒻᒪ  ᖃᑯᖅᑐᑦ ᕿᓚᓗᒐᐃᑦ ᐊᒻᒪ ᐊᑐᓕᖁᔭᓕᐅᖃᑦᑕᖅᑐᑦ ᒥᐊᓂᖅᓯᕐᓂᒧᑦ ᐊᐅᓚᔾᔭᒃᑕᐅᒋᐊᖃᖅᑐᓂᒃ, 
ᐱᖃᓯᐅᑎᓪᓗᒋᑦ ᑐᓴᒐᒃᓴᑦ ᑐᓂᔭᐅᓯᒪᔪᑦ ᖃᐅᔨᓴᖅᑎᒻᒪᕆᑦ ᐱᔭᕆᐊᑭᒡᓕᑎᑦᓯᔨᖏᑕ ᑲᑎᒪᔨᖏᓐᓂᑦ.  ᐃᓄᐃᑦ 
ᐊᑐᖅᑎᐅᔪᑦ ᐃᓚᐅᓪᓚᕆᖃᑦᑕᖅᑐᑦ ᑲᒥᓴᓇᐅᖃᑕᐅᓪᓗᑎᒃ ᐅᕝᕙᓗ ᑲᑎᒪᔭᖅᑐᖃᑕᐅᓯᒪᓪᓗᑎᒃ. 
 
3.1.5 ᐃᖃᓪᓕᐊᕐᓂᐅᑉ ᖃᓄᐃᓕᖓᓂᖓ 
 
ᐊᖏᕈᑕᐅᓚᐅᖅᑎᓪᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ 1993-ᖑᑎᓪᓗᒍ, ᐃᓘᓐᓇᖏᑦ ᐊᑐᕆᐊᖃᖏᑦᑐᓄᑦ 
ᒪᓕᒐᖏᑦ ᐅᕝᕙᓗ ᑰᑕᖏᑦ ᐆᒪᔪᖅᑕᐅᔪᓐᓇᖅᑐᓄᑦ ᐃᓗᐊᓂ ᓄᓇᕗᑦ ᐱᓯᒪᔭᐅᖏᓐᓇᓚᐅᖅᓯᒪᕗᑦ ᐊᒻᒪ 
ᐃᓱᒪᒋᔭᐅᓪᓗᑎᒃ ᓴᖅᑭᑕᐅᔪᕕᓂᖅᑎᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᑖᒃᑯᐊ ᐊᐅᓚᑦᓯᔾᔪᑎᑦ ᒪᓕᒐᖏᑦ 
ᑐᓐᖓᕕᒋᔭᐅᖏᓐᓇᖅᐳᑦ ᐊᐅᓚᑦᓯᔾᔪᑎᑦ ᒪᓕᒐᕋᓛᖏᑎᒍᑦ ᐊᒻᒪ ᒥᐊᓂᖅᓯᔾᔪᑕᐅᓪᓗᑎᒃ ᑐᒑᓕᖕᓂᒃ 
ᕿᓚᓗᒐᖅᑕᐅᕙᒃᑐᓂᒃ ᐃᓄᖕᓄᑦ ᓄᓇᓕᖕᓂ ᓄᓇᕗᒥ, ᐊᓯᖏᓐᓂᒡᓗ ᒪᓕᒐᖃᕐᖢᑎᒃ: 

• ᐱᓯᒪᒃᓯᔭᕆᐊᖃᖅᐳᑦ ᓂᕕᖓᑖᕐᒥᒃ ᕿᓚᓗᒃᑭᐊᕐᓂᐊᕐᓗᑎᒃ.  ᑖᓐᓇ ᓂᕕᖓᑖᖅ ᓚᐃᓴᓐᓯᐅᕗᖅ 
ᕿᓚᓗᒐᕈᓐᓇᐅᑎᐅᓪᓗᓂ ᐃᓕᔭᐅᔭᕆᐊᖃᖅᑐᖅ ᕿᓚᓗᒐᕐᒧᑦ ᓄᓈᖅᑕᐅᑐᐊᕌᖓᑦ ᐊᑐᕐᓗᒋᑦ 
ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᑦ. 

• ᐊᖑᓇᓱᒍᑎᑦ ᐊᑐᕆᐊᖃᖏᑦᑐᑦ ᒪᓕᒐᖏᑦ ᓯᕗᒧᐊᒃᑎᑦᓯᖁᓪᓗᒋᑦ ᐃᓖᔭᖅᓱᐃᖏᓪᓗᑎᒃ 
ᕿᓚᓗᒐᕋᓱᐊᕐᓂᕐᒥᒃ ᐊᒻᒪ ᑕᒪᐅᖓᑐᐃᓐᓇᖅ ᐃᒃᓯᓐᓇᐃᖁᓇᒋᑦ 

• ᐊᖑᓇᓱᒋᐊᖃᖏᑦᑐᑦ ᐅᒋᐊᖃᖅᑐᓂᒃ ᐊᒻᒪ ᑲᑎᓐᖓᐅᖅᑐᓂᒃ ᐅᒋᐊᖃᕐᓗᑎᒃ 
ᐱᐅᖅᓱᐊᖅᑕᐅᖁᓪᓗᒋᑦ ᐊᒻᒪ ᓴᐳᒻᒥᔭᐅᖁᓪᓗᒋᑦ ᕿᓚᓗᒐᐃᑦ 

• ᒪᓕᒐᐃᑦ ᑎᑎᕋᖃᑦᑕᕆᐊᖃᕐᓂᕐᒧᑦ ᐊᒻᒪ ᐅᖃᐅᓯᖃᖃᑦᑕᕆᐊᖃᕐᓂᕐᒧᑦ ᐊᖑᔭᐅᔪᑦ 
ᑐᓴᒐᒃᓴᖁᑎᖏᑦ. 

• ᕿᓚᓗᒐᐃᑦ ᑐᒑᖏᑦ ᓚᐃᓴᓐᓯᖃᕆᐊᖃᖅᐳᑦ ᐱᓯᒪᔭᐅᔪᓐᓇᖁᓪᓗᒋᑦ ᐱᖁᔭᓂᒃ 
ᓯᖁᒥᑦᑎᖏᓪᓗᑎᒃ. 

• ᐱᔪᓐᓇᐅᑎᖃᕆᐊᖃᖅᐳᑦ ᐊᐅᓪᓚᖅᑎᑦᑎᓂᐊᕐᓗᑎᒃ ᕿᓚᓗᒐᐅᑉ ᑐᒑᖓᓂᒃ/ᑲᓇᑕᐅᑉ ᐃᓗᐊᓂ 
ᐊᒻᒪ ᓄᓇᕐᔪᐊᕐᒥ ᓄᓇᖅᑲᑎᒋᓐᖏᑕᑦᑎᓐᓄᑦ ᐊᐅᓪᓚᖅᑎᑕᐅᓂᐊᖅᐸᑕ. 

 
ᑐᒑᓕᑦ ᕿᓚᓗᒐᕋᓱᐊᖅᑕᐅᖃᑦᑕᖅᐳᑦ ᐊᐅᔭᒃᑯᑦ ᑲᑎᓐᖓᓕᖅᑎᓪᓗᒋᑦ ᐊᐅᔭᒃᑯᑦ ᓇᔪᒐᖏᓐᓂ, ᐊᒻᒪ ᐅᐱᕐᖔᒃᑯᑦ 
ᐅᑭᐊᒃᓵᒃᑯᓪᓗ ᐊᖅᑯᓵᓕᖅᑎᓪᓗᒋᑦ ᐅᑮᕕᖏᓐᓄᐊᓕᖅᑎᓪᓗᒋᑦ ᐊᒻᒪ ᐅᑮᕕᖏᓐᓂᓐᖔᓕᖅᑎᓪᓗᒋᑦ.  ᐊᖑᓇᓱᒃᑕᐅᕙᒃᑐᑦ 
ᐱᖓᓲᓕᖅᑲᖓᔪᒃᑯᑦ ᓯᑯᖃᖅᑎᓪᓗᒍ: 1) ᓯᓈᖓᓂᑦ ᓄᓇᒧᐊᖓᔪᒥᒃ ᓯᓈᖃᖅᑎᓪᓗᒍ ᕿᓚᓗᒐᑦ ᐊᖅᑯᓵᖅᑎᓪᓗᒋᑦ, 2) 
ᐋᔪᕋᕐᓂ ᓯᑯᒥ ᓯᖁᒥᓕᖅᑐᒥ ᐊᒻᒪᓗ ᓯᑯᖃᖏᓐᓂᕐᓂ, ᐊᒻᒪᓗ 3) ᓯᑯᖃᕈᓐᓃᖅᑎᓪᓗᒍ ᐱᔭᐅᒐᓱᐊᖃᑦᑕᕆᕗᑦ. 

ᑐᒑᓕᑦ ᕿᓚᓗᒐᖅᑕᐅᒐᓱᐊᖅᐸᒃᐳᑦ ᖁᑭᐅᑎᓄᑦ, ᐃᓛᓐᓂᒃᑯᓪᓗ ᓇᐅᓕᖅᑕᐅᖅᑳᖃᑦᑕᖅᐳᑦ 
ᖁᑭᕆᐊᖅᑕᐅᓚᐅᖏᓐᓂᖏᓐᓂ ᐊᓯᐅᔨᔭᐅᖁᓇᒋᑦ.  ᐃᒪᐅᑎᓪᓗᒍ, ᐊᖑᓇᓱᒃᑎᑦ ᐅᒥᐊᒃᑯᑦ ᐃᑲᔪᖅᑎᒌᒃᐸᒃᐳᑦ, 
ᐊᑐᕐᖢᑎᒃ ᐅᓄᑲᓪᓚᒃᑐᓂᒃ ᐅᒥᐊᓂᒃ ᐅᖒᕆᓪᓗᑎᒃ ᕿᓚᓗᒐᕐᓂᒃ ᓯᒡᔭᖅᐸᓯᖕᒧᑦ.  ᐃᒃᑲᑦᑐᒧᐊᕌᖓᑕ 
ᑭᕕᔨᖏᓐᓂᖅᓴᐅᖃᑦᑕᕐᒪᑕ ᕿᓚᓗᒐᖅᑕᐅᔪᑦ ᓂᒃᓯᒃᑕᐅᔪᓐᓇᕐᓗᑎᒃ.  
 
ᐱᔭᐅᒐᓱᐊᖏᑦᑐᑦ ᐆᒪᔪᑦ ᐊᓯᖏᑦ ᐱᔭᐅᓗᐊᖅᐸᖏᑦᑐᑦ, ᐃᓛᓐᓂᒃᑯᑦ ᕿᓚᓗᒐᖅᐸᒃᑐᑦ ᓇᑦᑎᕐᓂᐅᑎᑦ ᓄᓗᐊᑦ ᐅᕝᕙᓗ 
ᐃᖃᓗᖕᓂᐅᑎᑦ ᓄᓗᐊᑦ. 
 
ᐃᒪᕐᒥᐅᑕᓕᕆᔨᑦ ᐃᖅᑲᓇᐃᔭᖅᑎᑦ (ᐱᓕᕆᕝᕕᖓᓐᓂ ᐃᒪᕐᒥᐅᑕᓕᕆᔨᒃᑯᑦ) ᐊᒻᒪ ᐆᒪᔪᕐᓂᐊᖅᑎᑦ ᐃᖅᑲᓇᐃᔭᖅᑎᐅᔪᑦ 
(ᓄᓇᕗᑦ ᒐᕙᒪᒃᑯᖏᓐᓄᑦ) ᓇᐅᑦᑎᖅᓱᐃᖃᑦᑕᖅᐳᑦ ᕿᓚᓗᒐᕋᓱᐊᖅᑐᓂᒃ ᒪᓕᒃᓯᒪᖁᓪᓗᒋᑦ ᐃᒪᕐᒥᐅᑕᓕᕆᓂᕐᒧᑦ 
ᐱᖁᔭᕐᔪᐊᓂᒃ ᐊᑐᖅᑕᐅᔪᓂᒃ ᒪᓕᒐᕋᓛᖏᓐᓂᒃ, ᑭᓯᐊᓂᓕ ᐃᒪᕐᒥᐅᓯᕆᔨᐅᔪᑦ ᐃᖅᑲᓇᐃᔭᖅᑎᑦ ᒪᓕᒃᑎᑦᑎᔪᓐᓇᖏᑦᑐᑦ 
ᑲᒪᒋᔭᖃᕋᑎᒡᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᒪᓕᒐᕋᓛᖏᓐᓂᒃ.  ᐃᒪᕐᒥᐅᑕᓕᕆᔨᑦ ᐃᖅᑲᓇᐃᔭᖅᑎᐅᔪᑦ 
ᐃᖅᑲᓇᐃᔭᖃᑎᖃᖃᑦᑕᖅᑐᑦ ᒥᐊᓂᖅᓯᔨᐅᔪᓂᒃ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᓯᕗᓪᓕᐅᑎᔭᐅᓯᒪᔪᓂᒃ ᐊᒻᒪ 
ᐱᓕᕆᐊᒃᓴᖏᓐᓂᒃ ᒪᓕᒃᓯᒪᖁᓪᓗᒋᑦ ᓇᐅᑦᑎᖅᓱᐃᓂᕐᒧᑦ ᒪᓕᒐᖏᓐᓂᒃ.  ᒪᓕᒃᓯᒪᖁᓪᓗᒋᑦ ᓇᐅᑦᑎᖅᓱᐃᑎᓪᓗᒋᑦ 
ᕿᓚᓗᒐᕋᓱᐊᖅᑐᓂ, ᖃᐅᔨᓴᐃᖃᑦᑕᕐᓗᑎᒃ ᐊᒻᒪ ᓇᐅᑦᑎᖅᓱᐃᓗᑎᒃ ᓂᐅᕐᕈᑕᐅᓂᖏᓐᓄᑦ ᕿᓚᓗᒐᐃᑦ ᑭᓱᑯᑦᑎᖏᑦ 
ᑲᓇᑕᒥ.  ᐃᓚᒋᓪᓗᒍ, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᓇᐅᑦᑎᖅᓱᐃᖃᑕᐅᖃᑦᑕᖅᐳᑦ ᕿᓚᓗᒐᕋᓱᐊᖅᑐᓂ 
ᐱᓕᕆᔭᐅᔪᓂᒃ. 
 
ᐊᖑᔭᐅᔪᓄᑦ ᑐᓴᒐᒃᓴᑦ ᑐᓂᔭᐅᕙᒃᐳᑦ ᐊᖑᓇᓱᒃᑎᓂᑦ ᐃᒻᒥᖕᓂᒃ ᐅᓂᑳᕆᐊᖅᑐᖃᑦᑕᖅᑐᑦ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᓐᓄᑦ.  ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐅᓂᒃᑳᓕᐅᖃᑦᑕᖅᑐᑦ ᑖᒃᑯᓂᖓ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐊᕐᕌᒍᑕᒫᓐ.   ᐅᐃᒍᖓ 2 ᑐᓴᒐᒃᓴᖃᖅᑎᑦᑎᕗᖅ ᐊᕐᕌᒍᑕᒫᓐ ᑰᑕᖏᓐᓂᒃ ᐊᒻᒪ ᕿᓚᓗᒐᖅᑕᐅᔪᑦ ᐅᓄᕐᓂᖏᓐᓂᒃ 
ᓄᓇᓕᓕᒫᓂ ᐱᔭᐅᔪᓂᒃ ᑐᒑᓕᖕᓂᒃ ᕿᓚᓗᒐᖅᑕᐅᔪᓂᑦ ᐊᕐᕌᒍᐊᓂᑦ 1998-ᒥᓂᑦ. 
 
ᑲᓇᑕᒥ ᓄᒃᑕᕋᐃᓂᖅ ᕿᓚᓗᒐᐅᑉ ᑭᓱᑯᑦᑎᕕᓂᖏᓐᓂᒃ ᒪᓕᒐᖃᖅᐳᑦ ᐃᒪᕐᒥᐅᑕᓕᕆᔨᒃᑯᑦ ᐳᐃᔨᕕᓂᕐᓂᒃ 
ᓄᒃᑕᕋᐃᓂᐊᕐᓗᑎᒃ ᓚᐃᓴᓐᓯᖃᕆᐊᖃᕐᖢᑎᒃ.  ᓄᓇᕐᔪᐊᕐᒥ ᓄᓇᖅᑲᑎᒋᓐᖏᑕᑦᑎᓐᓄᑦ ᓂᐅᕐᕈᑎᖃᕐᓂᖅ ᕿᓚᓗᒐᐅᑉ 
ᑐᒑᓕᐅᑉ ᑭᓱᑯᑦᑎᖏᓐᓂᒃ ᐊᑐᕆᐊᖃᖅᐳᑦ ᑲᑎᒪᔨᖏᓐᓂᒃ ᓄᓇᕐᔪᐊᕐᒥ ᓂᐅᕐᕈᑎᖃᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ 
ᐆᒪᔪᓂᒃ ᐊᒻᒪ ᐱᕈᖅᑐᕕᓂᕐᓂᒃ) ᐊᐅᓪᓚᖅᑎᑦᓯᓂᖅ/ᓄᓇᕗᑦ ᓯᓚᑖᓄᑦ ᐱᔪᓐᓇᐅᑎ.  ᑲᓇᑕᒥ ᑲᑎᒪᔨᖏᑦ ᓄᓇᕐᔪᐊᕐᒥ 
ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ  ᑐᓂᓯᖃᑦᑕᖅᐳᑦ ᐊᐅᓪᓚᖅᑎᑦᓯᔪᓐᓇᐅᑎᓂᒃ ᐱᔪᓐᓇᐅᑎᓂᒃ 
ᐊᑐᖅᐸᒃᐳᑦ ᑭᓯᐊᓂ ᑐᒑᓕᑦ ᕿᓚᓗᒐᐃᑦ ᑭᓱᑯᑦᑎᖏᓐᓂᒃ ᐊᑦᑕᑕᖅᓯᒪᔪᓄᑦ ᐊᑐᖅᑐᓂᒃ ᓂᕕᖓᑖᖏᓐᓂᒃ ᐃᒪᕐᒥᐅᑕᑦ 
ᐊᒻᒪ ᐆᒪᔪᖅᑕᐅᓯᒪᔪᓂᒃ ᓄᖑᑦᓯᕙᓪᓕᐊᖏᓪᓗᑎᒃ. 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᒫᓐᓇ ᐱᓕᕆᐊᖃᓕᖅᐳᑦ ᓴᓇᓂᕐᒥᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 
ᑭᒡᓕᒃᓴᖏᓐᓂᒃ, ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᐊᒻᒪᓗ ᐊᒃᑐᐊᓂᖃᖅᑐᓂᒃ 
ᑕᒪᒃᑯᓄᖓ ᐊᖑᓇᓱᖕᓂᕐᒧᑦ ᒪᓕᖓᖏᓐᓂᒃ ᒥᐊᓂᖅᓯᔾᔪᑕᐅᓂᐊᕐᒪᑕ ᕿᓚᓗᒃᑭᐊᕐᓂᕐᒧᑦ, ᑐᓐᖓᕕᒋᔭᐅᓪᓗᑎᒃ 
ᓇᓗᓇᐃᖅᑕᐅᓯᒪᔪᑦ ᐅᓄᕐᓂᖏᓐᓄᑦ ᐅᕝᕙᓗ ᐊᒡᒍᖅᑐᖅᓯᒪᔪᑦ ᕿᓚᓗᒐᑦ ᐅᓄᕐᓂᖏᓐᓄᑦ.  ᑭᓯᐊᓂᓕ 
ᐋᖅᑭᒡᑕᐅᓯᒪᓕᖅᐸᑕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᑐᓂ ᕿᓚᓗᒐᖃᐅᓯᕝᕕᖕᓂ ᐅᕝᕙᓗ ᕿᓚᓗᒐᐃᑦ 
ᐅᓄᕐᓂᖏᓐᓂ ᐊᑐᖅᑕᐅᒐᔭᖅᐳᑦ, ᐊᕐᕌᒍᒧᑦ ᓄᓇᓕᖕᓂ ᑰᑕᒋᔭᐅᔪᑦ ᐊᑐᖅᑕᐅᓚᐅᑲᖕᓂᐊᖅᐳᑦ ᑖᒃᑯᐊ 
ᐃᖅᑲᓇᐃᖅᑕᐅᒐᐊᕐᓂᖏᓐᓂ. 
 
ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ ᑐᓂᓯᐅᖅᑲᐃᒐᔭᖅᐳᑦ ᐊᒻᒪ ᒪᓕᒃᑕᐅᑎᑦᑎᓗᑎᒃ ᓄᓇᓕᖕᓂᑦ 
ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᑦ (CHL) ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ 
ᕿᓚᓗᒐᕐᓄᑦ ᑐᒑᓕᖕᓄᑦ ᐱᔭᕇᖅᑕᐅᑐᐊᖅᐸᑕ ᓴᓇᔭᐅᓂᕆᔭᖓᑦ ᐊᒻᒪ ᐊᐅᓚᑦᑎᔾᔪᑕᐅᓂᐊᖅᑐᖅ ᕿᓚᓗᒐᕋᓱᐊᕐᓂᕐᒧᑦ 
ᐱᐅᓯᔪᓄᑦ ᐊᒻᒪ ᐱᖅᑯᓯᕆᔭᐅᔪᓄᑦ ᐊᖑᓇᓱᒃᑎᑦ ᑎᒥᖁᑎᖏᓐᓄᑦ ᐊᒡᒍᖅᑐᖅᓯᒪᓂᖓᑕ ᐃᓗᐊᓂ.  ᐃᓚᒋᓪᓗᒍ, 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ ᐱᔪᓐᓇᕐᓂᖃᖅᐳᑦ ᒪᓕᒐᖃᖅᑎᑦᑎᓂᕐᒥᒃ ᐊᖑᓇᓱᖕᓂᕐᒧᑦ ᐱᐅᓯᐅᓂᐊᖅᑐᓄᑦ 
ᐊᒻᒪ ᐱᖅᑯᓯᕆᓂᐊᖅᑕᖏᓐᓂᒃ ᐃᓄᐃᑦ ᐃᓚᒋᔭᐅᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ.  ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᑐᓂᓯᐅᖅᑲᐃᔨᐅᓂᐊᕆᕗᑦ ᐊᒻᒪ ᒪᓕᒃᑕᐅᑎᑦᓯᔨᐅᓗᑎᒃ ᓄᓇᓕᖕᓂ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ (CHL) ᑐᒑᓕᖕᓄᑦ.  ᐃᓚᖏᑦ ᓄᓇᓕᐅᔪᑦ ᓴᓇᓯᒪᓕᕇᖅᐳᑦ 
ᐊᖑᓇᓱᖕᓂᕐᒧᑦ ᒪᓕᒐᖁᑎᖏᓐᓂᒃ. ᐃᓚᒍᑕᑦ 3 
 
ᐊᕐᕌᒍᐊᓂ 2008, ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐅᓚᐅᖅᑐᑦ ᑐᒑᓕᖕᓂᒃ ᕿᓚᓗᒐᕋᓱᐊᕐᓂᖅ ᒥᐅᓂᕆᔭᐅᖁᓪᓗᒍ 
ᖃᐅᔨᒪᔭᐅᔪᑦ ᐊᑐᕐᓗᒋᑦ ᐊᐅᔭᒃᑯᑦ ᕿᓚᓗᒐᐃᑦ ᑲᑎᕝᕕᖏᑎᒍᑦ.  ᐊᕐᕕᓂᓕᑦ ᕿᓚᓗᒐᖃᐅᓯᕝᕕᐅᔪᑦ 
ᓇᓗᓇᐃᖅᑕᐅᓯᒪᓕᖅᐳᑦ.  ᐸᕙᓐ ᐸᐃᒥ ᕿᓚᓗᖓᖃᐅᓯᕝᕕᒃ ᐃᓛᒃᑯᖓᓪᓗᓂ ᑎᓴᒪᐅᓕᖅᑲᖓᕗᖅ (ᑰᒐᓇᔪᑉ ᐃᑭᖓᓂ, 
ᑲᖏᕐᖢᑉ ᐃᑭᖓᓂ, ᑲᖏᕐᖢᐊᕐᔫᑉ ᐃᑭᖓᓂ, ᑲᓇᖕᓇᖓᓗ ᕿᑭᖅᑖᓘᑉ) ᑐᓐᖓᕕᒋᓪᓗᒋᑦ ᑕᑯᔭᐅᖃᑦᑕᖅᑐᑦ ᕿᓚᓗᒐᐃᑦ 
ᑲᑎᓐᖓᐅᖅᑐᖅ ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑕᐅᓯᒪᔪᑦ.  (ᐃᒪᕐᒥᐅᑕᓕᕆᔨᒃᑯᑦ 2008). ᑕᓪᓕᒪᒋᔭᖓᑦ 
ᕿᓚᓗᒐᖃᐅᓯᕝᕕᒃ, Parry Channel, Jones Sound ᐊᒻᒪ Smith Sound-ᒦᑦᑐᑦ, ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 
ᓯᕗᕐᖓᒍᑦ ᐃᓛᒃᑯᖓᓗᑎᒃ ᒥᐊᓂᖅᓯᔾᔪᑎᖃᕐᓂᐊᕐᓂᖏᓐᓂᒃ ᐅᐊᖕᓇᖓ ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᑕ ᕿᓚᓗᒐᖏᑦ 
ᐃᒻᒥᒃᑰᖅᑐᒥᒃ ᒥᐊᓂᖅᓯᔾᔪᑎᖃᕆᕗᑦ (ᐊᔾᔨᓐᖑᐊᖅ 2).  ᓄᓇᓕᐅᔪᑦ ᕿᓚᓗᒐᕋᓱᐊᖅᐸᒃᑐᑦ ᐊᑐᓂ ᒥᐊᓂᖅᓯᕕᐅᔪᓂ 
ᑐᓂᔭᐅᖃᑦᑕᖅᐳᑦ ᐊᒻᒪ ᓇᓗᓇᐃᖅᑕᐅᓪᓗᑎᒃ ᓄᓇᓐᖑᐊᖅ 1-ᒥ.  (ᒪᓕᒡᓗᒋᑦ ᓄᓇᓕᖕᓂ ᑐᓴᖅᑕᐅᓯᒪᔪᑦ).  ᓄᓇᓕᐅᔪᑦ 
ᖃᓂᒃᓴᖅᑐᑦ ᑲᖏᕐᖢᖕᒥᒃ, ᑲᖏᕐᖢᐊᕐᔪᖕᒥᒃ ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ ᒥᐊᓂᖅᓯᕕᖕᓂ ᕿᓚᓗᒐᕋᓱᐊᖃᑦᑕᖅᑐᑦ 
ᒥᐊᓂᖅᓯᕝᕕᖁᑎᖓᓐᓂᑦ ᐊᐅᔭᒃᑯᑦ ᑲᑎᑦᑕᕌᖓᑕ ᕿᓚᓗᒐᐃᑦ, ᑲᑎᖃᑦᑕᕐᒥᔪᑦ ᕿᓚᓗᒐᐃᑦ ᑰᒐᓇᔪᑉ ᐃᑭᖓᓂ, 
ᑲᖏᕐᖢᖕᒥ, ᑲᖏᕐᖢᐊᕐᔪᖕᒥ ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ ᒥᐊᓂᖅᓯᕝᕕᖁᑎᖏᓐᓂ ᕿᓚᓗᒐᐃᑦ ᐊᖅᑯᓵᕌᖓᑕ 
ᐃᒃᐱᐊᕐᔪᖕᒥᐅᓄᑦ, ᒥᑦᑎᒪᑕᓕᖕᒥᐅᓄᑦ, ᑲᖏᕐᖢᒑᐱᖕᒥᐅᓄᑦ ᐊᒻᒪ ᕿᑭᖅᑕᕐᔪᐊᕐᒥᐅᓄᑦ ᐅᑮᕕᖕᒥᓄᓐᖓᐅᑎᓪᓗᒋᑦ 
ᐅᐱᕐᖔᒃᑯᑦ ᐊᒻᒪ ᐅᑎᓕᕌᖓᑕ ᐊᐅᔭᒃᑯᑦ ᓇᔪᒐᖏᓐᓂ ᐅᑭᐊᒃᓵᑕᒫᓐ ᐱᔭᐅᒐᓱᐊᖃᑦᑕᖅᐳᑦ. 

ᐊᔾᔨᓐᖑᐊᖅ 2: ᓇᒦᓐᓂᖏᑦ ᕿᓚᓗᒐᓕᕆᓂᕐᒧᑦ ᐊᒡᒍᖅᑕᐅᓯᒪᔪᑦ ᑲᓇᑕᐅᑉ ᐃᓗᐊᓂ. ᑖᒃᑯᐊ ᑎᑎᓪᓛᓯᒪᔪᑦ ᓇᓗᓇᐃᖅᓯᓯᒪᕗᑦ 
ᑲᒪᒋᔭᐅᔪᑦ ᐊᒡᒍᖅᓯᒪᓂᖏᑕ ᑭᓪᓕᖏᓐᓂᒃ. 

ᓇᓗᓇᐃᖅᓯᔾᔪᑦ 1: ᓄᓇᓖᑦ ᕿᓚᓗᒐᕋᓱᒍᓐᓇᖅᑐᑦ ᐊᒡᒍᖅᑐᖅᓯᒪᔪᑦ ᐃᓗᐊᓂ 
 
 

ᕿᓚᓗᒐᖃᕐᓂᖏᑦ/ᐊᒡᒍᖅᑐᖅᓯᒪᔪᑦ 
ᕿᓚᓗᒐᕐᓄᑦ 
ᒥᐊᓂᖅᓯᕝᕕᒃ 

ᓄᓇᓕᑦ 
ᕿᓚᓗᒐᕋᓱᐊᖅᑎᑦ 

ᕿᑭᖅᑖᓘᑉ ᓴᓐᓂᕈᑎᐊᓂ 
 ᑯᒐᓇᔫᑉ ᐃᒃᖓ 
(SI) 

ᖃᐅᓱᐃᑦᑐᖅ 
ᑕᓴᓗᕐᔪᐊᖅ 
ᐅᖅᓱᖅᑑᖅ 
ᑯᕌᕐᕈᒃ 

ᐃᖃᓗᒃᑑᑦᑎᐊᖅ 
ᐃᒡᓗᓕᒃ 
ᓴᓂᕋᔭᒃ 

ᖁᕐᓗᖅᑐᖅ 
ᑲᖏᕐᖢᒃ (AI) ᐃᒃᐱᐊᕐᔪᒃ 
ᑲᖏᕐᖢᐊᕐᔪᒃ 
(ES) ᒥᑦᑎᒪᑕᓕᒃ 

ᑲᓇᖕᓇᖓ 
ᕿᑭᖅᑖᓘᑉ  (EB) 

ᑲᖏᕐᖢᒑᐱᒃ 
ᕿᑭᖅᑕᕐᔪᐊᖅ 
ᐸᖕᓂᖅᑑᖅ 
ᐃᖃᓗᐃᑦ 

ᐅᐊᖕᓇᖓ ᕼᐊᑦᓴᓐᐸᐃ 
ᑕᓯᐅᔭᕐᔪᐊᖓᓂ 

ᐅᐊᖕᓇᖓ 
ᕼᐊᑦᓴᓐᐸᐃ 
ᑕᓯᐅᔭᕐᔪᐊᖓᓂ 
(NHB) 

ᓇᐅᔮᑦ 
ᓴᓪᓕᑦ 

ᐃᒡᓗᓕᒑᕐᔪᒃ 
ᑲᖏᕐᖠᓂᖅ 
ᑭᓐᖓᐃᑦ 
ᑎᑭᕋᕐᔪᐊᖅ 
ᑭᒻᒥᕈᑦ 
ᐊᕐᕕᐊᑦ 

ᖃᒪᓂᑦᑐᐊᖅ 
ᓴᓂᕋᔭᒃ 

ᖃᐅᔨᒪᔭᐅᖏᑦᑐᖅ 

Parry Channel, 
Jones Sound, 
Smith Sounds 
(PJS) ᐊᐅᓱᐃᑦᑐᕐᒥᐅᑦ 

 
3.1. ᐊᖏᖅᓯᓂᕐᒧᑦ ᐃᖏᕐᕋᓂᖅ 
 
ᐅᑯᐊ ᑲᑎᓐᖓᔪᑦ ᐃᒪᕐᒥᐅᓯᕆᓂᕐᒧᑦ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ ᐊᖏᖅᑕᐅᔭᕆᐊᖃᖅᐳᑦ ᒥᓂᔅᑕᖓᓐᓄᑦ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, ᒪᓕᒡᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ 
ᓈᓴᐅᑎᖓ 5.2.34.  ᕿᒥᕐᕈᔭᐅᖃᑦᑕᕐᓂᐊᖅᑐᖅ ᐊᒻᒪ ᐋᖅᑭᒋᐊᖅᑕᐅᕙᒡᓗᓂ ᐱᔭᕆᐊᖃᓕᕌᖓᑦ. 
 
ᐅᑯᐊ ᑲᑎᓐᖓᔪᑦ ᐃᒪᕐᒥᐅᓯᕆᓂᕐᒧᑦ ᒥᐊᓂᖅᓯᔾᔪᑎᑦᐸᕐᓇᐅᑎᖏᑦ ᐃᓄᒃᑎᑑᓕᖅᑎᑕᐅᓂᐊᖅᐳᑦ ᐊᒻᒪ 
ᐊᑐᐃᓐᓇᕈᖅᑕᐅᓗᑎᒃ ᐃᒪᕐᒥᐅᓯᕆᔨᒃᑯᓐᓄᑦ. 
 
3.2 ᕿᓚᓗᒐᑦ ᐊᒡᒍᖅᑐᖅᓯᒪᓂᖏᑦ ᖃᐅᔨᓴᖅᑕᐅᓂᖏᑦ, ᖃᐅᔨᓴᖅᑎᒻᒪᕆᑦ ᐊᒻᒪ ᐃᓄᐃᑦ ᖃᐅᔨᒪᓂᖏᑦ 

3.2.1 ᕿᓚᓗᒐᑦ ᑭᓱᑯᑦᑎᖏᑦ ᖃᓄᐃᓕᖓᓂᖏᑦ 
 
3.2 ᕿᓚᓗᒐᑦ ᐊᒡᒍᖅᑐᖅᓯᒪᓂᖏᑦ ᖃᐅᔨᓴᖅᑕᐅᓂᖏᑦ, ᖃᐅᔨᓴᖅᑎᒻᒪᕆᑦ ᐊᒻᒪ ᐃᓄᐃᑦ ᖃᐅᔨᒪᓂᖏᑦ 
 
3.2.1 ᕿᓚᓗᒐᑦ ᑭᓱᑯᑦᑎᖏᑦ ᖃᓄᐃᓕᖓᓂᖏᑦ 
 
ᕿᓚᓗᒐᐃᑦ ᑐᒑᓕᖃᖅᐳᑦ ᐅᑭᐅᖅᑕᖅᑐᕐᒥᐅᑕᐅᓪᓗᑎᒃ ᓇᓂᔭᐅᔪᓐᓇᖅᑐᑦ ᓄᓇᓐᖑᐊᑎᒍᑦ ᐅᕙᓂ 60°N ᑕᕆᐅᖓᓂ 
ᑲᓇᑕᒥᐅᑦ ᑲᓇᖕᓇᖓᑕ ᐊᒻᒪ  ᑕᕆᐅᑉ ᐊᑭᐊᓂ (ᐱᖃᓯᐅᑎᓪᓗᒍ ᐱᖓᖕᓇᖓᓂ ᐊᑯᑭᑦᑐᕐᒥᐅᑦ).  ᕿᓚᓗᒐᐃᑦ 
ᑕᑯᔭᐅᖃᑦᑕᖅᓯᒪᕗᑦ ᐱᖓᖕᓇᖅᐸᓯᐊᓂ ᐊᓚᓯᑲᒥᐅᑦ (Allen ᐊᒻᒪ Angliss 2011) ᐊᒻᒪ ᓂᒋᖅᐸᓯᖕᒥ ᓂᐅᕙᓐᓛᓐ 
ᓚᐸᑐᐊᕐᒥ (Mercer 1973, Merdsoy et al. 1979).  ᐃᓂᖅᓯᒪᔪᑦ ᕿᓚᓗᒐᑦ ᒪᕐᕉᖕᓂᒃ ᑐᒑᖃᖅᐸᒃᐳᑦ ᐊᒡᓕᕈᖓᓂ 
ᖁᓪᓕᕐᒥ.  ᐊᖑᓴᓪᓗᐃᑦ, ᓴᐅᒥᖓᓂ ᑐᒑᖓ ᓴᖅᑭᔮᖃᑦᑕᖅᑐᑦ ᐅᓚᒥᖅᓯᒪᓪᓗᓂ ᑐᒑᖓ.  ᐃᓛᓐᓂᒃᑯᑦ ᑕᑯᔭᐅᖃᑦᑕᕐᒥᔪᑦ 
ᐊᕐᓇᓪᓗᐃᑦ ᑐᒑᖃᖅᑎᓪᓗᒋᑦ.  ᒪᕐᕉᖕᓂᒃ ᑐᒑᖃᕋᔪᐃᑦᑐᑦ ᑭᓯᐊᓂ (Mansfield et al. 1975). 
 
ᐊᖑᓴᓪᓗᐃᑦ ᐱᕈᕈᓐᓇᖅᐳᑦ  5.4m ᑕᑭᓂᖃᕐᓗᑎᒃ (ᐱᖃᓯᐅᑎᖏᓪᓗᒍ ᑐᒑᖓ) ᐊᒻᒪᓗ 1,800 kg (4000 ᐸᐅᓐᔅ) 
ᐅᖁᒪᐃᓐᓂᖃᕐᖢᑎᒃ, ᐊᕐᓇᓪᓗᐃᑦ ᐊᒡᑎᒋᓂᖃᖅᐳᑦ 5m ᐊᒻᒪ 1,000 kg (2200 lbs) (Mansfield et al. 1975). 
ᒫᓐᓇᕋᑖᖑᓚᐅᖅᑐᖅ ᐅᑭᐅᖏᓐᓂᒃ ᖃᐅᔨᓴᐃᓯᒪᓕᕐᒪᑕ ᕿᓚᓗᒐᐃᑦ ᑐᒑᓕᑦ ᐅᒪᕙᒃᐳᑦ ᐊᑯᓂᐅᓂᖅᓴᖅ 
ᐃᓱᒪᒋᔭᐅᓚᐅᖅᓯᒪᔪᓂᑦ.  ᐊᖑᓴᓪᓗᐃᑦ ᓄᓕᐊᓕᖃᑦᑕᖅᐳᑦ ᐅᑭᐅᖃᓕᕌᖓᒥᒃ 9-ᓂᒃ, ᐊᒻᒪ ᐃᓅᔪᓐᓇᖅᑐᑦ 84 ± 9 
ᐊᕐᕌᒍᓄᑦ; ᐊᕐᓇᓪᓗᐃᑦ ᓄᓕᐊᖅᑕᐅᔪᓐᓇᖅᓯᕙᒃᐳᑦ ᐅᑭᐅᖃᓕᕌᖓᒥᒃ ᐊᕐᕕᓂᓕᖕᓂᒃ ᐅᑭᐅᖃᕈᓐᓇᖅᑐᑦ ᑎᑭᓪᓗᒋᑦ 115 
± 10 ᐊᕐᕌᒍᐃᑦ. (Garde et al. 2007). ᑐᒑᓕᑦ ᕿᓚᓗᒐᑦ ᐅᐱᕐᖔᒃᑯᑦ ᓇᔾᔨᓕᖃᑦᑕᕋᓱᒋᔭᐅᕗᑦ (ᒫᔾᔨᒥᑦ ᒪᐃᒧᑦ); 
ᐅᒋᐊᖏᑦ ᐃᓅᖃᑦᑕᖅᑐᑦ ᔪᓚᐃᒥᑦ ᐋᒡᒌᓯᒧᑦ ᐊᕐᕌᒍᑎᓪᓗᒍ (Best aᐊᒻᒪ Fisher 1974; Mansfield et al. 1975; 
Hay 1984). ᕿᑐᕐᖏᐅᖃᑦᑕᖅᑐᑦ ᒥᒃᓴᐅᓴᒃᑕᐅᓯᒪᓪᓗᓂ ᐊᕐᕌᒍᑦ ᐱᖓᓱᑦ ᐊᓂᒍᖅᑎᓪᓗᒋᑦ  (Mansfield et al. 
1975);  ᑭᓯᐊᓂᓕ ᐃᓄᐃᑦ ᐊᖑᓇᓱᒃᑎᑦ ᐅᒃᐱᕈᓱᒃᑐᑦ ᕿᓚᓗᒐᑦ ᕿᑐᕐᖏᐅᖃᑦᑕᕐᓂᖏᓐᓂᒃ ᐊᕐᕌᒍ ᐊᑕᐅᓯᕐᒥᑦ 
ᒪᕐᕉᖕᓄᑦ ᐊᓂᒍᕌᖓᑕ (Remnant ᐊᒻᒪ Thomas 1992; Stewart et al. 1995). ᐅᒋᐊᖏᑦ ᓯᐊᕐᓇᐅᓪᓗᑎᒃ 
ᑕᖅᓴᖏᑦ ᐅᕝᕙᓗ ᑐᖑᔪᐊᖓᓪᓗᑎᒃ ᐃᓅᕋᑖᖅᑎᓪᓗᒋᑦ, ᐊᒻᒪ ᕿᕐᓂᖅᑕᖃᐅᕐᖢᑎᒃ ᓇᐸᕈᑕᖓᑕ ᖃᓂᒋᔭᖓᓂ ᐊᒻᒪ 
ᓴᓂᕌᓂ (Mansfield et al. 1975).  
 
ᓯᑯᑦ, ᐃᒪᐅᑉ ᐃᑎᓂᖓ, ᐊᒻᒪ ᐃᒪᕐᒥ ᐳᐃᕕᐅᔪᑦ ᓇᔪᖅᑕᐅᒐᔪᒃᐳᑦ (Heide-Jørgensen et al. 2002; Laidre et al. 
2004). ᕿᓚᓗᒐᑦ ᐅᑮᖃᑦᑕᖅᑐᑦ ᐃᑎᓂᖓᓂ ᐸᕙᓐ ᐸᐃᒥ - ᑕᐃᕕᔅ ᓯᑐᕋᐃᑦᒥᓗ, ᓂᕆᖃᑦᑕᖅᐸᓪᓚᐃᔪᑦ 
ᖃᓕᕋᓕᖕᓂᒃ (Reinhardtius hippoglossoides)(Laidre and Heide-Jorgensen 2005).  ᑐᒑᓕᑦ ᕿᓚᓗᒐᑦ 
ᐊᐅᔭᒃᑯᑦ ᓇᔪᒐᖃᖅᐳᑦ, ᐅᒋᐊᖏᑦ ᐃᓅᓪᓗᑎᒃ, ᓯᒡᔭᖅᐸᓯᖕᒥ ᐃᑎᓂᕐᓂ ᐊᓄᕆᒧᓪᓗ ᐅᖅᑯᐊᖃᕐᓂᕐᒥ (Mansfield et 
al. 1975; Richard et al. 1994). ᐅᑭᐊᒃᓵᒃᑯᑦ ᐊᐅᓪᓚᓕᖅᑎᓪᓗᒋᑦ ᐅᑮᕕᖕᒥᖕᓄᑦ, ᕿᓚᓗᒐᑦ ᑐᒑᓕᑦ 
ᐃᑎᓂᕐᒦᖃᑦᑕᖅᐳᑦ ᐃᖅᑲᖓ ᓯᕕᖓᓂᖓᓂ, ᐃᓛᓐᓂᒃᑯᓪᓗ ᓯᑯᖃᕐᓂᖓᓂ ᐅᑭᐅᒃᑯᑦ (Dietz et al. 2001; Laidre 
et al. 2002). ᑐᒑᓕᑦ ᕿᓚᓗᒐᑦ ᐅᑎᒐᔪᒃᑐᑦ ᑕᐅᕗᖓᑦᑕᐃᓐᓇᖅ ᐊᐅᔭᒃᑕᒫᓐ (Dietz and Heide-Jørgensen 
1995; Heide-Jørgensen et al. 2003; Laidre et al. 2004; Dietz et al. 2008).  
 
ᕿᓚᓗᒐᑦ ᓯᐅᒻᒪᒃᑎᖅᓯᒪᓂᖏᑦ 
 
ᒪᕐᕉᓕᖅᑲᖓᕗᑦ ᕿᓚᓗᒐᑦ ᑐᒑᓕᑦ ᑲᓇᖕᓇᖓᓂ ᑲᓇᑕᒥᐅᑦ ᐅᑭᐅᖅᑕᖅᑐᖓᑕ; ᐅᐊᖕᓇᖓᓂ  ᕼᐊᑦᓴᓐ ᐸᐃᑉ 
ᑕᓯᐅᔭᕐᔪᐊᖓᑕ ᕿᓚᓗᒐᖏᑦ ᐊᒻᒪ ᐸᕙᓐ ᐸᐃᒥ ᕿᓚᓗᒐᖏᑦ.  ᑖᒃᑯᐊ ᐊᕕᒃᑐᖅᓯᒪᓂᖏᑦ ᓇᓗᓇᐃᖅᑕᐅᓯᒪᕗᑦ 
ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑕᐅᖃᑦᑕᕐᓂᖏᑎᒍᑦ, ᐊᐅᖏᑎᒍᑦ ᐊᒻᒪ ᓱᕈᕐᓇᖅᑐᖃᕐᓂᖏᑎᒍᑦ ᖃᐅᔨᔭᐅᓪᓗᑎᒃ (de 
March ᐊᒻᒪ Stern 2003; de March et al. 2003; Richard 2010). 
 
ᐅᐊᖕᓇᖓᓂ ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᑕ ᕿᓚᓗᒐᖏᑦ ᓄᓇᕐᔪᐊᕐᒥᐅᓄᑦ ᐱᔭᐅᒐᓱᐊᖅᑐᒋᔭᐅᓚᐅᖅᐳᑦ.  ᐊᐅᔭᒃᑯᑦ 
ᓇᔪᒐᖃᖅᐳᑦ ᑎᑭᓪᓗᒍ ᓴᓪᓕᕐᒥᐅᑦ ᕿᑭᖅᑕᖓᑦ, ᐅᓄᕐᓂᖅᐹᖑᓪᓗᑎᒃ ᓄᐊᖃᑦᑕᖅᑐᑦ ᓇᐅᔮᓂ, Frozen Strait, Lyon 
Inlet ᐊᒻᒪᓗ Fox Channel-ᒥ. ᕼᐊᑦᓴᓐ ᐸᐃᑉ ᐅᐊᖕᓇᖓᓂ ᕿᓚᓗᒐᑦ  ᑎᑭᒐᔪᒃᐳᑦ ᔪᓚᐃ ᐃᓱᓕᓕᖅᑎᓪᓗᒍ ᐊᒻᒪ 
ᕿᒪᕉᑎᓪᓗᑎᒃ ᕿᑎᕈᔪᐊᓂ ᐋᒡᒌᓯᐅᑉ.  ᐅᓄᕐᓂᖅᓴᐅᔪᑦ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐅᑮᖃᑦᑕᖅᑐᖅ ᓂᒋᐊᑕ 
ᑲᓇᖕᓇᖅᐸᓯᐊᓂ ᑕᐃᕕᔅ ᓯᑐᕋᐃᑦ ᐃᑭᕋᓴᖓᓂ ᐊᒻᒪ/ᐅᕝᕙᓗ ᑲᓇᖕᓇᖅᐸᓯᐊᓂ ᕼᐊᑦᓴᓐ ᓯᑐᕋᐃᑦ, ᐃᓚᖏᑦ 

ᐃᒪᐅᓂᕐᒦᖃᑦᑕᕐᖢᑎᒃ ᐊᒻᒪᓗ ᓴᕐᕙᖏᓐᓂ ᑕᓯᐅᔭᕐᔪᐊᑉ ᐊᒻᒪ ᐱᖓᖕᓇᖅᐸᓯᐊᓂ ᕼᐊᓴᓐ ᓯᑐᕋᐃᑦ ᐃᑭᕋᓴᖓᑕ (DFO 
1998; Richard 2001; Westdal 2008).  
 
ᐸᕙᓐ ᐸᐃᒥ ᕿᓚᓗᒐᑦ ᑐᒑᓕᑦ ᐃᓱᒪᒋᔭᐅᕗᑦ ᐊᑯᑭᑦᑐᕐᒥᐅᓄᑦ ᐱᔭᐅᒐᓱᐊᖃᑦᑕᖅᑐᒋᔭᐅᓪᓗᑎᒃ ᐱᖃᓯᐅᔾᔨᓯᒪᓪᓗᑎᒃ 
ᑲᓇᑕᒥᐅᑦ ᕿᑭᖅᑕᖏᓐᓂ ᐊᒻᒪ ᐅᐊᖕᓇᖓᓂ ᐊᑯᑭᑦᑐᑦ (Richard et al. 1994; DFO 1998). ᑐᒑᓕᑦ ᕿᓚᓗᒐᑦ 
ᑲᓇᑕᒥᓐᖔᖅᑐᑦ ᐊᒻᒪ ᐊᑯᑭᑦᑐᓂᓐᖔᖅᑐᑦ ᑲᑎᓪᖢᑎᒃ ᐅᑮᖃᑦᑕᖅᐳᑦ ᐸᕙᓐ ᐸᐃᒥ.  ᐃᓚᖏᑦ ᐸᕙᓐ ᐸᐃᑉ 
ᕿᓚᓗᒐᖏᑦ ᑐᒑᓕᑦ ᐊᐅᓪᓚᖅᑕᖅᑐᑦ ᐅᑮᕕᖕᒥᖕᓄᑦ ᐸᕙᓐ ᐸᐃᒥ ᑲᑎᖃᑦᑕᖅᑐᑦ ᑲᓇᑕᒥᐅᑦ ᐅᑭᐅᖅᑕᖅᑐᖓᓂ 
ᖁᑦᓯᒃᑐᕐᒥ.  ᑎᓴᒪᐅᓕᖅᑲᖓᓪᓗᑎᒃ ᐃᓕᓴᕆᔭᐅᓯᒪᕗᑦ ᕿᓚᓗᒐᐃᑦ ᑲᑎᑦᑕᖅᑐᑦ ᐊᐅᔭᒃᑯᑦ (Figure 1.2; DFO 2008). 
ᐊᒃᑐᐊᖃᑎᒌᖕᓂᖏᑦ ᑐᒑᓕᑦ ᕿᓚᓗᒐᑦ ᐊᐅᔭᒃᑯᑦ ᑲᑎᖃᑦᑕᖅᑐᑦ  ᐅᑯᓇᓂ Parry Channel, Jones Sound ᐊᒻᒪ 
ᐊᓯᖏᓐᓄᑦ ᐸᕙᓐ ᐸᐃᒥ ᕿᓚᓗᒐᖏᓐᓄᑦ ᖃᐅᔨᒪᔭᐅᖏᑦᑐᑦ. ᐊᐅᖏᑎᒍᑦ ᐊᔾᔨᒌᖏᓐᓂᖃᕐᓂᕋᖅᑕᐅᖕᒪᑕ Jones 
Sound-ᒥ ᐊᒻᒪ ᑰᒐᓇᔪᑉ ᐃᑭᖓᓂ ᐊᐅᔭᒃᑯᑦ ᓇᔪᖅᐸᒃᑐᑦ ᑕᐅᕙᓂ (DFO 2011).  
 
3.2.2 ᐃᒪᕐᒥᐅᑕᐅᖃᑎᖏᓐᓄᑦ ᑲᑎᐅᑎᕙᖕᓂᖏᑦ 
 
ᑐᒑᓕᑦ ᕿᓚᓗᒐᑦ ᓯᑯᖃᖅᑐᒦᑉᐸᒃᐳᑦ, ᐊᒻᒪ ᐊᒃᑐᐃᓂᖃᕈᓐᓇᖅᑐᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑕᒪᓐᓇᓗ 
ᖃᐅᔨᓴᖅᑕᐅᓕᖅᑐᖅ.  ᐊᓯᔾᔨᖅᐸᑕ ᓇᔪᒐᖏᑦ, ᐃᒪᕐᒥᐅᑕᐅᖃᑎᖏᓐᓄᓪᓗ ᐱᔭᐅᒐᓱᐊᖅᐸᒃᑐᑦ, ᐊᒻᒪ 
ᑐᖁᕋᖅᐸᓪᓕᐊᓕᖅᐸᑕ ᐅᓄᕈᓐᓃᖅᐸᓪᓕᐊᑐᐃᓐᓇᕆᐊᖃᖅᐳᑦ, ᓯᐊᒻᒪᒃᑎᖅᓯᒪᓂᖏᑎᒍᑦ ᐊᒻᒪ ᐊᒡᒍᖅᑐᖅᓯᒪᓂᖏᑎᒍᑦ  
(Laidre ᐊᒻᒪ Heide Jorgensen 2005, Laidre et al. 2008).   
 
ᓄᓇᕗᒥ, ᓄᓇᖃᖅᑐᑦ ᐊᒻᒪ ᖃᐅᔨᓴᖅᑎᒻᒪᕆᑦ ᑕᑯᖃᑦᑕᖅᓯᒪᓕᖅᐳᑦ ᐋᕐᓗᖕᓂᒃ ᐃᒪᕐᒥᐅᑕᓂᒃ ᓂᕿᖃᖅᑐᓂᒃ ᑐᒑᓕᖕᓂᒃ 
ᕿᓚᓗᒐᖕᓂᒃ ᐱᖃᓯᐅᔾᔨᓯᒪᓪᓗᑎᒃ (Steltner et al. 1984; Campbell et al. 1988; Stewart et al. 1995; 
Laidre et al. 2006; Higdon ᐊᒻᒪ Ferguson, 2009)). ᐋᕐᓗᐃᑦ ᕿᓚᓗᒐᕋᓱᐊᖅᑎᐅᕗᑦ, ᒪᓕᒡᓗᒋᑦ ᐃᓕᖅᑯᓯᖏᑦ 
ᕿᓚᓗᒐᑦ ᑕᑯᔭᕌᖓᒥᒃ ᐋᕐᓗᖕᓂᒃ ᖃᓂᒋᔭᖏᓐᓃᑦᑐᓂᒃ (Campbell et al. 1988; Laidre et al. 2006).  ᑐᒑᓕᑦ 
ᕿᓚᓗᒐᑦ ᐋᕐᓕᓐᖑᕐᓗᑎᒃ ᓯᒡᔭᖅᐸᓯᖕᒧᓐᖓᐅᕙᒃᑐᑦ ᐊᒻᒪ ᑲᖏᕐᖢᖕᓄᑦ ᐊᑐᐃᓐᓇᐅᓂᖅᓴᐅᓕᕐᖢᑎᒃ ᐊᖑᓇᓱᒃᑎᓄᑦ.  
ᐃᒪᕐᐅᒥᑕᐅᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᓄᓇᕗᒥ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓂᒃ ᓄᐊᑦᑎᓪᓗᑎᒃ ᐋᕐᓗᐃᑦ 
ᐅᓄᕐᓂᖏᑕ ᑐᓴᒐᒃᓴᖏᓐᓂᒃ ᐊᒻᒪ ᓯᐊᒻᒪᒃᑎᖅᓯᒪᓂᕆᔭᖏᓐᓂᒃ ᓄᓇᕗᑦ ᐃᓗᐊᓂ, ᖃᐅᔨᓴᐃᓪᓗᑎᒃ ᖃᓄᑎᒋ 
ᐊᒃᑐᐃᓂᖃᕐᒪᖔᑕ ᐃᒪᕐᒥᐅᑕᔪᓄᑦ ᐊᓯᖏᓐᓄᑦ (Ferguson et al. 2012, 2011, Higdon et al. 2011). 
 
3.2.3 ᐃᓄᐃᑦ ᖃᐅᔨᒪᔭᑐᖃᖏᑦ 
 
ᐃᓄᐃᑦ ᐊᕙᑎᒧᑦ ᖃᐅᔨᒪᔭᑐᖃᖏᑦ ᓄᓇᓕᖕᓂ ᑐᒑᓕᑦ ᕿᓚᓗᒐᖃᕐᓂᖏᓐᓂᒃ ᐊᒻᒪ ᓄᒃᑕᕐᓂᖏᓐᓂᒃ ᓄᐊᑕᐅᓯᒪᕗᑦ 
ᑲᑎᒪᑎᓪᓗᒋᑦ, ᐊᐱᖅᓱᖅᑕᐅᑲᑕᖕᓂᒃᑯᑦ ᐃᓐᓇᐃᑦ ᐊᒻᒪ ᐊᖑᓇᓱᒃᑎᑦ ᓂᕈᐊᖅᑕᐅᓯᒪᔪᑦ ᓄᓇᓕᖕᓂ 
ᐊᖑᓇᓱᒃᑎᓕᕆᔨᖏᓐᓄᑦ, ᓄᓇᓕᖕᓂᑦ ᑐᓴᕋᓱᐊᕐᓂᖃᕐᓂᒃᑯᑦ ᐊᒻᒪ ᐊᐱᖅᓱᖃᑦᑕᕐᓂᑯᑦ  (Remnant ᐊᒻᒪ Thomas 
1992; Stewart et al. 1995; ᓇᐃᓈᖅᑕᐅᓯᒪᓪᓗᑎᒃ Stewart 2001, Gonzalez 2001; Westdal 2008). 
 
ᐃᓄᐃᑦ ᐃᓕᓴᖅᓯᖃᑦᑕᖅᐳᑦ ᐊᔾᔨᒌᖏᓐᓂᖏᓐᓂᒃ ᑐᒑᓕᑦ ᕿᓚᓗᒐᑦ ᑐᒑᖏᑎᒍᑦ ᐊᒻᒪ ᑎᒥᐊᑕ ᐊᒃᑎᒋᓂᖓᒍᑦ, 
ᐅᓄᖅᑐᓂ ᓄᓇᓕᐅᔪᓂ ᑕᐃᒪᐃᓕᐅᖃᑦᑕᖅᐳᑦ.  ᐃᓄᐃᑦ ᐅᓂᒃᑳᓕᐅᖃᑦᑕᖅᐳᑦ ᕿᓚᓗᒐᐃᑦ ᐅᓄᖅᓯᓂᖏᓐᓂᒃ ᐊᒻᒪ 
ᑕᑯᔭᐅᓂᖅᓴᐅᕙᓕᕐᓂᖏᓐᓂᒃ ᓯᑯᐃᕈᑉᐸᓪᓕᐊᑎᓪᓗᒍ. ᐃᓄᐃᑦ ᑕᑯᖃᑦᑕᖅᑕᖏᑦ ᕿᓚᓗᒐᑦ ᑐᒑᓕᑦ 
ᓇᔪᖅᐸᒃᑕᑐᖃᖏᓐᓂ ᐅᓄᕈᓐᓃᖅᐸᓪᓕᐊᕗᑦ, ᐃᓱᒪᒋᔭᐅᕗᑦ ᐱᔾᔪᑎᖃᕋᓱᒋᔭᐅᓪᓗᑎᒃ ᐅᒥᐊᕐᔪᐊᑦ ᐊᖅᑯᓵᖅᑕᖅᑐᑦ 
ᐅᓄᕐᓯᓂᖏᓐᓄᑦ, ᐅᖅᓱᐊᓗᒃᓴᖅᓯᐅᖅᑎᑦ ᐊᒻᒪ ᓂᐱᖃᓗᐊᓕᕐᓂᖓᓄᑦ.  ᖃᐅᔨᓴᐃᓪᓗᑎᒃ ᖄᖅᑎᕆᖃᑦᑕᕐᓂᖅ 
ᐊᒃᑐᐃᓂᕐᓗᒐᓱᒋᔭᐅᕗᖅ ᕿᓚᓗᒐᕐᓂᒃ ᑐᓵᓂᖏᓐᓄᑦ ᐊᒻᒪ ᐱᖅᑯᑎᕆᔭᖏᓐᓄᑦ ᑐᒑᓕᑦ (DFO 2012/001). 
 
ᕇᓵᑦ (2010) ᐊᑐᓚᐅᖅᑐᖅ ᐃᓄᖕᓂᒃ ᐊᒻᒪ ᖃᐅᔨᓴᖅᑎᒻᒪᕆᖕᓂᒃ ᓇᐅᑦᑎᖅᓱᖅᑎᐅᓪᓗᑎᒃ ᖃᐅᔨᓴᐃᓪᑎᒃ ᕿᓚᓗᒐᕐᓂᒃ 
ᑐᒑᓕᖕᓂᒃ ᖃᑯᖅᑕᓂᒡᓗ ᓄᓇᕗᒦᑦᑐᓂᒃ.  ᐃᓄᐃᑦ ᑕᑯᖃᑦᑕᖅᑐᑦ ᐱᖃᓯᐅᔾᔨᓯᒪᕗᑦ ᓄᓇᓕᖕᓂ ᖃᐅᔨᒪᓂᕆᔭᐅᔪᓂᒃ 
ᐊᒻᒪ ᐅᓂᒃᑲᐅᑕᐅᓪᓗᑎᒃ ᕿᓚᓗᒐᑦ ᐊᕐᕌᒍᒥ ᓇᓃᓕᕐᒪᖔᑕ ᐊᒻᒪ ᑲᑎᕝᕕᒋᔭᖏᑦ, ᐊᖑᓇᓱᒃᑎᓄᑦ ᑕᑯᔭᐅᖃᑦᑕᖅᑐᑦ 
ᑐᒑᓕᑦ ᐊᒻᒪ ᐃᓕᖅᑯᓯᖏᑦ ᐊᔾᔨᒋᖃᑦᑕᓐᖏᑕᖏᑦ ᓄᓇᕗᒥᐅᑦ ᕿᓚᓗᒐᖏᑕ ᐊᒻᒪ ᖃᓂᒋᔭᖓᓂ ᕿᓚᓗᒐᖏᑕ 
(ᑕᑯᓗᒍ ᐅᐃᒍᖓ II, ᐅᕙᓂ Richard 2010). 

3.2.4 ᕿᓚᓗᒐᑦ ᐊᒡᒍᖅᑐᖅᓯᒪᓂᖏᑦ ᖃᐅᔨᓴᖅᑕᐅᓂᖏᑦ 
 
ᐅᔾᔨᖅᑐᕐᓗᑎᒃ ᐱᐅᓯᐅᔭᕆᐊᖃᖅᑐᖅ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐊᒃᑐᐊᓂᖃᖅᐳᑦ ᕿᓚᓗᒐᖅᑕᐅᔪᒃᓴᓄᑦ 
ᐊᑐᓕᖁᔭᓕᐅᕐᓗᑎᒃ ᖃᐅᔨᓴᖅᑕᐅᓗᑎᒡᓗ ᑐᓴᒐᒃᓴᖁᑎᖏᑦ.  ᐅᓄᖏᓐᓂᖅᓴᓂᒃ ᕿᓚᓗᒐᖃᑦᑕᕐᓂᐊᕐᓗᑎᒃ 
ᐊᑐᓕᖁᔭᓕᐊᖑᓯᒪᕗᖅ ᕿᓚᓗᒐᐃᑦ ᐅᓄᕐᓂᖏᑦ ᖃᐅᔨᒪᔭᐅᑦᑎᐊᓐᖏᑎᓪᓗᒋᑦ, ᓄᖑᑦᓯᑦᑎᐊᒻᒪᕆᖁᓇᒋᑦ ᕿᓚᓗᒐᕐᓂᒃ 
ᐅᕝᕙᓗ ᓇᔪᒐᖃᕐᕕᖏᓐᓂ.  ᖃᐅᔨᓴᖅᑕᐅᓯᒪᓐᖏᑎᓪᓗᒋᑦ ᐅᓄᕐᓂᖏᓐᓄᑦ ᑐᓴᒐᒃᓴᐅᔪᑦ ᐊᑐᖅᑕᐅᔪᓐᓇᖏᒻᒪᑕ 
ᑭᖑᕙᕆᐊᖅᓯᔾᔪᑕᐅᓗᑎᒃ ᒥᐊᓂᖅᓯᔾᔪᑎᒃᓴᓄᑦ ᐊᐅᓚᔾᔭᐃᒋᐊᕐᓂᐊᕐᓗᓂ.  ᑕᐃᒪᐃᑦᑐᒥᒃ ᐱᐅᓯᖃᖅᑎᓪᓗᒋᑦ 
ᐊᖏᖅᑕᐅᒐᔪᒃᓯᒪᕗᑦ ᐊᑐᖅᑕᐅᓂᐊᕐᓗᑎᒃ ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᕐᓂᒃ ᒥᐊᓂᖅᓯᖁᓪᓗᒋᑦ. 
 
ᒪᓕᒡᓗᒋᑦ ᐃᒪᕐᒥᐅᓯᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, ᐱᐅᓂᖅᐹᓪᓗ 
ᑐᓴᒐᒃᓴᖁᑎᒋᔭᐅᔪᑦ ᐊᑐᖅᑕᐅᓗᑎᒃ ᑐᑭᒧᐊᒃᑎᑦᓯᔪᓐᓇᖅᑐᑦ ᑐᒑᓕᖕᓂᒃ ᕿᓚᓗᒐᕐᓂᒃ ᒥᐊᓂᖅᓯᔾᔪᑎᒃᓴᓄᑦ 
ᐃᓱᒪᓕᐅᕈᑎᒃᓴᖏᓐᓄᑦ ᑭᒡᒐᖅᑐᖅᑕᐅᓗᑎᒃ ᑭᒡᒐᖅᑐᖅᑕᐅᓗᓂ ᒥᓂᔅᑕ/ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ.  
ᒥᐊᓂᖅᓯᓂᕐᒧᑦ ᐃᓱᒪᓕᐅᕈᑎ ᐊᖑᓇᓱᖁᖏᓪᓗᒋᑦ ᐃᓄᐃᑦ ᑕᐃᒪᐃᓕᐅᕋᔭᖅᐳᖅ ᑭᓯᐊᓂ ᐱᓪᓚᕆᒃᑐᒃᑯᑦ 
ᐱᐅᖅᓱᐊᕐᓂᕐᒧᑦ ᐱᔾᔪᑎᖃᖅᑎᓪᓗᒋᑦ; ᐊᐅᓚᔾᔭᐃᓗᑎᒃ ᑐᓂᓯᐅᖅᑲᐃᓂᕐᒧᑦ ᐃᖏᕐᕋᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ 
ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᓂᒃ; ᐅᕝᕙᓗ ᑕᖅᑲᒃᑯᐊ ᐊᑦᑕᕐᓇᖅᑐᒦᖁᓇᒋᑦ ᐅᓗᕆᓇᖅᑐᒦᖁᓇᒋᓪᓗ 
ᑕᐃᒪᐃᓕᐅᕈᔭᖅᐳᑦ (NLCA s.5.3.3).   
 
ᐃᒪᕐᒥᐅᑕᓕᕆᔨᒃᑯᑦ ᐱᓕᕆᐊᖃᑦᓯᐊᖅᑐᓂᒃ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᐳᑦ, ᑐᕌᒐᒃᓴᖃᕐᖢᑎᒃ ᑐᑭᓯᕙᓪᓕᖁᓪᓗᒋᑦ 
ᑐᒑᓕᑦ ᕿᓚᓗᒐᑦ ᖃᓄᖅ ᐅᓄᖅᓯᕙᓪᓕᐊᕙᖕᒪᖔᑕ (ᐆᒃᑐᑎᒋᓗᒍ ᐊᕐᕌᒍᑉ ᐃᓗᐊᓂ ᓇᒧᓐᖓᖃᑦᑕᕐᒪᖔᑕ, ᓄᒃᑕᕐᓂᖏᑦ 
ᐊᒻᒪ ᐊᖅᑲᐅᒪᖃᑦᑕᕐᓂᖏᑦ, ᓇᔪᒐᖏᓐᓂᒃ ᐊᑐᕐᓂᖏᑦ, ᓂᕿᖏᓪᓗ ᖃᐅᔨᓴᖅᑕᐅᓪᓗᑎᒃ) ᐊᕙᑎᐅᑉ ᐊᒃᑐᐃᓂᖓ 
ᕿᓚᓗᒐᕐᓂᒃ ᑐᒑᓕᖕᓂᒃ ᓯᐊᒻᒪᒃᑎᖅᓯᒪᓂᖏᓐᓂᒃ ᐊᒻᒪ ᐅᓄᕐᓂᕆᔭᖏᓐᓂᒃ, ᐊᒻᒪ ᕿᓚᓗᒐᐃᑦ ᐃᒪᕐᒥᐅᑕᐅᖃᑎᖏᓐᓄᑦ 
ᐊᒃᑐᐊᓂᖏᑦ. 
 
ᑐᕌᒐᒃᓴᖓ ᑐᒑᓕᑦ ᕿᓚᓗᒐᑦ ᐊᒡᒍᖅᑐᖅᓯᒪᓂᖏᓐᓂᑦᑐᑦ ᖃᐅᔨᓴᖅᑕᐅᓗᑎᒃ ᐃᑲᔪᖅᑐᐃᓂᐊᕐᒪᑕ 
ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᕋᓱᐊᕐᓂᕐᒥᒃ ᐊᒻᒪ ᐅᓄᕐᓂᖏᑦ ᓱᕐᕌᔭᐅᓗᐊᖏᓪᓗᑎᒃ ᐊᒻᒪ ᓯᐊᒻᒪᒃᑎᖅᓯᒪᓂᖏᑦ.  
ᑐᕌᒐᒃᓴᖏᑦ ᑎᑭᑕᐅᒐᓱᐊᖅᐸᒃᐳᑦ ᓴᓇᓪᓗᑎᒃ ᐱᐅᓯᐅᔪᓂᒃ ᐊᑐᖅᑕᐅᑦᑎᐊᖁᓪᓗᒋᑦ ᓇᓗᓈᕿᓂᕆᔭᖏᑦ ᐅᓄᕐᓂᖏᓐᓄᑦ 
ᒥᒃᓴᐅᓴᒃᓯᓯᒪᓗᑎᒃ, ᑐᑭᓯᒪᓂᖃᕐᓗᑎᒃ ᓯᐊᒻᒪᒃᑎᖅᓯᒪᓂᕆᔭᖏᓐᓂᒃ ᐊᒃᑐᐃᓂᖏᓐᓂᒡᓗ ᐊᖑᓇᓱᒃᑕᐅᑎᓪᓗᒋᑦ ᐊᒻᒪ 
ᐊᕙᑎᐅᑉ ᐊᓯᕈᖅᐸᓪᓕᐊᓂᖏᓐᓄᑦ, ᐊᒻᒪ ᓇᓚᐅᑦᑖᕈᓐᓇᕐᓗᑎᒃ ᓯᕗᓂᒃᓴᒥ ᐅᓄᕐᓂᖏᓐᓄᑦ ᐊᓯᔾᔨᕋᔭᕐᓂᖏᓐᓂᒃ 
ᖃᓄᐃᓕᓂᖃᕐᓂᖏᑦ ᐊᑐᕐᓗᒋᑦ. 
 
ᖃᐅᔨᓴᐃᓂᖅ ᐊᒻᒪ ᑐᓴᒐᒃᓴᓂᒃ ᐱᔭᕆᐊᖃᕐᓂᖅ ᓇᓗᓇᐃᖅᑕᐅᓯᒪᓕᖅᐳᖅ ᐱᐅᓯᒋᐊᖅᑕᐅᖁᓪᓗᒍ ᑐᒑᓕᑦ ᕿᓚᓗᒐᑦ 
ᐊᒡᒍᖅᑐᖅᓯᒪᓂᖏᓐᓄᑦ ᐅᓄᕐᓂᖏᓐᓄᑦ ᖃᐅᔨᓴᐃᓗᑎᒃ: 
 

o ᖃᖓᑕᓲᒃᑯᑦ ᓇᓴᐃᖃᑦᑕᕐᓗᑎᒃ ᒥᒃᓴᐅᓴᒃᑕᐅᔪᓐᓇᕐᓂᐊᕐᒪᑕ ᐅᓄᕐᓂᕆᔭᖏᑦ ᐅᐊᖕᓇᖓᓂ ᕼᐊᑦᓴᓐ ᐸᐃᒥ 
ᐊᒻᒪ ᐸᕙᓐ ᐸᐃᒥ ᒥᐊᓂᖅᓯᕝᕕᐅᔪᓂ ᓴᓇᖁᓪᓗᒋᑦ ᖃᖓᒃᑯᑦ ᐊᑦᑕᕐᓈᕿᓕᖅᐸᑕ 
ᖃᐅᔨᓴᖅᑕᐅᔾᔪᑎᒃᓴᖏᓐᓂᒃ ᐊᔾᔨᒌᖏᑦᑐᑎᒍᑦ ᕿᓚᓗᒐᖅᑕᐅᖃᑦᑕᖅᑎᓪᓗᒋᑦ 

o ᖃᐅᔨᓴᐃᓗᑎᒃ ᐊᓯᖏᓐᓂᒃ ᐱᐅᓯᐅᔪᓂᒃ ᒥᒃᓴᐅᓴᒃᓯᔾᔪᑕᐅᓂᐊᖅᑐᓂᒃ ᑐᒑᓕᑦ ᕿᓚᓗᒐᑦ ᐅᓄᕐᓂᖏᓐᓂᒃ 
(ᑕᖅᓯᖅᓱᐃᓂᒃᑯᑦ/ᐆᒪᑎᓪᓗᒋᑦ ᓇᓗᓇᐃᒃᑯᓯᖅᑕᐅᓂᖏᑎᒍᑦ) 

o ᓄᐊᑦᑎᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᕙᑎᒧᑦ ᑕᐅᕙᓂ Parry Channel/Jones Sound/Smith 
Sound ᕿᓚᓗᒐᖏᓐᓂ 

o ᐊᑐᕐᓗᑎᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᑦ ᑐᓴᒐᒃᓴᖏᓐᓂᒃ ᓴᓇᓗᑎᒃ ᐱᐅᓯᐅᔭᕆᐊᖃᖅᑐᓂᒃ 
ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᐱᖃᓯᐅᔾᔭᓕᕐᓗᑎᒃ ᐊᖅᑲᐅᒪᔪᑦ ᕿᓚᓗᒐᑦ 

o ᓄᐊᑦᑎᓗᑎᒃ ᐃᓚᓐᖓᖅᑎᖅᑕᐅᓯᒪᔪᓂᒃ ᕿᓚᓗᒐᖅᑕᐅᔪᕕᓂᕐᓂᒃ ᖃᐅᔨᓴᒐᒃᓴᓂᑦ ᐱᓗᑎᒃ ᓄᓇᓕᓕᒫᓂᑦ 
ᐱᔪᓐᓇᕐᓂᖃᕐᕕᖏᓐᓂᑦ ᖃᐅᔨᓴᖅᑕᐅᖁᓪᓗᒋᑦ ᓯᐊᒻᒪᒃᑎᖅᓯᒪᓂᖏᑦ ᕿᓚᓗᒐᑦ 

o ᓇᐅᑦᑎᖅᓱᐃᓗᑎᒃ ᐃᒻᒥᒃᑰᖅᑐᑦ ᕿᓚᓗᒐᕋᓱᐊᖅᑎᓂᒃ ᖃᐅᔨᓴᐃᓂᐊᕐᒪᑕ ᖃᑦᓯᓂᒃ ᐊᓯᐅᔨᔪᖃᕐᓂᕐᒪᖔᑦ  

o ᑲᔪᓯᓗᓂ ᓈᓚᐅᓯᖅᑐᐃᓂᕐᒧᑦ ᐱᓕᕆᐊᖅ, ᐊᐅᖏᑎᒍᓪᓗ ᖃᐅᔨᓴᐃᓂᖅ ᐊᒻᒪ ᖃᐅᔨᓴᐃᕕᖕᒥ 
ᖃᐅᔨᓴᖅᑕᐅᔭᕆᐊᖃᖅᑐᑦ ᓇᓗᓇᐃᖅᓯᔾᔪᑕᐅᔪᑦ ᓯᐊᒻᒪᒃᑎᖅᓯᒪᓂᖏᓐᓂᒃ ᕿᓚᓗᒐᐃᑦ 

 
ᕿᓚᓗᒐᑦ ᓯᐊᒻᒪᒃᑎᖅᓯᒪᓂᖏᓐᓄᑦ ᐅᓄᕐᓂᖏᑦ ᒥᒃᓴᐅᓴᒃᑕᐅᓯᒪᕗᑦ ᐱᔭᐅᓯᒪᓪᓗᑎᒃ ᖃᖓᑕᓲᒃᑯᑦ ᓇᓴᐃᓂᕐᒥᑦ 
ᖃᐅᔨᒪᔭᐅᔪᓂᑦ ᐊᐅᔭᒃᑯᑦ ᓇᔪᒐᖃᕐᕕᖏᓐᓂᑦ, ᓯᕗᕐᖓᒍᑦ ᕿᓚᓗᒐᑦ ᕿᒪᕉᑎᓚᐅᖏᓐᓂᖏᓐᓂ ᐅᑭᐊᒃᓵᒃᑯᑦ.  
ᑭᖑᓂᑦᑎᓐᓂ ᐅᓄᕐᓂᖏᓐᓄᑦ ᖃᐅᔨᓴᐃᖃᑦᑕᓚᐅᖅᓯᒪᔪᑦ ᖃᖓᑕᓲᒃᑯᑦ ᐊᐅᔭᒃᑯᑦ ᕿᓚᓗᒐᖃᕐᓂᖏᓐᓂᑦ ᐸᕙᓐ ᐸᐃᒥ 
ᐊᒻᒪ ᐅᐊᖕᓇᖓᓂ ᕼᐊᓴᓐ ᐸᐃᒥ ᑕᓯᐅᔭᕐᔪᐊᖓᓂ ᕿᓚᓗᒐᖏᓐᓂ ᓇᐃᓈᖅᓯᒪᓪᓗᑎᒃ ᐅᓂᒃᑳᓕᐊᖑᕗᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ (2011) ᐊᒻᒪ (Richard 1991, 2010) ᑕᐃᒪᓐᓇ ᑭᖑᓕᕇᒃᑕᕐᖢᑎᒃ.  ᑭᖑᓂᑦᑎᓐᓂ 
ᓈᓴᐃᖃᑦᑕᓚᐅᖅᓯᒪᔪᑦ ᐱᖃᓯᐅᔾᔨᓯᒪᖃᑦᑕᓚᐅᖅᓯᒪᖏᒻᒪᑕ ᕿᓚᓗᒐᕐᓂᒃ ᐊᖅᑲᐅᒪᔪᓂᒃ ᑭᑭᑕᐅᖃᑦᑕᓚᐅᖅᓯᒪᖕᒪᑕ 
ᓈᓴᐃᑎᓪᓗᒋᑦ. 
 
ᐸᕙᓐ ᐸᐃᒥ ᕿᓚᓗᒐᖏᑦ ᐃᓛᒃᑯᓕᖅᑎᑕᐅᓚᐅᖅᐳᑦ ᒫᓐᓇᕋᑖᖅ ᑎᓴᒪᐅᓕᖅᑲᖓᓕᖅᑎᑕᐅᓪᓗᑎᒃ ᒥᐊᓂᖅᓯᕝᕕᐅᔪᑦ, 
ᑐᓐᖓᕕᒋᓪᓗᒋᑦ ᑕᑯᔭᐅᖃᑦᑕᖅᑐᑦ ᐊᐅᔭᒃᑯᑦ ᑲᑎᓐᖓᑎᓪᓗᒋᑦ.  ᒫᓐᓇᕐᓂᓴᐅᓂᖅᐹᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ 
ᐸᕙᓐ ᐸᐃᒥ ᒥᐊᓂᖅᓯᕕᖕᓂ (ᑰᒐᓇᔪᑉ ᐃᑭᖓᓂ, ᑲᖏᕐᖢᖕᒥ, ᑲᖏᕐᖢᐊᕐᔪᖕᒥ, ᐊᒻᒪ ᑲᓇᖕᓇᖅᐸᓯᐊᓂ ᕿᑭᖅᑖᓘᑉ) 
ᐊᒻᒪ ᐅᐊᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᑦ ᐱᖃᓯᐅᔾᔨᓯᒪᓪᓗᑎᒃ ᐊᖅᑲᐅᒪᔪᓂᒃ.  ᑖᒃᑯᐊ ᓇᓴᐃᓂᐅᔪᑦ 
ᐊᑐᖅᑕᐅᓪᓗᑎᒃ ᐊᑐᓕᖁᔭᓕᐅᖅᓯᒪᔪᑦ ᐅᓄᕐᓂᖏᓐᓂᒃ ᕿᓚᓗᒐᖅᑕᐅᔪᒃᓴᑦ (ᓴᖅᑭᑕᐅᓯᒪᔪᑦ ᑲᓐᑎᖓᔪᑦ 
ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ) ᐊᑐᓂ ᒥᐊᓂᖅᓯᕝᕕᐅᔪᓄᑦ ᐊᑐᖅᑕᐅᓂᐊᖅᑎᓪᓗᒋᑦ  (ᓇᓗᓇᐃᖅᓯᔾᔪᑦ 2.1). 
 
ᓇᓗᓇᐃᖅᓯᔾᔪᑦ 2.1: ᕿᓚᓗᒐᑦ ᑐᒑᓕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᒧᑦ, ᕿᓚᓗᒐᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᒻᒪ 
ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ ᐆᒪᔪᖅᑕᐅᔪᓐᓇᖅᑐᑦ ᖃᐅᔨᒪᔭᐅᔪᓄᑦ ᒥᐊᓂᖅᓯᕝᕕᖕᓄᑦ ᑕᓪᓕᒪᐅᔪᓄᑦ (DFO 
2008, DFO 2011*). 
 
 
 
 
 
 
 
 
 
 
 
 
 
 
 
 
 
ᕿᓚᓗᒐᑦ ᐅᓄᕐᓂᖏᑦ ᐊᒡᒍᖅᑐᖅᓯᒪᓂᖏᓐᓄᑦ ᑐᓴᒐᒃᓴᑦ (ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ, 
ᕿᓚᓗᒐᖅᓯᐅᖅᑕᐅᓪᓗᑎᒃ ᑐᖁᕋᖅᑐᑦ ᐊᒻᒪ ᐅᓄᕐᓂᖏᓐᓄᑦ ᓇᓗᓇᐃᖅᓯᓯᒪᔪᑦ ᖃᓄᐃᒻᒪᖔᑕ) ᒫᓐᓇᐅᔪᖅ ᑐᓴᒐᒃᓴᑦ 
ᐊᒥᒐᓗᐊᕐᒪᑕ  ᐃᓘᓐᓇᖏᓐᓄᑦ ᕿᓚᓗᒐᕐᓄᑦ ᒥᐊᓂᖅᓯᕝᕕᐅᔪᓂ.  ᑕᐃᒪᐃᒻᒪᑦ, ᕿᓚᓗᒐᕋᓱᐊᓂᕐᒧᑦ ᐃᓱᒪᓕᐅᕈᑎᒃᓴᑦ 
ᐋᖅᑭᒡᓯᒪᓂᕆᔭᖓ ᓴᖅᑭᑕᐅᓯᒪᕗᖅ (ᑕᑯᓗᒍ ᓈᓴᐅᑎᖓ 3.1.5) ᐊᑐᓕᖅᑎᑕᐅᔪᓐᓇᖏᒻᒪᑕ ᑐᒑᓕᖕᓄᑦ ᕿᓚᓗᒐᕐᓄᑦ.  
ᑭᓯᐊᓂᓕ ᐊᑐᖔᕐᓗᑎᒃ ᕿᓚᓗᒐᖅᑕᐅᔪᓐᓇᑐᐃᓐᓇᕆᐊᓕᑦ ᐅᓄᕐᓂᖏᓐᓂᒃ (ᕿᓚᓗᒐᖅᑕᐅᔪᓇᑐᐃᓐᓇᕆᐊᓕᑦ ; Wade 
1990?) ᐱᒋᐊᕐᕕᒃᓴᖏᑦ ᐋᖅᑭᒡᑕᐅᓚᐅᖅᑐᑦ ᐊᑐᓂ ᒥᐊᓂᖅᓯᕝᕕᐅᔪᓄᑦ, ᐊᑐᕐᖢᑎᒃ ᒫᓐᓇᕐᓂᓴᐅᓂᖅᐹᓂᒃ 
ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ.  ᐱᔭᐅᒍᓐᓇᖅᑐᑦ ᕿᓚᓗᒐᑦ ᐅᓄᕐᓂᖏᑦ ᐋᖅᑭᒋᐊᖅᑕᐅᓪᓗᓂ 
ᒥᒃᓴᐅᓴᒃᓯᔪᓐᓇᕐᓂᐊᕐᒪᑕ ᑐᖁᕋᖅᑐᓐᒃ ᐊᖑᓇᓱᒃᑎᓂᑦ ᐊᓯᐅᔨᔭᐅᔪᕗᑦ, ᑐᓐᖓᕕᒋᓪᓗᒋᑦ ᐃᒻᒥᓂᒃ ᐅᖃᐅᓯᖃᖅᐸᒃᑐᑦ 
ᐊᖑᓇᓱᒃᑎᑦ.  ᐃᒪᕐᒥᐅᑕᓕᕆᔨᒃᑯᑦ ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᕋᓱᐊᕐᓂᕐᒧᑦ ᐅᖃᐅᔾᔨᒋᐊᕈᑎᓂᒃ ᑐᓂᓯᖃᑦᑕᖅᐳᑦ 

ᐅᓄᕐᓂᖏᑦ ᒥᐊᓂᖅᓯᕕᒃ ᓈᓴᖅᑕ
ᐅᔪᑦ 

ᐊᕐᕌᒍᐊ
ᓂ 

ᐅᓄᕐᓂᖏᓐᓄ
ᑦ 

ᒥᒃᓴᐅᓴᒃᑕᐅᓯ
ᒪᔪᑦ  

CV ᐱᔭᐅ
ᔪᓐᓇ
ᖅᑐᐃ
ᓐᓇᕆ
ᐊᓕᑦ  

ᓄᓈᖅᑕᐅ
ᔪᓐᓇᖅᑐᑦ  

       
ᐸᕙᓐ ᐸᐃ ᑰᒐᓇᔪᑉ ᐃᑭᐊ  1996 45,358  35% 681 532 
 ᑲᖏᕐᖢᒃ*  2010 18,049  23 % 299 233 
 ᑲᖏᕐᖢᐊᕐᔪᒃ  2004 20,225  36% 301 236  
 ᑲᓇᖕᓇᖓ 

ᕿᑭᖅᑖᓘᑉ  
2003 10,073  31% 156 122 

       
ᐅᐊᖕᓇᖓ 
ᑕᓯᐅᔭᕐᔪᐊᑉ 

ᐅᐊᖕᓇᖓ 
ᑕᓯᐅᔭᕐᔪᐊᑉ 

2000 5,053  40% 73  57 

ᐊᑐᓂ ᒥᐊᓂᖅᓯᕝᕕᐅᔪᓄᑦ ᑕᐃᔭᐅᓪᓗᑎᒃ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ ᐊᑐᓕᖁᔭᓕᐅᖅᓯᒪᓪᓗᑎᒃ 
(ᐅᐃᒍᖓ 4). 
 
ᕿᓚᓗᒐᒐᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐃᔾᔪᐊᒐᒃᓴᖅ 
 
ᐊᑐᓕᐅᔭᓕᐊᖑᔪᖅ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ ᕿᓚᓗᒐᒐᒃᓴᑦ ᐊᑐᖅᑕᐅᒐᔭᖅᐳᑦ ᐊᕐᕌᒍᒧᑦ.  ᐊᑐᓂ 
ᒥᐊᓂᖅᓯᕝᕕᐅᔪᓄᑦ, ᑐᒑᓕᑦ ᕿᓚᓗᒐᖅᑕᐅᔪᑦ ᓄᓇᓕᖕᓂ ᐊᐅᔭᒃᑯᑦ, ᐊᒻᒪ ᑕᐃᒃᑯᐊ ᕿᓚᓗᒐᖅᑕᐅᔪᑦ ᐅᐱᕐᖔᒃᑯᑦ ᐊᒻᒪ 
ᐅᑭᐊᒃᓵᒃᑯᑦ ᐊᖅᑯᓵᓕᖅᑎᓪᓗᒋᑦ ᐃᓚᓐᖓᖅᑕᐅᓪᓗᑎᒃ ᑕᐃᑲᓐᖓᑦ ᑲᑎᓐᖓᔪᓂᑦ ᓄᓈᖅᑕᐅᔪᒃᓴᑦ ᕿᓚᓗᒐᒃᓴᖏᓐᓂᑦ 
ᐊᑐᓕᐅᔭᓕᐅᖅᓯᒪᔪᑎᒍᑦ.  ᐅᐊᑦᑎᐊᖅ ᐅᖃᐅᑕᐅᖅᑲᐅᓂᖓ ᒪᓕᒃᓗᒍ, ᐊᐅᖏᑎᒍᑦ ᖃᐅᔨᓴᖅᑕᐅᓯᒪᔪᑦ ᐊᔾᔨᒋᓐᓂᖏᑦ 
ᐸᕙᓐ ᐸᐃᒥ ᕿᓚᓗᒐᖏᓐᓄᑦ ᓱᓕ ᖃᐅᔨᒪᔭᐅᖏᒻᒪᑕ (ᐃᒪᕐᒥᐅᑕᓕᕆᔨᒃᑯᑦ 2011).  ᕿᓚᓗᒐᖅᑕᐅᔪᒃᓴᑦ 
ᑐᓂᐅᖅᑲᖅᑕᐅᓕᖅᑎᓪᓗᒋᑦ ᐃᔾᔪᐊᒐᒃᓴᖅ, ᑐᓐᖓᕕᖃᖅᑐᖅ ᖃᐅᔨᒪᔭᐅᔪᓂᒃ ᕿᓚᓗᒐᐃᑦ ᑐᒑᓕᑦ ᓇᒧᓐᖓᐅᕙᖕᒪᖔᑕ 
ᐊᕐᕌᒍᒥ, ᑖᒃᑯᐊ ᓴᓇᔭᐅᓯᒪᔪᑦ ᓯᕗᒧᐊᑦᑎᐊᖁᓪᓗᒋᑦ ᑲᑎᓐᖓᔪᑦ ᕿᓚᓗᒐᖅᑕᐅᔪᒃᓴᑦ ᐱᔭᐅᖃᑦᑕᖁᓪᓗᒋᑦ ᐊᑐᓂ 
ᒥᐊᓂᖅᓯᕝᕕᐅᔪᓂᑦ ᕿᓚᓗᒐᒐᒃᓴᑦ ᐅᖓᑖᓄᐊᖁᓇᒋᑦ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ. 
 
ᕿᓚᓗᒐᒐᒃᓴᑦ ᑐᓂᐅᖅᑲᖅᑕᐅᓂᖏᓐᓄᑦ ᐃᔾᔪᐊᒐᒃᓴᖅ (Richard 2011/056) ᓴᓇᔭᐅᓚᐅᖅᓯᒪᔪᑦ ᐃᑲᔪᖅᓯᖁᓪᓗᒋᑦ 
ᐊᐅᓚᑦᓯᔨᐅᖃᑕᐅᔪᑦ ᐃᓱᒪᓕᐅᕈᑎᒃᓴᖏᓐᓂᒃ ᐱᓪᓗᒍ (BNL) ᑐᓂᔭᐅᒃᑲᓐᓂᕐᓂᖏᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ 
ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᑐᓴᒪᓄᑦ ᐊᐅᔭᒃᑯᑦ ᕿᓚᓗᒐᐃᑦ ᓇᔪᒐᖏᓐᓂ ᑕᐃᕙᓂ ᐸᕙᓐ ᐸᐃᒥ (ᑰᒐᓇᔪᑉ 
ᐃᑭᖓᓂ, ᑲᖏᕐᖢᖕᒥ, ᑲᖏᕐᖢᐊᕐᔪᖕᒥ ᐊᒻᒪ ᑲᓇᖕᓇᖓᓂ ᕿᑭᖅᑖᓘᑉ).  ᑖᓐᓇ ᐃᔾᔪᐊᒐᒃᓴᖅ ᐊᑐᖅᑕᐅᔪᓐᓇᖏᑦᑐᖅ 
ᑐᓂᓯᐅᖅᑲᐃᔾᔪᑕᐅᓗᓂ ᕿᓚᓗᒐᒐᒃᓴᓂᒃ ᑐᒑᖕᓕᓂᒃ ᐊᐅᓱᐃᑦᑐᕐᒧᑦ, ᐱᓪᓗᒍ ᕿᓚᓗᒐᖏᑦ ᑐᒑᓕᑦ Smith/Jones 
Soundᒦᑦᑐᑦ ᐊᓯᐊᓄᑦ ᐸᕙᓐ ᐸᐃᒥ ᓇᔪᒐᖃᕐᓂᖏᑦ ᖃᐅᔨᒪᔭᐅᖏᒻᒪᑕ.  ᐊᔾᔨᒋᓪᓗᓂᐅᒃ, ᐃᔾᔪᐊᒐᒃᓴᖅ 
ᐊᑐᖅᑕᐅᔪᓐᓇᖏᑦᑐᖅ ᐃᓱᒪᓕᐅᕋᓱᐊᖅᑎᓪᓗᒋᑦ ᐅᐊᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ, ᐱᓪᓗᒍ ᑖᒃᑯᐊ 
ᐃᒻᒥᒃᑰᖅᑐᒥᒃ ᒥᐊᓂᖅᓯᔾᔪᑎᖃᕐᒪᑕ ᑕᐅᕙᓃᑦᑐᑦ ᕿᓚᓗᒐᐃᑦ. 
 
ᑐᓂᓯᐅᖅᑲᐃᓂᕐᒧᑦ ᕿᓚᓗᒐᒐᒃᓴᓂᒃ ᐃᔾᔪᐊᒐᒃᓴᖅ ᐊᑐᖅᑕᐅᕙᒃᐳᖅ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ 
WdpKzAtu4 ᐊᕐᕌᒍᒥ ᕿᓚᓗᒐᖅᑕᐅᓂᐊᖅᑐᑦ ᐅᓄᕐᓂᖏᓐᓂᒃ ᐊᖅᑭᒡᑕᐅᖁᓪᓗᒋᑦ ᑭᒡᓕᖁᑎᒃᓴᖏᑦ 
ᐃᒃᐱᐊᕐᔪᖕᒥᐅᓄᑦ, ᒥᑦᑎᒪᑕᓕᖕᒥᐅᓄᑦ, ᑲᖏᕐᖢᒑᐱᖕᒥᐅᓄᑦ ᐊᒻᒪ ᕿᑭᖅᑕᕐᔪᐊᕐᒥᐅᓄᑦ ᐊᑐᖅᑕᐅᓂᐊᖅᑐᑦ.  ᑖᒃᑯᐊ 
ᐱᕕᖃᖅᑎᑦᑎᔪᑦ ᐅᓄᕐᓂᖅᐹᓂᒃ ᕿᓚᓗᒐᕈᓐᓇᖁᓪᓗᒋᑦ ᐊᑐᓂ ᓄᓇᓕᐅᔪᑦ, ᐅᖓᑖᓄᐊᖏᓪᓗᑎᒃ 
ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐ4ᓴᑦ ᐊᑐᓕᖁᔭᓕᐅᖑᓯᒪᔪᓂ ᑎᓴᒪᓂ ᐸᕙᓐ ᐸᐃᒥ ᐊᐅᔭᒃᑯᑦ ᕿᓚᓗᒐᖁᑎᖏᓐᓂ.  
ᐊᒻᒪᓗ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᓴᓇᔭᐅᓗᑎᒃ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 
ᑎᒥᖁᑎᖏᓐᓄᑦ ᑖᒃᑯᐊ ᑕᐃᒪᓐᓇ ᒪᓕᒐᖃᕐᓂᐊᖅᑐᑦ ᑐᓂᔭᐅᓂᑯᓂᒃ ᑐᓂᓯᐅᖅᑲᐃᔪᓐᓇᖁᓪᓗᒋᑦ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ. 

ᓄᓇᓐᖑᐊᖅ 3: ᓇᓃᓐᓂᖏᑦ ᕿᓚᓗᒐᑦ ᑲᑎᖃᑦᑕᖅᑐᑦ ᑲᓇᑕᒥᐅᑦ ᑐᒑᓕᑦ ᕿᓚᓗᒍᖁᑎᖏᑦ.  ᐸᕙᓐ ᐸᐃᒥ ᐊᐅᔭᒃᑯᑦ 
ᑲᑎᖃᑦᑕᖅᑐᑦ ᐅᕙᓂ ᓇᓂᔭᐅᔪᓐᓇᖅᐳᑦ A-H (A- ᑰᒐᓇᔪᑉ ᐃᑭᖓ, B- Admiralty Inlet, C- Eclipse Sound, D- 
ᑲᓇᖕᓇᖓ ᕿᑭᖅᑖᓘᑉ, ᐊᒻᒪ F-G-H - Parry Channel/Jones Sound/Smith Sound).). ᐊᒡᒍᖅᑐᖅᓯᒪᓂᖓ E 
ᐊᐅᔭᒃᑯᑦ ᓇᔪᒐᕆᔭᐅᕗᖅ ᐅᐊᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓄᑦ ᑐᒑᓕᖕᓄᑦ.  ᐱᔭᐅᔪᑦ ᑐᓴᒐᒃᓴᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ: 2010. 

 

 
 

3.3 ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᒻᒪᕆᐅᓂᖓ ᕿᓚᓗᒐᕋᓱᐊᕐᓂᖅ 
 
ᐊᕐᕌᒍᒐᓴᖕᓄᑦ ᐅᓄᖅᑐᓄᑦ, ᕿᓚᓗᒐᑦ ᑐᒑᓕᑦ ᐱᔭᐅᒐᓱᐊᖅᐸᒃᐳᑦ ᓂᕿᒃᓴᖅᓯᐊᖑᓪᓗᑎᒃ ᐃᓄᖕᓄᑦ ᐊᒻᒪ ᓂᕿᒋᔭᐅᕗᑦ 
ᓱᓕ ᐅᓪᓗᒥᒧᑦ.  ᑐᒑᓕᑦ ᕿᓚᓗᒐᑦ ᐱᔭᐅᓇᓱᐊᖅᐸᒃᐳᑦ ᒪᒃᑖᖓᓄᑦ.  ᐊᒻᒪ ᓂᕿᑦᑎᐊᕙᐅᓂᖓᓄᑦ ᒪᒃᑖᖓ 
ᐱᔭᐅᔪᒪᖃᑦᑕᖅᑐᖅ ᕙᐃᑕᒪᓐ C-ᖃᕐᓂᖓᓄᑦ, ᔨᖕᒃᑲᕐᓂᖓᓄᓪᓗ ᐊᒻᒪ ᐊᓯᖏᓐᓂᒃ ᓂᕿᑦᑎᐊᕙᐅᓂᕋᖅᑕᐅᔪᓂᒃ 
(COSEWIC, 2004).  ᕿᓚᓗᒐᑦ ᑐᒑᖏᑦ ᑮᓇᐅᔭᓕᐅᕈᑕᐅᖃᑦᑕᖅᐳᑦ ᐊᖑᔭᐅᔭᕌᖓᒥᒃ. ᓂᕿᖓᓗ ᕿᒻᒥᓄᑦ 
ᓂᕿᒋᔭᐅᒐᔪᒃᐳᖅ ᑭᓯᐊᓂ ᐃᓄᖕᓄᑦ ᓂᕿᒋᔭᐅᕙᖕᒥᔪᖅ ᐊᓯᖏᓐᓂᒃ ᓂᕿᓂᒃ ᐊᑐᐃᓐᓇᖅᑕᖃᓐᖏᑎᓪᓗᒍ. ᕿᓚᓗᒐᐃᑦ 
ᐊᒻᒪ ᕿᓚᓗᒐᕕᓂᐅᔪᑦ ᐊᑐᖅᑕᐅᖃᑦᑕᖅᐳᑦ ᐅᑭᐅᖅᑕᖅᑐᕐᒥᐅᓄᑦ ᓴᐅᓂᖏᑦ ᓴᓇᓐᖑᐊᖅᑕᐅᓪᓗᑎᒃ, 
ᐃᕙᓗᒋᔭᐅᓪᓗᑎᒡᓗ ᐃᕙᓗᖏᑦ, ᐊᒥᖓᓗ ᐊᒡᖢᓈᓕᐊᕆᔭᐅᓪᓗᓂ, ᑐᒑᖏᓪᓗ ᓴᓇᓐᖑᐊᖅᑕᐅᓪᓗᑎᒃ, ᓴᐅᓂᖏᓪᓗ 
ᖃᓇᒋᔭᐅᓪᓗᑎᒃ, ᐊᔭᐅᖅᐱᐊᓕᐊᕆᔭᐅᓪᓗᑎᒃ, ᐊᒻᒪ ᓴᓇᔭᐅᓪᓗᑎᒃ ᐊᖑᓇᓱᒃᑐᖅᓯᐅᑎᐅᓪᓗᑎᒃ. ᑕᐃᒪᐃᒻᒪᑦ 
ᐊᖑᓇᓱᖕᓂᖅ ᐊᒻᒪ ᓂᕿᖃᕐᓂᖅ ᐃᓅᓯᖏᓐᓄᑦ, ᐃᓕᖅᑯᓯᖏᓐᓂᓪᓗ, ᑮᓇᐅᔭᓕᐅᕈᑎᖏᓐᓄᓪᓗ ᐱᒻᒪᕆᐅᕗᖅ ᐃᓄᐃᑦ 
ᐃᓕᖅᑯᓯᖏᓐᓄᑦ. 

Baffin Island 

Greenland 

Victoria 
Island 

Ellesmere 
Island 

ᑐᒑᓕᖕᓂᒃ ᕿᓚᓗᒐᕋᓱᐊᕐᓂᖅ ᐊᑑᑎᖃᕐᓂᕋᖅᑕᐅᕗᖅ ᓂᕿᒃᓴᖅᓯᐅᕈᑕᐅᓗᓂ ᐊᒻᒪ ᑮᓇᐅᔭᓕᐅᕈᑕᐅᓗᓂ, ᐱᓗᐊᖅᑐᒥ 
ᐅᑭᐅᖅᑕᖅᑐᕐᒥᐅᑦ ᓄᓇᓕᖁᑎᖏᓐᓂ ᐅᖓᓯᒃᑐᒥ, ᐃᖅᑲᓇᐃᔮᒃᓴᑭᒃᓴᖅᑎᓪᓗᒋᑦ ᐃᓚᒌᓄᑦ ᐊᖑᓇᓱᒃᐸᒃᑐᓄᑦ.  ᐱᓪᓗᒍ 
ᐳᓚᕋᑦᑐᓕᕆᓂᖅ, Whitford (2006) ᒥᒃᓴᐅᓴᒃᓯᓚᐅᖅᑐᖅ ᖃᓂᒋᔭᖓᓂ 7,000 ᐃᓄᒋᐊᖕᓂᖃᖅᑐᑦ ᕿᓚᓗᒐᕐᓂᒃ 
ᖁᓐᖏᐊᕆᐊᖅᑐᖃᑦᑕᖅᑐᑦ ᐅᑭᐅᖅᑕᖅᑐᕐᒥᐅᑕᖏᓐᓄᑦ ᑲᓇᑕᒥᐅᑦ ᐱᖃᓯᐅᔾᔨᓯᒪᓪᓗᑎᒃ ᐅᑭᐅᖅᑕᖅᑐᖓᓂᒃ 
ᒫᓂᑑᐸᒥᐅᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ.  ᐃᓚᒋᓪᓗᒍ ᑮᓇᐅᔭᓕᐅᕋᓱᐊᖅᑎᐅᔪᑦ ᐳᓚᕋᑦᑐᓕᕆᓂᕐᒧᑦ, ᐳᓚᕋᑎᐅᔪᑦ 
ᑕᑯᔭᖅᑐᖅᑎᑕᐅᖃᑦᑕᖅᐳᑦ ᐱᑐᐃᓐᓇᐅᖏᑦᑐᒃᑯᑦ ᐱᓕᕆᐊᑎᒍᑦ ᓲᕐᓗ ᑭᒡᓕᓯᓂᐊᖅᑎᑦ ᖃᐅᔨᓴᐃᑎᓪᓗᒋᑦ, 
ᐊᔾᔨᓕᐅᕆᔭᖅᑐᖅᑎᓪᓗᒋᑦ ᐊᒻᒪ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᔪᑦ ᐃᑲᔪᖅᓯᓂᖃᖃᑦᑕᖅᑐᑦ ᖃᐅᔨᓴᐃᓂᕐᒧᑦ ᐊᒻᒪ 
ᐃᓕᓐᓂᐊᖅᑎᑦᑎᔾᔪᑕᐅᓪᓗᑎᒃ. 
 
ᑐᒑᖏᑦ ᕿᓚᓗᒐᑦ ᐊᑑᑎᖃᕆᕗᑦ ᐊᒻᒪ ᐱᒻᒪᕆᐅᓪᓗᑎᒃ ᑮᓇᐅᔾᔭᒃᓵᕆᔭᐅᔪᓄᑦ ᐃᓚᖏᓐᓄᑦ ᓄᓇᓕᖕᓄᑦ 
ᓯᒡᔭᖅᐸᓯᖕᒦᑦᑐᓄᑦ (COSEWIC, 2004; Reeves, 1992).  ᐊᑭᖓ ᕿᓚᓗᒐᐅᑉ ᑐᒑᖓᑕ ᐊᔾᔨᒋᖃᑦᑕᖏᑦᑐᖅ ᐱᐅᓂᖓ 
ᒪᓕᒃᑕᐅᓪᓗᓂ.  ᐊᑭᖃᕋᔪᒃᑐᑦ, ᐊᖑᓇᓱᒃᑎ ᐊᑭᓕᖅᑕᐅᓪᓗᓂ, ᑐᒑᖁᑎᖓ ᓱᕋᒃᓯᒪᖏᑉᐸ ᓄᕗᐊ ᐊᑭᖃᕐᓂᕋᖅᑕᐅᔪᖅ 
$150/ ᐃᓯᒐᒃ ᐊᑕᐅᓯᖅ (ᓄᓇᕗᑦ ᒐᕙᒪᒃᑯᖏᑦ ᔪᓚᐃᒥ 2011-ᒥ ᑲᑎᒪᑎᓪᓗᒋᑦ ᓴᖅᑭᑎᑦᑎᓪᓗᑎᒃ ᑕᒪᒃᑯᓂᖓ).  
ᐊᕐᕌᒍᐊᓂ 2009,  ᐃᓄᐃᑦ 461-ᓂᒃ ᕿᓚᓗᒐᓚᐅᖅᑐᑦ ᐊᒻᒪ ᑖᒃᑯᓇᓐᖓᑦ 365-ᖑᔪᑦ (79 ᐳᓴᓐᖏᑦ) ᑐᒑᖃᓚᐅᖅᑐᑦ.  
ᑕᑭᓂᕆᔭᐅᒐᔪᒃᑐᖅ ᕿᓚᓗᒐᐅᑉ ᑑᒐᖓ ᐱᔭᐅᔪᕕᓂᖅ 2009-ᖑᑎᓪᓗᒍ ᑕᑭᓂᖃᓚᐅᖅᐳᖅ 168.5cm (5.53ft).  
ᑐᒑᖃᖅᑎᓪᓗᒋᑦ ᑕᐃᒪᓐᓇ ᐊᒃᑎᒋᔪᒥᒃ, ᓄᕗᐊ ᓱᕋᒃᓯᒪᓐᖏᑎᓪᓗᒋᑦ, ᒥᒃᓴᐅᓴᒃᑕᐅᓯᒪᔪᑦ ᐊᑭᖃᖅᑎᓪᓗᒋᑦ $1000.00-
ᓂᒃ (ᐃᒪᕐᒥᐅᑕᓕᕆᔨᒃᑯᑦ ᓴᖅᑭᓯᒪᓐᖏᑕᖏᑦ ᑐᓴᒐᒃᓴᑦ).  ᐊᕐᕌᒍᐊᓂ 2009ᑉ ᕿᓚᓗᒐᖅᑕᐅᔪᓂᑦ ᑑᒐᖏᑦ 
ᓂᐅᕐᕈᑕᐅᓗᑎᒃ ᑮᓇᐅᔭᓕᐅᕈᑕᐅᒐᔭᖅᐳᑦ ᖃᓂᒋᔭᖓᓂ  $360,000.00.   

ᑐᒑᓕᖕᓂᒃ ᕿᓚᓗᒐᕋᓱᐊᖅᑎᐅᔪᑦ, ᐱᓗᐊᖅᑐᒥ ᓄᓇᓕᖕᓂ ᐅᖓᓯᒃᑐᓂ ᐃᖅᑲᓇᐃᔮᑭᒃᓴᖅᑎᓪᓗᒋᑦ, ᑮᓇᐅᔭᓕᐅᕈᑕᐅᔪᑦ 
ᐱᒻᒪᕆᐅᕗᑦ.  ᒪᓕᒡᓗᒋᑦ ᖃᐅᔨᓴᖅᑕᐅᓚᐅᖅᓯᒪᔪᑦ ᐃᒃᐱᐊᕐᔪᖕᒥ ᐊᖑᓇᓱᒃᑎᖏᓐᓄᑦ, ᐊᑭᖏᑦ ᐊᖑᓇᓱᒃᑎᓄᑦ 
ᒪᒃᑖᖓᓄᑦ ᐊᒻᒪ ᑐᒑᖓᓄᑦ ᒪᕐᕈᐊᖅᑎᓪᓗᐊᕐᓗᒍ ᐊᑭᑦᑐᕆᐊᖅᓯᒪᓕᕐᒪᑦ ᐊᑯᕐᖓᓐᓂ 1975 ᐊᒻᒪ 1990 (COSEWIC, 
2004). 
 
ᐅᓄᖏᑦᑑᕗᑦ ᓄᓇᕐᔪᐊᕐᒥ ᓄᓇᖅᑲᑎᒋᓐᖏᑕᑦᑎᓐᓄᑦ ᓂᐅᕐᕈᑕᐅᖃᑦᑕᖅᑐᑦ ᕿᓚᓗᒐᕕᓂᐅᔪᑦ ᑲᓇᑕᒥᓐᖔᖅᑐᑦ.  
ᐊᐅᓪᓚᖅᑎᑕᐅᒐᔪᒃᑐᖅ ᕿᓚᓗᒐᐅᑉ ᑭᓱᑯᑦᑎᕕᓂᖕᑦ ᑲᓇᑕᒥᑦ ᑐᒑᖓ ᓱᕐᕋᒃᓯᒪᑎᓐᓇᒍ.  ᐊᑯᓐᓂᐊᓂ 1990 ᐊᒻᒪ 2007, 
102-ᓂᒃ ᑐᒑᓂᒃ ᐅᓄᕐᓂᖃᕋᔪᓚᐅᖅᑐᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖅᑎᑕᐅᔪᑦ ᐊᕐᕌᒍᑕᒫᓐ ᑕᑯᓗᒋᑦ 
ᕿᓚᓗᒐᖅᑕᐅᒐᔪᒃᑐᑦ 422-ᓂᒃ ᐅᓄᕐᓂᖃᖅᐸᖕᒪᑕ ᑕᐃᑦᓱᒪᓂᑦᓴᐃᓐᓇᖅ ᐊᕐᕌᒍᒥ (ᐃᒪᕐᒥᐅᑕᓕᕆᔨᒃᑯᑦ 
ᓴᖅᑭᓯᒪᓐᖏᑕᖏᑦ ᑐᓴᒐᒃᓴᑦ).  ᑲᓇᑕᒥᐅᑦ ᓯᓚᑖᓂᕐᒥᐅᑕᐅᔪᓄᑦ ᑐᒑᑦ ᐱᔪᒪᔭᐅᓂᖏᓐᓄᑦ ᐊᒃᑐᐃᓂᖃᖅᑐᖅ 
ᐊᑐᖅᑕᐅᔭᕆᐊᖃᖏᑦᑐᑦ ᒪᓕᒐᐃᑦ ᐊᑐᓕᖅᑎᑕᐅᓪᓗᑎᒃ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖅᑎᑦᑎᔪᓐᓇᐃᓪᓗᑎᒃ (ᐆᒃᑐᑎᒋᓗᒍ 
ᐊᒥᐊᓕᒃᑲᓐ ᓄᓇᖓᓐᓄᑦ, ᐊᒻᒪ ᑕᕆᐅᑉ ᐊᑭᐊᓂ ᑮᓇᐅᔭᓕᐅᕋᓱᐊᖅᑎᑦ ᓄᓇᓕᖁᑎᖏᑦ). 

3.4 ᒥᐊᓂᖅᓯᔾᔪᑎᓄᑦ ᐱᔾᔪᑎᑦ 
 
3.4.1 ᐃᖃᓪᓕᐊᓂᕐᒧᑦ ᐱᔾᔪᑎᑦ 
 
ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᑦ ᐃᓘᓐᓇᖏᓐᓂᒃ ᐱᖃᓯᐅᔾᔨᔭᕆᐊᖃᕐᒪᑕ 
ᐃᖃᓪᓕᐊᖅᑕᐅᕙᒃᑐᓂᒃ, ᐱᓗᐊᖅᑐᒥᒃ ᐊᒃᑐᐊᓂᖃᖅᑐᑦ ᓄᖑᑦᓯᕙᓪᓕᐊᖏᓪᓗᑎᒃ ᑐᕌᒐᒃᓴᖃᖅᑐᓂᒃ ᐆᒪᔪᓄᑦ, 
ᐊᕙᑎᒥᐅᑕᓄᑦ ᐃᓱᒪᒃᓴᖅᓯᐅᕈᑕᐅᔪᑦ ᐊᒻᒪ ᓇᐅᑦᑎᖅᓱᐊᖃᕐᓂᕐᒧᑦ.  ᐅᓄᑲᓪᓚᒃᑐᓂᒃ ᐱᔾᔪᑎᑕᖃᕐᒪᑦ 
ᐊᐅᓚᑦᓯᔨᐅᖃᑎᒌᖑᔪᑦ ᑎᒥᖏᑦ ᑲᔪᓯᔪᒃᑯᑦ ᑭᐅᖃᑦᑕᖁᓪᓗᒋᑦ ᒥᐊᓂᖅᓯᔾᔪᑎᒃᓴᖏᓐᓄᑦ ᕿᓚᓗᒐᕋᓱᐊᕐᓂᐅᑉ ᑐᒑᓕᖕᓂᒃ. 
 
ᓯᕕᑐᔪᒧᑦ ᓄᖑᑦᓯᕙᓪᓕᐊᖏᓐᓂᖅ - ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ 
 
ᐃᓗᐃᑦᑑᓈᖅᓯᒪᔪᑦ ᐅᓪᓗᒥᓂᓴᐃᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐊᒻᒪ ᕿᓚᓗᒐᑦ ᐊᒡᒍᖅᑐᖅᓯᒪᓂᖏᓐᓄᑦ 
ᕿᒥᕐᕈᓇᒍᑎᐅᔪᑦ ᐱᑕᖃᐅᖏᒻᒪᑕ ᐃᓘᓐᓇᑲᓴᖏᓐᓄᑦ ᒥᐊᓂᖅᓯᕝᕕᐅᔪᓄᑦ.  ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ 
ᑐᒑᓕᖕᓄᑦ ᕿᓚᓗᒐᕐᓄᑦ ᒥᐊᓂᖅᓯᕝᕕᐅᔪᓂ ᑐᓐᖓᕕᖃᖅᐳᑦ ᖃᖓᑕᓲᒃᑯᑦ ᓇᐃᓴᖅᑕᐅᓂᑯᓂᒃ.  ᐸᕙᓐ ᐸᐃᑉ ᐃᑭᖓᓂ 
ᑐᒑᓕᑦ ᕿᓚᓗᒐᕐᓄᑦ, ᒫᓐᓇᕐᓂᓴᐅᓂᖅᐹᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᒧᑦ ᐊᑐᐃᓐᓇᐅᕗᑦ ᑲᖏᕐᖢᖕᒥ 

ᒥᐊᓂᖅᓯᕝᕕᖁᑎᖓᓐᓄᑦ, ᑖᒃᑯ ᐊᓈᓴᖅᑕᐅᓚᐅᖅᓯᒪᔪᑦ 2010-ᖑᑎᓪᓗᒍ (ᐃᒪᕐᒥᐅᑕᓕᕆᔨᒃᑯᑦ 2011).  ᑲᖏᕐᖢᐊᕐᔪᖕᒥ 
ᒥᐊᓂᖅᓯᕝᕕᒃ ᑭᖑᓪᓕᖅᐹᒥ ᕿᓚᓗᒐᖏᑦ ᓈᓴᖅᑕᐅᓚᐅᖅᓯᒪᕗᑦ 2004-ᖑᑎᓪᓗᒍ; ᑲᓇᖕᓇᖓᓂ ᕿᑭᖅᑖᓘᑉ 
ᒥᐊᓂᖅᓯᕕᖓ ᕿᓚᓗᒐᖏᓐᓂᒃ ᓈᓴᐃᓚᐅᖅᓯᒪᕗᑦ 2003-ᖑᑎᓪᓗᒍ, ᐊᒻᒪ ᑰᒐᓇᔪᑉ ᐃᑭᖓᓂ ᒥᐊᓂᖅᓯᕝᕕᒃ 
ᕿᓚᓗᒐᖏᑦ ᓈᓴᖅᑕᐅᓚᐅᖅᓯᒪᔪᑦ 1996-ᖑᑎᓪᓗᒍ.  ᖁᑦᓯᒃᑐᕐᒥᐅᓂ (Parry Channel, Jones Sound ᐊᒻᒪ Smith 
Sound) ᒥᐊᓂᖅᓯᕝᕕᐅᔪᑦ ᕿᓚᓗᒐᖏᑦ ᓱᓕ ᓈᓴᖅᑕᐅᓚᐅᖅᓯᒪᖏᑦᑐᑦ. 
 
ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᐅᐊᖕᓇᖓᓂ ᑕᓯᐅᔭᕐᔪᐊᑉ ᑐᒑᓕᑦ ᕿᓚᓗᒐᖏᑦ ᐱᔭᐅᓯᒪᕗᑦ ᓈᓴᖅᑕᐅᓂᑯᓂᑦ 
2000-ᖑᑎᓪᓗᒍ.  ᖃᖓᑕᓲᒃᑯᑦ ᓈᓴᐃᒐᓱᐊᖅᑎᓪᓗᒋᑦ 2008-ᖑᑎᓪᓗᒍ ᐊᑲᐅᓐᖏᓕᐅᕈᑎᖃᓚᐅᕐᒪᑕ 
ᐅᐊᔭᒨᖅᑐᖁᑎᖏᓐᓂᒃ, ᐊᒻᒪ ᓴᖅᑭᑦᑎᔪᓐᓇᕋᑎᒃ ᓄᑖᓂᒃ ᐅᓄᕐᓂᖏᓐᓄᑦ ᒥᒃᓴᐅᓴᒍᑎᓂᒃ.  ᒥᐊᓂᖅᓯᕝᕕᐅᔪᖅ 
ᓈᓴᖅᑕᐅᒃᑲᓐᓂᓚᐅᖅᑐᑦ ᕿᓚᓗᒐᖏᑦ 2011-ᖑᑎᓪᓗᒍ, ᐊᒻᒪ ᓴᖅᑭᓐᓂᐊᖅᑐᑦ ᖃᐅᔨᔭᐅᔪᑦ ᐅᐱᕐᖔᖓᓂ 2012.  
ᑭᕙᓪᓕᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ ᓇᓗᓇᐃᖅᓯᓚᐅᖅᓯᒪᔪᑦ ᐃᓱᒫᓗᒍᑎᖏᓐᓂᒃ 2011-ᒥ ᓈᓴᐃᓇᓱᐊᖅᑎᓪᓗᒋᑦ 
ᓯᑯᖃᓚᐅᕐᒪᑦ (ᓯᖁᖃᐅᕐᖢᓂ, ᓯᓚᓗᒃᖢᓂ ᐊᒻᒪ ᐋᕐᓗᖃᐅᕐᖢᓂ ᑕᐅᕙᓐᓇ ᓇᓴᐃᕕᐅᓇᓱᐊᖅᑐᖅ) ᐊᒻᒪ ᑐᒃᓯᕋᓚᐅᖅᑐᑦ 
ᓈᓴᐃᒃᑲᓐᓂᖁᔨᓪᓗᑎᒃ ᐊᕐᕌᒍᐊᓂ 2012. 
 
ᑮᓇᐅᔭᖃᖅᑎᑦᑎᔭᕆᐊᖃᕐᓂᐊᖅᑐᑦ ᓈᓴᐃᓂᐅᔪᒃᓴᓄᑦ ᐅᓄᕐᓂᖏᓐᓂᒃ ᕿᓚᓗᒐᑦ ᒥᒃᓴᐅᓴᒃᓯᔪᓐᓇᖁᓪᓗᒋᑦ ᐊᒻᒪ 
ᐅᖃᐅᔾᔨᒋᐊᕈᓐᓇᖁᓪᓗᒋᑦ ᓄᖑᑦᓯᕙᓪᓕᐊᖏᓪᓗᑎᒃ ᕿᓚᓗᒐᕋᓱᐊᖁᓪᓗᒋᑦ ᒥᐊᓂᖅᓯᕝᕕᐅᔪᓂ. 
 
ᐃᓄᐃᑦ ᖃᐅᔨᒪᓂᖓᑦ ᐊᒃᓱᐊᓗᒃ ᐊᑑᑎᖃᖅᐳᖅ ᓴᓇᓕᖅᑎᓪᓗᒋᑦ, ᐊᑐᓕᖅᑎᑦᑎᑎᓪᓗᒋᑦ ᐊᒻᒪ ᕿᒥᕐᕈᓇᒃᑎᓪᓗᒋᑦ 
ᑐᒑᓕᑦ ᕿᓚᓗᒐᖏᓐᓂᒃ ᓈᓴᐃᑎᓪᓗᒋᑦ ᐊᒻᒪ ᓯᐊᒻᒪᒃᑎᖅᓯᒪᓂᖏᑦ ᖃᐅᔨᓴᐃᑎᓪᓗᒋᑦ.  ᐱᔭᕆᐊᑭᒡᓕᑎᑦᓯᔨᑦ 
ᑲᑎᒪᔨᖏᓐᓂᒃ ᓴᖅᑭᑦᑎᓚᐅᖅᐳᑦ ᕿᒥᕐᕈᓂᐊᖅᑐᓂᒃ ᒫᓐᓇᐅᔪᖅ ᐱᐅᓯᐅᔪᓂᒃ ᐱᖃᓯᐅᔾᔭᐅᖁᓪᓗᒋᑦ ᐃᓄᐃᑦ 
ᖃᐅᔨᒪᓂᕆᔭᖏᓐᓂᒃ ᑐᒑᓕᑦ ᕿᓚᓗᒐᑦ ᓯᐊᒻᒪᖅᑎᖅᓯᒪᓂᖏᓐᓄᑦ ᐱᓕᕆᐊᖃᕐᓗᑎᒃ.  ᑲᑎᒪᔨᐅᔪᑦ ᓄᕕᐱᕆ 2011-ᒥ 
ᐅᓂᒃᑳᓕᐅᓚᐅᖅᑐᑦ ᓇᓗᓇᐃᖅᓯᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐱᖅᑯᓯᖏᓐᓂᒃ ᐱᖃᓯᐅᔾᔨᖁᓪᓗᒋᑦ ᕿᒥᕐᕈᓂᕐᒥᒃ 
ᑎᑎᕋᖅᑕᐅᓯᒪᔪᓂᒃ ᐃᓄᐃᑦ ᐊᕙᑎᒧᑦ ᖃᐅᔨᒪᔭᑐᖃᖏᓐᓂᒃ, ᓄᓇᓕᖕᓂᑦ ᑐᓴᕋᓱᐊᕐᓂᖃᕐᖢᑎᒃ, ᐃᓚᐅᓪᓗᑎᒡᓗ ᐃᓄᐃᑦ 
ᓈᓴᐃᑎᓪᓗᒋᑦ, ᐊᒻᒪ ᐅᓂᒃᑳᓕᐅᕐᖢᑎᒃ ᖃᐅᔨᔭᐅᔪᓂᒃ ᓄᓇᓕᖕᓄᑦ, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ ᐊᒻᒪ 
ᐊᓯᖏᓐᓄᑦ ᐃᓄᐃᑦ ᑎᒥᖁᑎᒋᔭᖏᓐᓄᑦ.  ᐅᓂᒃᑳᓕᐅᖅᓯᒪᔪᖅ ᐅᖃᖅᓯᒪᓚᐅᕐᒥᔪᖅ ᐱᐅᓯᒋᐊᖅᑕᐅᖁᓪᓗᒋᑦ ᐱᖅᑯᓯᐅᔪᑦ 
ᐅᑯᐊ: 
 

• ᐱᖃᓯᐅᔾᔭᐅᓗᑎᒃ ᐃᓄᐃᑦ ᓇᐅᑦᑎᖅᓱᖅᑎᐅᔪᑦ ᐃᓘᓐᓇᖏᓐᓂ ᑐᒑᓕᖕᓂᒃ ᕿᓚᓗᒐᕐᓂᒃ ᓈᓴᐃᑎᓪᓗᒋᑦ 
• ᐃᓕᓐᓂᐊᖅᑎᑕᐅᓗᑎᒃ ᓇᐅᑦᑎᖅᓱᖅᑎᐅᓂᕐᒥᒃ 
• ᐱᒋᐊᕈᑎᑦ ᐃᓚᐅᖁᓪᓗᒋᑦ ᓄᓇᓕᖕᓄᑦ ᑐᓴᕋᓱᐊᕐᓂᖃᕐᓂᕐᒧᑦ 
• ᓇᓕᕌᕈᑎᑦ ᐊᑐᖅᑕᐅᔪᓐᓇᖅᑐᑦ ᓈᓴᐃᑎᓪᓗᒋᑦ ᐱᐅᓯᐅᔪᑦ 
• ᓄᓇᓕᖕᓂ ᐊᐅᓚᑕᐅᔪᖅ ᓇᐅᑦᑎᖅᓱᐃᓂᖅ 
• ᐃᓕᓐᓂᐊᖅᑎᑕᐅᓗᑎᒃ ᐃᓄᐃᑦ ᐅᐊᔭᒨᖅᑐᓂᒃ ᐊᑐᕐᓂᕐᒥᒃ, ᐆᒪᔪᑦ ᑭᓱᑯᑦᑎᖏᓐᓂᒃ ᐊᒻᒪ ᑭᒡᓕᓯᓂᐊᖅᑎᑦ 

 
ᐊᐅᓚᑦᓯᔨᐅᖃᑎᒌᑦ ᒪᑐᐃᖓᓗᑎᒃ ᑕᒪᒃᑯᓄᖓ ᐊᒻᒪ ᐊᓯᖏᓐᓄᑦ ᐅᖃᐅᑕᐅᓯᒪᔪᓄᑦ ᐱᐅᓯᒋᐊᖅᑎᑕᐅᖁᔭᐅᔪᓄᑦ 
ᐃᓄᐃᑦ ᐃᓚᐅᖁᓪᓗᒋᑦ ᓈᓴᐃᓕᕌᖓᑕ. 
 
 
 
ᓇᐅᑦᑎᖅᓱᐊᖃᕐᓂᖅ ᐊᒻᒪ ᐊᐅᓚᑦᓯᓂᖅ ᕿᓚᓗᒐᖅᑕᐅᕙᓪᓕᐊᔪᓂᒃ ᑐᒑᓕᖕᓂᒃ 
 
ᐊᐅᓚᑕᐅᓗᑎᒃ ᕿᓚᓗᒐᖅᑕᐅᕙᓪᓕᐊᔪᑦ ᑐᓂᓯᖃᑦᑕᕐᓗᑎᒃ ᕿᓚᓗᒐᒐᒃᓴᑦ ᓂᕕᖓᑖᖏᓐᓂᒃ ᐊᑐᓂ ᐊᖑᓇᓱᒃᑎᐅᔪᓄᑦ 
ᓯᕗᕐᖓᒍᑦ ᕿᓚᓗᒃᑭᐊᓚᐅᖏᓐᓂᖏᓐᓂ.  ᐃᓛᓐᓂᒃᑯᑦ ᓄᓇᓕᑦ ᕿᓚᓗᒐᒐᒃᓴᖏᑕ ᑰᑕᖏᑕ 
ᐅᖓᑖᓄᐊᕈᔾᔨᓚᐅᓱᖓᖅᐸᖕᒪᑕ.  ᐊᑐᖅᑕᐅᒐᔪᒃᑐᕐᓕ ᐃᒪᓐᓇ, ᐅᖓᑕᐅᔾᔨᔾᔪᑕᐅᔪᑦ ᓈᓴᖅᑕᐅᓪᓗᑎᒃ 
ᓄᒃᑎᖅᑕᐅᓪᓗᑎᒡᓗ ᐊᑐᖅᑕᐅᓯᒪᖏᑦᑐᓄᑦ ᕿᓚᓗᒐᒐᒃᓴᓄᑦ ᓂᕕᖓᑖᖏᓐᓄᑦ ᐃᓗᐊᓂ ᒥᐊᓂᓯᕝᕕᐅᑉ ᐅᕝᕙᓗ 
ᐊᑐᕐᖢᑎᒃ ᐊᓯᔾᔨᑲᑕᒍᓐᓇᖅᑐᓂᒃ ᑰᑕᓂᒃ ᐃᖏᕐᕋᓂᖃᕐᖢᑎᒃ ᓄᓇᓕᐅᔪᑦ ᑕᐃᒃᑯᐊ ᐊᐅᓚᓂᖃᓚᐅᖅᑐᑦ ᓄᓇᓕᖕᓂ 

ᒪᓕᒐᖃᖅᑎᑦᑎᓂᕐᒧᑦ.  ᑐᒑᓕᑦ ᕿᓚᓗᒐᖅᑕᐅᓇᓱᐊᖅᑐᑦ ᓱᓕ ᒪᓕᒐᖃᖅᑎᑕᐅᔭᕆᐊᖃᖅᐳᑦ ᕿᓚᓗᒐᖅᑕᐅᔪᑦ 
ᑭᒡᓕᖃᖅᑎᑕᐅᓗᑎᒃ. 
 
ᑭᖑᕙᖅᓯᒪᖏᓪᓗᑎᒃ, ᓇᓕᖅᑯᑦᑎᓯᒪᓗᑎᒃ ᐅᓂᒃᑳᓕᐊᖑᔭᕆᐊᖃᖅᑐᑦ ᓄᓇᓕᖕᓂ ᕿᓚᓗᒐᖅᑕᐅᔪᑦ ᐊᒃᓱᐊᓗᒃ 
ᐱᒻᒪᕆᐅᕗᖅ, ᐊᐅᓚᑦᓯᔨᐅᖃᑕᐅᔪᑦ ᐱᓕᕆᐊᖃᕆᐊᖃᖅᐳᑦ ᐅᔾᔨᖅᓱᕐᓗᑎᒃ ᐊᑐᓕᖁᔭᓕᐅᓕᕌᖓᑕ ᑭᒡᓕᒃᓴᖏᓐᓂᒃ 
ᕿᓚᓗᒐᖅᑕᐅᔪᒃᓴᑦ, ᐆᒻᒪᕆᒡᓗᑎᒃ, ᐋᓐᓂᐊᖏᓪᓗᑎᒃ ᐅᓄᑦᑎᐊᕐᓗᑎᒡᓗ ᕿᓚᓗᒐᖃᖁᓪᓗᒍ ᓄᖑᑕᐅᕙᓪᓕᐊᖏᓪᓗᑎᒃ 
ᐃᓄᖕᓂᑦ ᕿᓚᓗᒐᖅᑕᐅᒐᓱᐊᕈᓐᓇᕐᓂᐊᕐᒪᑕ.  ᑭᖑᕙᖅᓯᒪᖏᓪᓗᑎᒡᓗ ᐅᓂᒃᑳᓕᐅᖃᑦᑕᕐᓗᑎᒃ ᑕᐃᒃᑯᐊ ᒥᐊᓂᖅᓯᔨᐅᔪᑦ 
ᕿᒥᕐᕈᓇᒍᓐᓇᕐᓂᐊᕐᒪᑕ ᕿᓚᓗᒐᖅᑕᐅᔪᒃᓴᑦ ᑭᒡᓕᒃᓴᖏᓐᓄᑦ ᑎᑭᐅᑎᕙᓪᓕᐊᓕᖅᑎᓪᓗᒋᑦ. 
 
ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ, ᐃᓄᖃᖅᐳᑦ ᑭᒡᒐᖅᑐᖅᑎᐅᔪᓂᒃ ᐃᒪᕐᒥᐅᑕᓕᕆᔨᒃᑯᓐᓂᑦ, ᓄᓇᕗᑦ ᑐᓐᖓᕕᒃ 
ᑎᒥᖓᓐᓂᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᓐᖔᖅᑐᓂᒃ ᓴᖅᑭᑦᑎᓚᐅᖅᓯᒪᕗᑦ 
2011-ᖑᑎᓪᓗᒍ ᓴᓇᓂᐊᕐᒪᑕ ᐊᑐᓕᖁᔭᓕᐊᓂᒃ ᐱᐅᓯᐅᓂᐊᖅᑐᓂᒃ ᐱᐅᓯᒋᐊᖅᑕᐅᖁᓪᓗᒍ ᕿᓚᓗᒐᖅᑕᐅᕙᓪᓕᐊᔪᑦ 
ᐅᖃᐅᑕᐅᖁᓪᓗᒋᑦ.  ᐊᐅᓚᓂᕆᔭᖓᑕ ᐃᖏᕐᕋᓂᖓ ᕿᓚᓗᒐᒐᒃᓴᑦ ᓂᕕᖓᑖᖏᑦ ᑐᓂᐅᖅᑕᖅᑕᐅᑎᓪᓗᒋᑦ, 
ᕿᓚᓗᒐᖅᑕᐅᔪᓂᒃ ᐅᖃᐅᓯᖃᖃᑦᑕᕐᓂᖅ ᐊᒻᒪ ᑐᒑᖏᑦ ᓇᑭᓐᖓᔭᐅᖕᒪᖔᑕ ᖃᐅᔨᒪᔾᔪᑎᒃᓴᓂᒃ ᓴᓇᓗᑎᒃ.  ᑖᒃᑯᐊ 
ᒪᓕᒐᐅᔪᑦ ᐃᖏᕐᕋᓂᐅᔪᑦ ᐱᖃᓯᐅᔾᔭᓯᒪᕗᑦ ᐊᕐᕌᒍᑕᒫᓐ ᓄᓇᓕᖕᓄᑦ ᑐᓴᖅᑎᑦᑎᔾᔪᑎᑦ ᐅᖃᓕᒫᒐᖁᑎᖏᓐᓂ 
ᐊᖑᓇᓱᒃᑎᓄᓐᖓᐅᔪᑦ, ᐊᒻᒪᓗ ᐊᕐᕌᒍᑕᒫᓐ ᕿᓚᓗᒐᖅᑕᐅᔪᑦ ᓂᕕᖓᑖᖓᓄᑦ ᑐᓴᒐᒃᓴᖁᑎᖏᑦ ᑕᑕᑎᕆᐊᖃᖅᑐᑦ 
ᑐᓂᔭᐅᖃᑦᑕᕐᓂᐊᖅᐳᑦ ᐃᓘᓐᓇᖏᓐᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ. 
 
ᐅᓄᕈᓐᓃᖅᐹᓪᓕᖅᑎᑦᑎᓂᖅ ᐊᓯᐅᔨᔭᐅᕙᒃᑐᓂᒃ 
 
ᑐᑭᓯᒪᕗᑦ ᐃᓚᖏᑦ ᕿᓚᓗᒐᕋᓱᐊᖅᑐᑦ ᐊᓯᐅᔨᕙᖕᒪᑕ ᕿᓚᓗᒐᖅᑕᒥᖕᓂᒃ ᐃᒪᕐᒥᐅᑕᓂᖏᑦ ᐱᓪᓗᒋᑦ. ᑭᓯᐊᓂᓕ 
ᐊᓯᐅᔨᑦᑕᐃᓕᒪᒋᐊᖃᕐᒪᑕ ᒥᐊᓂᖅᓯᑦᑎᐊᖁᓪᓗᒋᑦ ᕿᒪᖢᒐᕐᓂᒃ ᐊᒻᒪ ᐊᐅᓚᑕᐅᑦᑎᐊᕐᓗᓂ ᕿᓚᓗᒐᕋᓱᐊᕐᓂᖅ 
ᐱᐅᖅᓱᐊᖅᑕᐅᑦᑎᐊᖁᓪᓗᒋᑦ ᕿᓚᓗᒐᑦ ᑐᒑᓕᑦ.  ᐃᓚᖏᑦ ᓄᓇᓕᐅᔪᑦ ᓴᓇᓯᒪᓕᖅᑐᑦ ᐊᖑᓇᓱᒃᑐᓕᕆᔨᒃᑯᑦ 
ᒪᓕᒐᓕᐅᖅᓯᒪᓪᓗᑎᒃ ᕿᓚᓗᒐᖅᑕᐅᔪᓂᒃ ᐊᓯᐅᔨᖏᓐᓂᖅᓴᐅᖃᑦᑕᖁᓪᓗᒋᑦ. 
 
3.4.2 ᑕᕆᐅᖅ ᐊᒻᒪ ᐃᒪᕐᒥᐅᑕᑦ ᓇᔪᒐᖏᑦ ᐃᓱᒪᒃᓴᖅᓯᐅᕈᑕᐅᓂᖏᑦ 
 
ᐊᑖᒍᑦ  ᑲᓇᑕᒥ ᐋᖅᑭᒡᑕᐅᓯᒪᔪᖅ ᑲᓇᑕᒥᐅᑦ ᐱᓕᕆᔾᔪᑎᖏᑦ ᐃᒪᕐᒥᐅᑕᑦ ᓴᐳᒻᒥᔭᐅᖁᓪᓗᒋᑦ ᑕᕆᐅᓂ, 
ᐱᓕᕆᖃᑎᒌᓕᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ, ᐊᒡᒍᖅᑐᖅᓯᒪᓂᖓᓂ ᒐᕙᒪᐅᔪᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ ᑕᕆᐅᕐᒥ 
ᓴᐳᒻᒥᒡᓯᔾᔪᑎᑦ ᓴᓇᔭᐅᓂᐊᖅᑐᑦ 13-ᖑᔪᓂ ᐃᒪᖁᑎᖏᓐᓂ ᑲᓇᑕᐅᑉ.  ᑕᓪᓕᐅᔪᑦ ᑖᒃᑯᐊ ᐅᑭᐅᖅᑕᖅᑐᕐᒦᕐᖢᑎᒃ.  
ᑐᕌᒐᒃᓴᓪᓗᐊᑕᖓᑦ ᐃᒪᕐᒥᐅᑕᑦ ᓴᐳᒻᒥᔭᐅᓂᖓᑕ ᓯᕕᑐᔪᒧᑦ ᓴᐳᒻᒥᔭᐅᖁᓪᓗᒋᑦ ᐃᒪᕐᒥᐅᑕᑦ, ᐊᕙᑎᖓ ᐊᒻᒪ 
ᐱᑐᐃᓐᓇᐅᖏᑦᑐᒃᑯᑦ ᐱᕈᕐᕕᐅᓯᒪᔪᑦ.  ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᑦ ᓴᓇᔭᐅᓂᐊᖅᑐᑦ ᐊᑐᓂ ᓴᐳᒻᒥᔭᐅᔪᑦ ᐃᒪᐃᑦ 
ᐱᓕᕆᔭᐅᓗᑎᒃ, ᓇᓗᓇᐃᖅᓯᖃᑦᑕᕐᓗᑎᒡᓗ ᓯᕗᓪᓕᐅᔾᔭᐅᓯᒪᔪᓂᒃ ᑭᑭᑕᐅᓯᒪᔪᓂᒃ ᓴᐳᒻᒥᒡᓯᕈᑎᐅᔪᑦ ᐊᑐᕐᓗᑎᒃ 
ᓯᕗᓂᒃᓴᒥ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑲᓇᑕᐅᓪᓗ ᐊᒡᒍᖅᑐᖅᓯᒪᓂᖏᓐᓂ ᒐᕙᒪᐅᔪᓂ ᐊᒻᒪ ᐅᑭᐅᖅᑕᖅᑐᕐᒥᐅᑦ 
ᒐᕙᒪᖏᓐᓂ ᑕᕆᐅᑉ ᐃᓚᖓᓂᒃ ᓴᐳᒻᒥᐅᓯᖅᓯᓯᒪᓗᑎᒃ ᐊᒻᒪᓗ ᐊᓯᖏᓐᓂᒃ ᐱᐅᖅᓱᐊᕐᓂᕐᒧᑦ ᐋᖅᑭᒋᐊᕈᑎᖃᕐᓗᑎᒃ 
ᓲᕐᓗ ᐃᖃᓪᓕᐊᕆᐊᖃᖅᑎᑕᐅᔪᓐᓃᑲᐃᓐᓇᕐᓗᑎᒃ ᐃᓚᖏᓐᓂ ᐊᒻᒪ ᐊᑐᖅᑕᐅᓗᑎᒃ ᐆᒪᔪᑦ ᐃᓄᐃᓴᓗᐊᕆᐊᖏᑦ 
ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᑎᒍᑦ ᐊᒃᓱᕈᕐᓇᖅᓯᔪᑦ ᐆᒪᔪᑦ ᓇᔪᒐᖏᑦ. 
 
ᐊᕐᕌᒍᐊᓂ 1998, ᐃᒪᕐᒥᐅᑕᓕᕆᔨᒃᑯᑦ ᒪᑐᓯᔾᔪᑎᒥᒃ ᓴᖅᑭᑦᑎᓚᐅᖅᑐᑦ ᖃᓕᕋᓕᖕᓂᐊᕐᓂᕐᒧᑦ ᑕᐅᕙᓂ 
ᖃᓕᕋᓕᖕᓂᐊᕐᕕᖓᓂ 0A (ᑕᑯᓗᒍ ᓄᓇᓐᖑᐊᖅ 4.1) ᓴᐳᒻᒥᔭᐅᖁᓪᓗᒋᑦ ᑐᒐᓕᑦ ᕿᓚᓗᒐᑦ ᐅᑮᑎᓪᓗᒋᑦ ᑕᐅᕙᓂ.  
ᐃᑎᓂᖓᓂ ᐊᑯᑭᑦᑐᕐᒥᐅᑦ ᐃᖅᑲᖁᑎᖓᓂ ᐊᒻᒪ ᑕᐃᕕᔅ ᓯᑐᕋᐃᑦ ᐃᑭᕋᓴᖓᓂ ᐸᕙᓐ ᐸᐃᑉ ᐃᓗᐊᓂ 
ᓇᓗᓇᐃᖅᑕᐅᓯᒪᓕᕐᒪᑦ ᐱᒻᒪᕆᐅᓂᕋᖅᑕᐅᓪᓗᓂ ᑐᒑᓕᑦ ᕿᓚᓗᒐᑦ ᑕᐅᕙᓂ ᐅᑮᖃᑦᑕᕐᓂᖏᓐᓂᒃ (DFO 2007) 
(Laidre et al. 2003).  ᒪᑐᔭᐅᑲᐃᓐᓇᖃᑦᑕᖅᑐᖅ ᖃᓕᕋᓕᖕᓂᐊᕐᕕᒃ, ᐱᓪᓗᒍ ᖃᓕᕋᓕᑦ ᓂᕿᒋᔭᐅᓪᓗᐊᑕᕐᒪᑕ 
ᑐᒑᓕᖕᓄᑦ ᕿᓚᓗᒐᕐᓄᑦ ᐅᑮᑎᓪᓗᒋᑦ ᑕᐅᕙᓂ.  ᑕᐅᕙᓐᓇᓗ ᒪᑐᔭᐅᕕᖓ ᑐᑭᓕᐊᕐᖢᓂ ᑲᑎᓪᖢᑎᒃ 
ᑎᑎᕋᖅᑕᐅᓯᒪᓂᖓ ᒪᓕᒡᖢᒍ ᐃᒪᓐᓇ: 
  
ᑎᑎᖅᓯᒪᓂᖓ ᓄᓇᓐᖑᐊᒥ   

 Latitude          Longitude 
 
 A.      68° 15’N         58° 33’ 4.7” W 
 B.      68° 15’N         60° 30’W   
 C.      67° 15’N         60° 30’W     
 D.      67° 15’N         57° 50’ 33” W 
 
ᑎᑎᖅᓯᒪᓂᖓ A ᐊᒻᒪ D ᐊᒃᑐᐊᓂᖃᖅᐳᑦ NAFO-ᑯᑦ ᑭᒡᓕᖁᑎᖓᓐᓄᑦ ᖃᓕᕋᓕᖕᓂᐊᕐᕕᖕᒧᑦ. 
 
ᑕᐅᕙᓐᓇ ᓂᒋᖅᐸᓯᐸᓗᐊ ᑐᒑᓕᑦ ᕿᓚᓗᒐᑦ ᐅᑮᕕᖓᑕ ᐊᒻᒪ ᒪᑐᔭᐅᓯᒪᖃᑦᑕᕐᓂᐊᖅᑐᖅ 
ᖃᓕᒐᓕᖕᓂᐊᓐᖏᑲᐃᓐᓇᕐᓗᑎᒃ.  ᑐᓴᒐᒃᓴᒃᑲᓐᓂᕐᓂᒃ ᑕᑯᔪᒪᒍᕕᑦ, ᑕᑯᓗᒋᑦ ᖃᓕᕋᓕᖕᓂᐊᕐᓂᕐᒧᑦ ᑲᑎᓐᖓᔪᑦ 
ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓄᑦ. 

ᓄᓇᓐᖑᐊᖅ 4: ᖃᓕᕋᓕᖕᓂᐊᕐᕕᒃ ᒪᑐᔭᐅᓯᒪᔪᖅ NAFO-ᑯᓐᓄᑦ ᖃᓕᕋᓕᖕᓂᐊᕐᕕᒃ 0 ᓴᐳᒻᒥᔭᐅᖁᓪᓗᒍ ᑐᒑᓕᑦ 
ᕿᓚᓗᒐᑦ ᐅᑮᕕᖓ ᐊᒻᒪ ᐱᕈᖅᑐᑦ ᐃᖅᑲᖓᓂ ᐃᒪᐅᑉ. 

3.4.4 ᑲᓇᑕᒥ ᐊᒻᒪ ᓄᓇᕐᔪᐊᕐᒥ ᐱᔾᔪᑕᐅᔪᑦ 
 
ᑲᑎᒪᔨᕋᓛᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᐱᓪᓗᒋᑦ ᑲᓇᑕᒥ 
 
ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ (COSEWIC) ᑎᒥᖁᑎᒋᔭᐅᕗᖅ  ᐃᓕᓐᓂᐊᖅᓯᒪᒻᒪᕆᒃᑐᓂᒃ 
ᑲᑎᒪᔨᖃᕐᖢᓂ ᒐᕙᒪᒃᑯᑦ ᐱᓕᕆᕝᕕᖓᓐᓂᓐᖔᖅᑐᓂᑦ ᐊᒻᒪᓗ ᒐᕙᒪᐅᖏᑦᑐᑦ ᑎᒥᖁᑎᖏᓐᓂᓐᖔᖅᑐᓂᒃ, ᐃᒻᒥᒃᑰᖅᑐᑦ  
ᑭᒡᓕᓯᓂᐊᖅᑎᑦ, ᐊᒻᒪ ᐃᓚᒋᔭᐅᔪᑦ ᐃᓕᓐᓂᐊᖅᓯᒪᒻᒪᕆᒃᑐᓄᑦ ᑎᓕᔭᐅᓯᒪᔾᔪᑎᖃᖅᑐᑦ ᓇᓗᓇᐃᖅᓯᖁᔭᐅᓪᓗᑎᒃ ᐊᒻᒪ 
ᐃᓕᓯᖃᑦᑕᖁᔭᐅᓪᓗᑎᒃ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᓄᑦ ᐅᕝᕙᓗ ᐊᑦᑕᕆᔭᐅᓕᖅᑐᓂᒃ 
ᓄᖑᓐᓂᐊᖅᑐᒋᔭᐅᓪᓗᑎᒃ ᐅᕝᕙᓗ ᐊᓯᐊᓂᑦ ᓄᓇᒥᑦ ᐱᔭᕆᐊᖃᓕᓚᐅᖏᓐᓂᖏᓐᓂᑦ ᐆᒪᔪᓂᒃ ᑲᓇᑕᐅᑉ ᐃᓗᐊᓂ.  
ᑐᒑᓕᑦ ᕿᓚᓗᒐᑦ ᕿᒥᕐᕈᓇᒃᑕᐅᒐᒥᒃ ᐊᑦᑕᕐᓴᖏᑦᑐᒦᓐᓂᕋᖅᑕᐅᓚᐅᖅᑐᑦ ᐄᑉᐳ 1986-ᖑᑎᓪᓗᒍ.   ᐊᕐᕌᒍᐊᓂ  2004, 
ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ  ᕿᒥᕐᕈᓇᓚᐅᖅᑐᑦ ᑐᒑᓕᖕᓂᒃ ᕿᓚᓗᒐᕐᓂᒃ 
ᓇᓗᓇᐃᖅᑕᐅᓪᓗᑎᒃ “ᐱᑐᐃᓐᓇᖏᑦᑐᒃᑯᑦ ᐃᓱᒫᓗᒍᑕᐅᓂᖏᓐᓂᒃ” (COSEWIC 2004).   
 
ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᑦ 
 
ᐊᕐᕌᒍᐊᓂᑦ 2006-ᒥᓂᑦ, ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᑎᒍᑦ ᑎᑎᕋᖅᑕᐅᒪᕕᐅᑉ 
ᐃᖏᕐᕋᓂᖓ ᑭᖑᕙᕆᐊᖅᑎᑕᐅᓚᐅᖅᑐᖅ, ᐃᖅᑲᓇᐃᖅᑕᐅᓇᓱᐊᕐᓂᖓᓂᒃ ᐊᖏᖃᑎᒌᒍᑎᑦ ᐊᔾᔨᖃᓕᖅᑎᑕᐅᓂᐊᕐᒪᑕ 
ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᓐᓂᒃ ᓄᓇᕕᒃ ᐃᓄᐃᑦ ᓄᓇᑖᕈᑎᒋᓯᒪᔭᖏᓐᓄᑦ 
ᐊᖏᖃᑎᒌᖑᑎᓄᑦ 
 
ᐊᖏᖃᑎᒌᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᖃᑦᑕᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᐆᒪᔪᕐᓂᒃ 
 
ᑐᒑᓕᑦ ᕿᓚᓗᒐᑦ ᑎᑎᕋᖅᑕᐅᒪᕕᖓᓃᑦᑐᑦ ᐅᐃᒍᖓ II-ᒥ ᐊᖏᖃᑎᒌᒍᑎᓂ ᓄᓇᕐᔪᐊᕐᒥ ᓂᐅᕐᕈᑎᖃᖃᑦᑕᕐᓂᕐᒧᑦ 
ᐆᒪᔪᓂᒃ ᓄᖑᓐᓂᐊᖅᑐᒋᔭᐅᓕᖅᑐᓂᒃ (CITES), ᐊᒻᒪ ᓂᐅᕐᕈᑕᐅᔪᓐᓇᕐᒪᖔᑕ ᖃᐅᔨᓴᕈᑎᓂᑦ ᖃᐅᔨᔭᐅᔪᓂᑦ 
ᐃᓱᒪᓕᐅᕈᑕᐅᓯᒪᔪᑦ ᑭᒡᓕᓯᓂᐊᖅᑎᑦ ᑲᑎᒪᔨᖏᓐᓂᑦ ᐱᔭᕆᐊᖃᕐᒪᑕ ᐊᖏᖃᑎᒌᒍᑎᓂ ᓄᓇᕐᔪᐊᕐᒥ 
ᓂᐅᕐᕈᑎᖃᖃᑦᑕᕐᓂᕐᒧᑦ ᐆᒪᔪᓂᒃ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᑲᓇᑕᐅᑉ ᓯᓚᑖᓄᕈᓐᓇᐅᑎᒥᒃ ᐱᔭᕆᐊᖃᖅᑎᑦᑎᔪᑦ 
ᐊᐅᓪᓚᖅᑎᑕᐅᓂᐊᖅᐸᑕ ᕿᓚᓗᒐᐅᑉ ᑐᒑᓕᐅᑉ ᑭᓱᑯᑦᑎᕕᓂᖏᑦ.  ᒫᓐᓇᐅᔪᖅ, ᐊᑕᐅᓯᕐᒥᒃ ᑲᓇᑕᒥᐅᑦ ᕿᓚᓗᒐᖃᖅᑐᑦ 
ᐊᒻᒪ ᐊᑕᐅᓯᐅᓂᕋᖅᑕᐅᓯᕐᒥᓐᖔᕐᓂᕋᖅᑕᐅᔪᑦ ᓂᐅᕐᕈᑕᐅᔪᓐᓇᐃᓪᓕᑎᑕᐅᖃᑦᑕᕐᒪᑕ ᓄᓇᕐᔪᐊᕐᒥᐅᓄᑦ.  ᐱᔾᔪᑎᒋᓪᓗᒍ 
ᐅᓄᕐᓂᖏᓐᓄᑦ ᒥᒃᓴᐅᓴᒃᓯᓯᒪᖏᓐᓂᖏᓐᓄᑦ ᐃᓱᒪᓕᐅᕈᑎᖃᖃᑦᑕᖅᐳᑦ ᓄᖑᑦᑕᐅᕙᓪᓕᐊᖁᓇᒋᑦ ᕿᓚᓗᒐᖏᑦ ᑕᑉᐹᓂ 
Parry Channel/Jones Sound/Smith Sound, ᓄᓇᓕᐅᔪᑦ ᕿᓚᓗᒐᕋᓱᐊᖃᑦᑕᖅᑐᑦ ᑖᒃᑯᓇᓐᖓᑦ ᕿᓚᓗᒐᐅᑉ 
ᑭᓱᑯᑦᑎᕕᓂᖏᓐᓂᒃ ᓂᐅᕐᕈᑎᖃᕈᓐᓇᖏᑦᑐᑦ ᑲᓇᑕᐅᑉ ᓯᓚᑖᓄᑦ ᒫᓐᓇᐅᓂᖓᓂ; ᐊᒻᒪ ᐱᔾᔪᑎᒋᓪᓗᒍ 
ᕿᓚᓗᒐᖃᑦᑕᕐᒪᑕ ᑕᐅᕙᓐᖓᑦ ᐅᖓᑖᓄᐊᖓᓪᓗᑎᒃ ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ 
ᐊᑐᓕᖁᔭᓕᐅᖅᓯᒪᔪᑦ ᐅᐊᖕᓇᖓᓂ ᑕᓯᐅᔭᕐᔪᐊᑉ ᕿᓚᓗᒐᖏᓐᓂᑦ, ᓄᓇᓕᐅᔪᑦ ᕿᓚᓗᒐᕋᓱᐊᖅᐸᒃᑐᑦ ᑲᓇᑕᐅᑉ 
ᓯᓚᑖᓄᑦ ᕿᓚᓗᒐᐅᑉ ᑭᓱᑯᑦᑎᖏᓐᓂᒃ ᓂᐅᕐᕈᑎᖃᕈᓐᓇᓐᖏᑎᑕᐅᓪᓗᑎᒃ. 
 
ᑐᒑᑦ ᓇᑭᓐᖓᔭᐅᖕᒪᖔᑕ ᖃᐅᔨᒪᔾᔪᑎᑦ 
 
ᐃᓚᖓᑦ ᐊᑕᐅᓯᖅ ᒥᐊᓂᖅᓯᕝᕕᐅᔪᓄᑦ ᐱᔾᔪᑕᐅᓯᒪᔪᖅ ᐊᕐᕌᒍᓂ ᐊᓂᒍᖅᑐᓂ ᐅᓄᖏᑦᑐᓂ ᐊᒃᑐᐊᓂᖃᖅᑐᖅ 
ᒪᓕᒃᓯᒪᔭᕆᐊᖃᕐᓂᖏᓐᓂᒃ ᕿᓚᓗᒐᕋᓱᐊᕐᓂᕐᒧᑦ ᒪᓕᒐᖏᓐᓂᒃ.  ᐱᐅᓯᒋᐊᖅᑕᐅᓪᓗᑎᒃ ᓚᐃᓴᓐᓯᑖᖅᑎᑦᓯᓂᐅᑉ 
ᐃᖏᕐᕋᓂᖓ ᑕᐃᒪᓐᓇ ᓇᓗᓇᖏᓐᓂᖅᓴᐅᓂᐊᕐᒪᑕ ᑐᒑᑦ ᓇᑭᓐᖓᔭᐅᓂᖏᓐᓂᒃ ᖃᐅᔨᒪᔾᔪᑎᓂᒃ.  ᐱᐅᓯᒋᐊᖅᑕᐅᒃᐸᑕ 
ᐊᐅᓚᑦᑎᔾᔪᑎᑦ ᑑᒑᓄᑦ ᐱᒻᒪᕆᐅᕗᖅ ᓴᐳᒻᒥᔭᐅᖁᓪᓗᒍ ᓯᑯᒥᑦᑎᖏᓪᓗᑎᒃ ᐱᖁᔭᕐᔪᐊᓂᒃ ᓂᐅᕐᕈᑎᖃᕈᓐᓇᖁᓪᓗᒋᑦ, 
ᐊᖑᓇᓱᒃᑎᓂᑦ ᑎᑭᓪᓗᒍ ᓂᐅᕕᖅᐸᒃᑐᑦ.   
 
ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᓐᓂᒃ ᓴᖅᑭᑎᓚᐅᖅᓯᒪᕗᑦ, ᐱᖃᓯᐅᑎᓪᓗᒋᑦ ᑭᒡᒐᖅᑐᖅᑎᐅᔪᑦ 
ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᑦ, ᓄᓇᕗᑦ ᒐᕙᒪᒃᑯᖏᓐᓂᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖏᓐᓂᑦ ᓴᖅᑭᑕᐅᓚᐅᖅᓯᒪᔪᑦ 
2011-ᖑᑎᓪᓗᒍ, ᐊᒻᒪ ᐊᑐᓕᖁᔭᓕᐅᖃᑦᑕᕐᓂᐊᖅᑐᑦ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑦ ᑐᒑᑦ ᓇᑭᓐᖓᔭᐅᖕᒪᖔᑕ 

ᖃᐅᔨᒪᔾᔪᑎᓂᒃ.  ᐊᐅᓚᓂᕆᔭᖓᓄᑦ ᐃᖏᕐᕋᓂᖓ ᕿᓚᓗᒐᒐᒃᓴᑦ ᓂᕕᖓᑖᖏᑦ ᑐᓂᐅᖅᑕᖅᑕᐅᓂᖏᑎᒍᑦ, 
ᕿᓚᓗᒐᖅᑕᐅᔪᓂᒡᓗ ᐅᖃᐅᓯᖃᖃᑦᑕᕐᓂᖅ ᐊᒻᒪ ᑐᒑᑦ ᓇᑭᓐᖓᔭᐅᖕᒪᖔᑕ ᖃᐅᔨᒪᔾᔪᑎᒃᓴᑦ ᓴᓇᔭᐅᕙᓪᓕᐊᓕᖅᐳᑦ.  
ᑖᒃᑯᐊ ᐊᐅᓚᑦᑎᔾᔪᑕᐅᔪᑦ ᐱᖃᓯᐅᔾᔭᐅᓯᒪᖃᑦᑕᕐᓂᐊᖅᑐᑦ ᐊᕐᕌᒍᑕᒫᓐ ᓄᓇᓕᖕᓄᑦ ᑐᓴᒐᒃᓴᓂᒃ ᐅᖃᓕᒫᒐᒃᓴᖏᓐᓂᒃ 
ᐊᖑᓇᓱᒃᑎᑦ ᑐᓂᔭᐅᑎᓪᓗᒋᑦ, ᐊᒻᒪ ᓂᕕᖓᑖᑦ ᑐᓴᒐᒃᓴᖁᑎᖏᑦ ᐊᐅᓪᓚᖅᑎᑕᐅᖃᑦᑕᕐᓂᐊᖅᐳᑦ ᐊᕐᕌᒍᑕᒫᓐ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ. 

3.5 ᑐᕌᒐᒃᓴᑦ ᓯᕕᑐᔪᒧᑦ ᐊᒻᒪ ᓯᕕᑭᑦᑐᒧᑦ 
 
3.5.1 ᓯᕕᑐᔪᒧᑦ ᑐᕌᒐᒃᓴᑦ 

1. ᐆᒻᒪᕆᒡᓗᑎᒃ, ᐅᓄᕐᓂᖏᑦ ᓈᒻᒪᑦᑎᐊᕐᓗᑎᒃ ᕿᓚᓗᒐᑦ ᑐᒑᓕᑦ ᓄᖑᑕᐅᕙᓪᓕᐊᖏᓪᓗᑎᒃ 
ᐊᖑᓇᓱᒃᑕᐅᔪᓐᓇᕐᓂᐊᕐᒪᑕ. 

2. ᓴᐳᒻᒥᔭᐅᓂᖏᑦ ᑐᒑᓕᑦ ᕿᓚᓗᒐᑦ ᓇᔪᒐᖏᑦ. 

3. ᐱᐅᓯᒋᐊᖅᑕᐅᓗᑎᒃ ᕿᓚᓗᒐᕋᓱᐊᕐᓂᕐᒧᑦ ᐱᐅᓯᐅᔪᑦ ᐊᒻᒪ ᓱᒋᐅᑎᖏᑦ ᐅᓄᖏᓐᓂᖅᓴᐅᓕᕐᓂᐊᕐᒪᑕ 
ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ. 

4. ᑲᔪᓯᓗᓂ ᑎᑎᕋᖅᑕᐅᕙᓪᓕᐊᓂᖏᑦ ᐃᓄᐃᑦ ᐊᕙᑎᒧᑦ ᖃᐅᔨᒪᔭᑐᖃᖏᑦ ᑐᒑᓕᑦ ᕿᓚᓗᒐᐃᑦ ᐱᓪᓗᒋᑦ. 

5. ᓂᐅᕐᕈᑎᖃᕈᓐᓇᕐᓗᑎᒃ ᓄᓇᕐᔪᐊᕐᒥ ᓄᓇᖅᑲᑎᒋᓐᖏᑕᑦᑎᓐᓄᑦ ᑐᒑᓂᒃ. 

6. ᒥᐊᓂᕆᔭᐅᓗᑎᒃ ᑐᒑᓕᑦ ᕿᓚᓗᒐᑦ ᒪᓕᒃᑕᐅᓗᑎᒃ ᐆᒪᔪᕋᓱᐊᕐᓂᕐᒧᑦ ᐊᒻᒪ ᐆᒪᔪᓂᒃ ᒥᐊᓂᖅᓯᓂᕐᒧᑦ 
ᒪᓕᒐᖏᓐᓂᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ. 

 
3.5.2 ᓯᕕᑭᑦᑐᒧᑦ ᑐᕌᒐᒃᓴᑦ 
 
1. ᓈᓴᐃᓗᑎᒃ ᕿᓚᓗᒐᕐᓂᒃ ᐊᑐᓂ ᕿᓚᓗᒐᖃᕐᕕᐅᔪᓂᒃ/ᐅᓄᕐᓂᖏᓐᓄᑦ ᐊᕐᕌᒍᑦ ᑕᓪᓕᒪᑦ ᐊᓂᒍᑕᒫᓐ. 

ᑮᓇᐅᔭᖅᑐᕈᑎᒃᓴᖏᓐᓂᒡᓗ ᐱᓗᑎᒃ ᓈᓴᐃᔾᔪᑎᒃᓴᓂᒃ. 
 
2. ᐱᖃᓯᐅᔾᔭᐅᓗᑎᒃ ᓄᓇᓕᑦ ᐊᒻᒪ ᐊᖑᓇᓱᒃᑎᓄᑦ ᑐᓴᒐᒃᓴᑦ ᓴᓇᒪᓂᖓᓄᑦ, ᐊᒻᒪ ᐅᓂᒃᑲᐅᑕᐅᓂᖏᑦ ᑐᒑᓕᖕᓂᒃ 

ᕿᓚᓗᒐᕐᓂᒃ ᓈᓴᐃᓚᐅᖅᑎᓪᓗᒋᑦ. 
 
3. ᓴᓇᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ, ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᖏᑦ ᐊᒻᒪ ᐊᖑᓇᓱᖕᓂᕐᒧᑦ ᒪᓕᒐᖏᓐᓂᒃ ᐊᑐᓂ ᕿᓚᓗᒐᖃᐅᓯᕝᕕᐅᔪᓂ ᐊᒻᒪ ᐱᔭᕇᖅᑕᐅᔪᐃᓐᓇᐅᓗᑎᒃ 
ᒪᓕᒐᕋᓛᓄᑦ ᐊᓯᔾᔨᕈᑕᐅᔪᑦ ᐊᑐᓕᖅᑎᑦᑎᓂᐊᕐᒪᑕ ᒥᐊᓂᖅᓯᔾᔪᑎᓂᒃ ᐊᐅᔭᒃᑯᑦ ᕿᓚᓗᒐᕐᓄᑦ ᓇᔪᖅᑕᐅᕙᒃᑐᓂᒃ. 

 
4. ᓴᓇᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᐃᖏᕐᕋᓂᐅᔪᒥᒃ ᓇᓕᖅᑯᑦᑎᓯᒪᔪᓂᒃ ᐊᒻᒪ ᑭᖑᕙᖅᓯᒪᖏᑦᑐᓂᒃ 

ᕿᓚᓗᒐᖅᑕᐅᔪᓄᑦ ᐅᖃᐅᓯᖃᖃᑦᑕᕐᓂᕐᒧᑦ. 
 
5. ᓴᓇᓗᑎᒃ ᐱᐅᓯᒋᐊᖅᓯᓗᑎᒡᓗ ᓇᐅᑦᑎᖅᓱᐃᓂᕐᒧᑦ ᐱᓕᕆᐊᒥᒃ ᐅᓄᖏᓐᓂᖅᓴᐅᓕᖁᓪᓗᒋᑦ ᐃᑭᓕᖅᑕᐅᔪᑦ ᐊᒻᒪ 

ᐊᓯᐅᔨᔭᐅᔪᑦ, ᐱᖃᓯᐅᑎᓗᒋᑦ ᕿᒥᕐᕈᓂᖅ ᐊᖑᓇᓱᒍᓯᐅᔪᓂᒃ ᐊᒻᒪ ᓱᒋᐅᑎᖏᓐᓂᒃ, ᓄᐊᑦᓯᓗᑎᒃ ᑐᓴᒐᒃᓴᓂᒃ 
ᖃᑦᓯᐊᖅᑎ ᐱᒋᐊᖅᑕᐅᒪᖔᑕ ᐊᒻᒪ ᖃᑦᓯᐊᖅᑎ ᐊᓯᐅᔨᔪᖃᕐᒪᖔᑦ ᐊᒻᒪᓗ ᓴᓇᓗᑎᒃ 
ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᕿᓚᓗᒐᕋᓱᐊᓕᒪᖏᑦᑐᓄᑦ ᐊᑐᖅᑕᐅᖃᑦᑕᕐᓂᐊᕐᒪᑕ ᐅᓄᖏᓐᓂᖅᓴᐅᓕᖁᓪᓗᒋᑦ 
ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ. 

 
6. ᐊᑐᓕᖅᑎᑦᑎᓗᑎᒃ ᐋᖅᑭᒋᐊᕈᑕᐅᓂᐊᖅᑐᓂᒃ ᐱᐅᓯᒋᐊᖁᓪᓗᒍ ᑐᒑᑦ ᓇᑭᓐᖓᔭᐅᖕᒪᖔᑕ ᖃᐅᔨᒪᔾᔪᑎᒃᓴᓂᒃ. 
 
7. ᐅᑮᕕᐅᕙᒃᑐᖅ ᕿᓚᓗᒐᕐᓄᑦ ᑐᒑᓕᖕᓄᑦ ᒪᑐᔭᐅᓯᒪᖃᑦᑕᕐᓂᖓ ᑲᔪᓯᓗᓂ ᑕᐅᕙᓂ NAFO 

ᖃᓕᕋᓕᖕᓂᐊᕐᕕᖁᑎᖓ 0A-ᒥ. 

8. ᑭᓇᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᓪᓗᒋᑦ ᐱᒻᒪᕆᐅᓂᖓᓂᒃ ᑐᒑᓕᑦ ᕿᓚᓗᒐᑦ ᐃᓄᖕᓄᑦ, ᓂᕿᒋᔭᐅᓂᖏᓐᓄᑦ ᐊᒻᒪ 

ᐃᓅᑦᑎᐊᕋᓱᐊᕐᓂᖏᓐᓄᑦ. 
 
9. ᓇᓗᓇᐃᖅᓯᓗᑎᒃ ᐊᒻᒪ ᐱᕙᓪᓕᐊᑎᑕᐅᓗᑎᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕕᒃᓴᐅᔪᑦ ᑕᒪᑐᒧᖓ ᐱᓕᕆᐊᒧᑦ 

ᐊᒃᑐᐊᓂᖃᖅᑐᓂᒃ. 
 

3.6 ᐃᓯᕈᓐᓇᕐᓂᖅ ᐊᒻᒪ ᑐᓂᓯᐅᖅᑲᐃᓂᖅ 

3.6.1 ᐆᒪᔪᖅᑕᐅᔪᒃᓴᑦ ᕿᒡᓕᖏᑦ ᐊᒻᒪ ᑐᓂᐅᖅᑲᖅᑕᐅᓂᖏᑦ 
 
ᒫᓐᓇᐅᔪᖅ ᒪᓕᒐᖏᑦ ᑰᑕᐅᔪᑦ ᑎᑎᕋᖅᑕᐅᓯᒪᕗᑦ ᐃᓗᐊᓂ ᐅᐃᒍᖓ 6-ᒥ. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᒫᓐᓇ 
ᐱᓕᕆᐊᖃᖅᐸᓪᓕᐊᓕᖅᑐᑦ ᓴᓇᔭᐅᓪᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ ᐊᒻᒪ ᐃᓄᐃᑦ 
ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᐊᑐᓂ ᕿᓚᓗᒐᖃᐅᓯᕝᕕᐅᔪᓄᑦ.  ᐃᓄᐃᑦ ᓂᕿᒃᓴᕆᓂᐊᕐᓗᒋᑦ  
ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᑦ ᑐᓂᐅᖅᑲᖅᑕᐅᓂᐊᖅᑐᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᖏᓐᓂᑦ 
ᑐᓂᐅᖅᑲᖅᑕᐅᓂᐊᕐᒪᑕ ᓄᓇᓕᖕᓄᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓄᑦ ᑐᓐᖓᕕᒋᓗᒋᑦ ᕿᓚᓗᒐᖅᑕᐅᔪᒃᓴᑦ 
ᑐᓂᐅᖅᑲᖅᑕᐅᓂᖏᓐᓄᑦ ᐃᔾᔪᐊᒐᒃᓴᐅᔪᖅ (ᑎᓴᒪᓄᑦ ᐸᕙᓐ ᐸᐃᒥ ᕿᓚᓗᒐᖏᓐᓄᑦ) ᐊᒻᒪ ᐅᓂᒃᑳᓕᐅᕐᓗᑎᒃ ᐊᕐᕌᓂ 
ᕿᓚᓗᒐᖅᑕᐅᓚᐅᖅᑐᓂᒃ ᓯᕗᒧᐊᒃᑎᑦᓯᖁᓪᓗᒋᑦ ᕿᓚᓗᒐᒃᑕᐅᔪᑦ ᐅᓄᕐᓂᖏᑦ ᐊᖑᒻᒪᑎᖁᓪᓗᒋᑦ ᓴᖅᑭᑕᐅᓯᒪᔪᓄᑦ 
ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦᑭᒡᓕᖏᓐᓄᑦ ᐊᑐᓂ ᕿᓚᓗᒐᖃᐅᓯᕝᕕᐅᔪᓂ (ᒥᐊᓂᖅᓯᕝᕕᐅᔪᓂ).  ᓄᓇᓕᖕᓂ 
ᐊᖑᓇᓱᒃᑐᓕᕆᔨᑦ ᑐᓂᓯᐅᖅᑲᐃᖃᑦᑕᕐᓂᐊᖅᐳᑦ ᐊᖑᓇᓱᒃᑐᖁᑎᖏᓐᓄᑦ ᓄᓇᓕᖕᓂ ᕿᓚᓗᒐᒐᒃᓴᖏᓐᓂᒃ. 
 
ᓯᕗᕐᖓᒍᑦ ᓴᓇᔭᐅᓚᐅᖏᓐᓂᖏᓐᓂ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᐊᖅᑐᑦ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᐊᓯᖏᓐᓄᑦ 
ᓄᓇᖃᖅᑳᖅᓯᒪᔪᓄᑦ ᓴᓂᑦᑎᐊᖓᓂ ᓄᓇᕗᑦ ᓄᓇᑖᕆᓯᒪᔭᖏᑕ ᓄᓇᖃᖅᑐᓄᑦ.  ᐆᒃᑑᑎᒋᓗᒍ, ᐃᓄᐃᑦ ᓄᓇᕕᖕᒥᐅᑕᑦ 
ᐅᖃᖅᓯᒪᓕᕐᒪᑕ ᑐᒑᓕᖕᓂᒃ ᕿᓚᓗᒐᕋᓱᐊᖃᑦᑕᕈᒪᓪᓗᑎᒃ, ᑕᒪᓐᓇᓗ ᐱᔾᔪᑎᐅᔪᖅ ᑭᐅᔭᐅᔭᕆᐊᖃᕐᓂᐊᖅᑐᖅ 
ᐋᖅᑭᒡᓱᐃᓚᐅᖏᓐᓂᖏᓐᓂ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂ ᐊᑐᓂ ᒥᐊᓂᖅᓯᕝᕕᐅᔪᑦ ᐃᓗᐊᓂ. 

 
ᐃᒪᕐᒥᐅᑕᓕᕆᔨᒃᑯᑦ ᐅᑯᓂᖓ ᐃᑲᔪᖅᑐᐃᕗᑦ ᐊᒻᒪ ᑭᒡᓕᓯᓂᐊᖅᑎᓂᒃ ᖃᐅᔨᓴᖅᑎᑦᓯᖃᑦᑕᖅᑐᑦ ᐊᒻᒪ 
ᐊᑐᖅᑕᐅᖃᑦᑕᖅᑐᓂᒃ ᕿᓚᓗᕕᓂᕐᓂᒃ.  ᑐᒃᓯᕋᐅᑎᑦ ᓚᐃᓴᓐᓯᑖᕈᒪᓪᓗᑎᒃ ᐃᒪᕐᒥᐅᑕᖅᓯᐅᕈᓐᓇᖁᓪᓗᒋᑦ 
ᑭᒡᓕᓯᓂᐊᖅᑎᑦ, ᐃᓕᓐᓂᐊᕈᑎᒃᓴᓄᑦ ᑐᕌᖓᔪᑦ, ᐊᒻᒪ ᑕᖅᑲᒃᑯᓄᖓ ᑐᕌᖓᔪᑦ ᐱᔾᔪᑎᐅᔪᑦ ᐃᓱᒪᒃᓴᖅᓯᐅᕈᑕᐅᓗᑎᒃ.  
ᐊᑐᖅᑕᐅᔪᑦ ᐊᑐᐊᒐᐃᑦ ᐊᒃᑐᐊᓂᖃᖅᑐᑦ ᓚᐃᓴᓐᓯᓄᑦ ᐊᒻᒪ ᐃᖅᑲᖅᑐᐃᕕᒃᑯᑦ ᐃᓱᒪᓕᐅᕈᑕᐅᓯᒪᔪᑦ ᐱᓪᓗᒍ 
ᐱᔪᓐᓇᐅᑎᖃᖏᓐᓂᖓᓂᒃ ᒥᓂᔅᑕ ᐃᖃᓗᒐᓱᐊᕐᓂᒧᑦ ᑮᓇᐅᔭᓕᐅᕈᑎᒋᓂᐊᕐᓗᒋᑦ ᑕᒪᓐᓇ ᐊᑐᖅᑕᐅᕗᖅ. 
 

http://www.dfo-mpo.gc.ca/science/newpoli-polinouv/guidance-conseils-eng.htm 
 
3.7 ᒥᐊᓂᖅᓯᓂᕐᒧᑦ ᐋᖅᑭᒋᐊᕈᑎᑦ ᐊᑐᖅᑕᐅᓂᖓᓂ ᐸᕐᓇᐅᑎ 
 
3.7.1 ᐃᒪᕐᒥᐅᑕᓄᑦ ᐳᐃᔨᑦ ᓂᕕᖓᑖᖏᑦ 
 
ᐃᒪᕐᒥᐅᑕᑦ ᓂᕕᖓᑖᖏᑦ (ᓚᐃᓴᓐᓯᑦ) ᐱᓯᒪᔭᐅᔭᕆᐊᖃᖅᑐᑦ ᕿᓚᓗᒐᕐᓂᐊᕐᓂᐊᖅᑎᓪᓗᒋᑦ ᑐᒑᓕᖕᓂᒃ (MMR s. 5). 
 
ᑕᐃᑦᓱᒪᓂ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᓴᓇᔭᐅᒃᐸᑦ ᒥᐊᓂᖅᓯᕝᕕᖕᒧᑦ, ᑐᒑᓕᑦ ᕿᓚᓗᒐᐃᑦ 
ᐅᔭᓇᓱᒍᓐᓇᖅᓯᒐᔭᖅᑐᑦ ᑕᐃᑲᓐᖓᑦ ᒥᐊᓂᖅᓯᕝᕕᖕᒥᑦ ᐊᑐᕐᓗᑎᒃ ᓂᕕᖓᑖᓂᒃ (ᐊᐅᔭᒃᑯᑦ ᐊᑐᖅᑐᒃᓴᑦ ᓂᕕᐊᑖᑦ, 
ᐊᖅᑯᓵᖅᑎᓪᓗᒋᓪᓗ ᓂᕕᖓᑖᖃᖅᐳᑦ, ᐊᒻᒪ ᐊᕐᕌᒍᑉ ᐃᓗᐊᓂ ᕿᓚᓗᒐᖅᓯᐅᖅᑕᐅᓂᐊᖅᑐᑦ ᓂᕕᖓᑖᖃᕆᐊᖃᖅᐳᑦ). 
 
ᐃᓘᓐᓇᖏᑦ ᑐᒑᑦ ᓂᕕᖓᑖᖃᕆᐊᖃᖅᐳᑦ ᐱᖁᔭᕐᔪᐊᓂᒃ ᓯᖁᒥᑦᑎᖁᓇᒋᑦ. 

3.7.2 ᑰᑕ/ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 
 
ᑕᐃᒪᓕ ᒪᓕᒐᖅᑎᒍᑦ ᑰᑕ ᑐᓂᔭᐅᓯᒪᔪᑦ ᓄᖑᑕᐅᒃᐸᑕ (ᓲᕐᓗ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᕿᓚᓗᒐᒐᒃᓴᑦ 
ᓴᖅᑭᑕᐅᓯᒪᓐᖏᑎᓪᓗᒋᑦ), ᕿᓚᓗᒐᕋᓱᐊᕈᓐᓇᖏᑦᑐᑦ ᑐᒑᓕᖕᓂᒃ (MMR s. 23).  ᑐᒑᓕᖕᓂᒃ ᕿᓚᓗᒐᕋᓱᐊᕐᓂᖅ 
ᒪᑐᔭᐅᔪᓐᓇᖅᐳᖅ ᖃᐅᔨᒃᑲᐃᓚᐅᕐᓗᓂ ᐃᒪᕐᒥᐅᑕᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᖅ. 
 
ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓯᒪᓕᖅᑎᓪᓗᒋᑦ ᑭᓚᓗᒐᒐᒃᓴᓄᑦ, ᕿᓚᓗᒐᖅᑕᐅᔪᑦ 
ᐅᖓᑖᓄᐊᕆᐊᖃᓐᖏᓚᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ. 
 
ᑕᐃᒪᓕ ᓄᖑᑕᐅᒃᐸᑕ ᕿᓚᓗᒐᒐᒃᓴᑦ (ᐊᐅᔭᒃᑯᑦ, ᐊᖅᑯᓵᖅᑎᓪᓗᒋᑦ, ᐊᒻᒪ ᐊᕐᕌᒍᑉ ᐃᓗᐊᓂ) ᒥᐊᓂᖅᓯᕝᕕᖕᒥ 
ᓄᖑᑕᐅᒃᐸᑕ ᕿᓚᓗᒐᒐᒃᓴᑦ, ᕿᓚᓗᒐᕋᓱᐊᕆᐊᖃᖏᑦᑐᑦ, ᑭᓯᐊᓂ ᐊᖏᖅᑕᐅᓚᐅᕐᓗᑎᒃ ᐊᒡᒍᖅᑐᖅᓯᒪᓂᕐᒥ 
ᐆᒪᔪᓕᕆᓂᕐᒧᑦ ᑎᒥᖁᑎᖏᓐᓄᑦ, ᒪᓕᒃᑕᐅᓗᑎᒃ ᐃᒪᕐᒥᐅᑕᓄᑦ ᓂᕕᖓᑖᓂᒃ ᓄᒃᑎᕆᓂᕐᒧᑦ ᐊᑐᐊᒐᖓ. 
 
ᐃᒪᕐᒥᐅᑕᓕᕆᓂᕐᒧᑦ ᒪᑐᔭᐅᓯᒪᑎᓪᓗᒋᑦ 
 
ᓄᓇᓕᖕᓄᑦ ᕿᓚᓗᒐᕋᓱᒍᓐᓇᖅᑐᓄᑦ ᐊᕐᕌᒍᓕᒫᕐᒥ ᒪᑐᕕᖃᓐᖏᑦᑐᒥᒃ: 

i) ᓇᓗᓇᐃᖅᑕᐅᓯᒪᔪᑦ ᓄᓇᓕᖕᓂᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᑎᑭᑕᐅᔭᕌᖓᑕ, ᐆᒪᔪᖅᑕᐅᔪᓐᓇᖅᑐᑦ 
ᒪᑐᔭᐅᓲᖑᕗᑦ. 

 
ᓄᓇᓕᖕᓄᑦ ᕿᓚᓗᒐᕋᓱᒍᓐᓇᕐᓂᖏᑦ ᒪᑐᑦᑕᖅᑐᓄᑦ:  
 

i) ᐊᐅᔭᒃᑯᑦ ᕿᓚᓗᒐᕋᓱᖕᓂᖅ ᒪᑐᖃᑦᑕᕐᓂᐊᖅᑐᖅ ᐅᑯᐊ ᓇᓪᓕᐊᑐᐃᓐᓇᖅ ᐱᔭᕌᖓᑕ: 
a. ᓄᓇᓕᖕᓂᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᑎᑭᑕᐅᓯᒪᓕᖅᐸᑕ 
b. ᐅᓪᓗᖓ ᐊᐅᔭᒃᑯᑦ ᕿᓚᓗᒐᕋᓱᒍᓐᓇᕐᓂᐅᑉ ᑎᑭᑕᐅᔭᕌᖓᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ 

ᓇᓗᓇᐃᖅᑕᐅᓯᒪᔪᖅ ᒪᓕᒡᓗᒍ  
ii)  ᐆᒪᔪᑦ ᓅᑉᐸᓪᓕᐊᓕᖅᑎᓪᓗᒋᑦ ᐅᒃᑭᕕᖏᓐᓄᑦ ᒪᑐᔭᐅᓲᒃ ᐅᑯᐊ ᐱᔭᕌᖓᑕ: 

a. ᓄᓇᓕᖕᓂᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᑎᑭᑕᐅᓯᒪᓕᖅᐸᑕ 
b. ᑕᐃᒪᓕ ᐊᖅᑯᓵᖅᑎᓪᓗᒋᑦ ᕿᓚᓗᒐᖅᓯᐅᕐᓇᐅᑉ ᐅᓪᓗᐊ ᐋᖅᑭᒡᑕᐅᓯᒪᔪᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᓐᓄᑦ ᓄᖑᑕᐅᒃᐸᑕ. 
 
ᐃᒪᕐᒥᐅᑕᖅᓯᐅᕐᓂᕐᒧᑦ ᓂᕕᖓᑖᑦ ᓄᒃᑎᖅᑕᐅᓂᖏᓐᓄᑦ ᐊᑐᐊᒐᖅ ᓴᓇᔭᐅᕙᓪᓕᐊᓕᖅᑐᑦ.  ᐱᔭᕇᖅᑕᐅᒃᐸᑦ 
ᐊᖏᖅᑕᐅᓯᒪᓕᖅᐸᓪᓗ, ᐊᑐᐊᒐᖅ ᐊᑐᖅᑕᐅᓕᕐᓂᐊᖅᑐᖅ ᐃᓘᓐᓇᖏᓐᓄᑦ ᓄᒃᑎᕆᑎᓪᓗᒋᑦ ᓂᕕᖓᑖᓂᒃ 
ᕿᓚᓗᒐᒐᒃᓴᓂᒃ ᑐᒑᓕᖕᓄᑦ ᓄᓇᓕᖕᓂ. ᐃᓚᒍᑕᑦ 4 
 
3.7.3 ᐊᐅᓚᑕᐅᓂᖓ ᐊᒻᒪ ᓇᐅᑦᑎᖅᓱᐃᓂᖅ ᕿᓚᓗᒐᖅᑕᐅᕙᓪᓕᐊᔪᓂᒃ 
 
ᐅᓂᒃᑲᐅᓯᐅᖃᑦᑕᕆᐊᖃᖅᑐᑦ ᕿᓚᓗᒐᖅᑕᐅᕙᓪᓕᐊᔪᑦ ᒪᓕᒐᐃᑦ ᒪᓕᒡᓗᒋᑦ (MMR s. 17 ᐊᒻᒪ 24, NLCA s. 5.7.43). 
 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᖃᑦᑕᕆᐊᓖᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓂᑦ ᑎᑭᑦᑕᕌᖓᑕ 
ᓄᓇᓕᖕᓂᑦ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ. 
 
ᐆᒪᔪᔨᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᖃᑦᑕᕆᐊᓖᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᐅᔭᒃᑯᑦ, ᓅᑉᐸᓪᓕᐊᓕᖅᑎᓪᓗᒋᑦ ᐊᒻᒪ ᐊᕐᕌᒍᓕᒫᒧᑦ 
ᐱᔭᐅᔪᓐᓇᖅᑐᑦ ᓄᖑᑦᑕᕌᖓᑕ. 
 
ᓄᓈᖅᓯᓚᐅᖅᑎᓪᓗᒋᑦ ᑐᒑᓕᖕᒥᒃ ᕿᓚᓗᒐᕐᒥᒃ, ᐊᖑᓇᓱᒃᑎᑦ ᐅᑎᖅᑎᑦᑎᔭᕆᐊᖃᖅᐳᑦ ᑕᑕᑎᖅᓯᒪᔪᒥᒃ ᑎᑎᕋᕐᕕᒃᓴᒥᒃ 
ᐃᓚᖓᓂ ᓂᕕᖓᑖᑦ ᑐᓴᒐᒃᓴᖁᑎᖓᓐᓂᒃ ᐃᓗᓕᖃᕐᓗᓂ ᑐᓴᒐᒃᓴᖏᓐᓂᒃ ᐊᖑᔭᖓᑕ, ᐱᔪᓐᓇᖅᓯᑐᐊᖅᐸᑕ 
ᑐᓂᓯᔭᕆᐊᖃᖅᑐᑦ, ᑕᐃᑦᓱᒧᖓ ᐃᓄᖕᒧᑦ ᑐᓂᓯᓚᐅᖅᑐᒧᑦ ᕿᓚᓗᒐᒐᒃᓴᖓᑕ ᓂᕕᖓᑖᖓᓂᒃ (MMR s. 24). 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ ᑎᓂᓯᒐᔭᖅᐳᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑕᑕᑎᖅᓯᒪᔪᒥᒃ ᕿᓚᓗᒐᖅᑕᐅᔪᑦ 
ᑐᓴᒐᒃᓴᖏᓐᓂᒃ ᐅᑎᖅᑎᖃᑦᑕᕐᓗᒋᑦ ᑐᓴᒐᑦ ᑕᑕᑎᖅᓯᒪᔪᑦ ᑕᖅᑭᑕᒫᓐ ᐊᒻᒪ ᐃᓱᓕᑦᑕᕌᖓᑦ ᕿᓚᓗᒐᖅᓯᐅᕐᓇᖅ. 
 
3.7.4 ᓴᐳᒻᒥᔭᐅᓂᖏᑦ ᐊᕐᓇᓪᓗᐃᑦ ᕿᓚᓗᒐᑦ ᐅᒋᐊᖃᖅᑐᑦ 
 
ᕿᓚᓗᒐᐅᑉ ᐅᒋᐊᖓ ᐅᕝᕙᓗ ᐃᓐᓇᖅ ᕿᓚᓗᒐᖅ ᐱᖃᑎᖃᑐᐊᖅᐸᑦ ᐅᒋᐊᕐᒥᒃ ᐱᔭᐅᓇᓱᐊᕆᐊᖃᖏᑦᑐᖅ. (MMR 
s.18). 
 
3.7.5 ᐆᒪᔪᕐᓂᒃ ᖃᓄᐃᖏᑦᑎᐊᖅᑎᑦᓯᓂᖅ 
 
ᐊᖑᓇᓱᒃᑎᑦ ᕿᓚᓗᒐᕋᓱᐊᕈᓐᓇᖅᑐᑦ ᑭᓯᐊᓂ ᐊᑐᕐᓗᑎᒃ ᑐᖁᑦᓯᑦᓴᐅᑎᒋᔪᓐᓇᖅᑐᓂᒃ ᓱᒋᐅᑎᓂᒃ (MMR s. 8). 
 
3.7.6 ᐅᓄᕈᓐᓃᖅᐹᓪᓕᖅᑎᑦᓯᓂᖅ ᐊᓯᐅᔨᔭᐅᕙᒃᑐᓂᒃ 
 
ᐊᖑᓇᓱᒃᑎᑦ ᑐᖁᑦᓯᔪᑦ ᐅᕝᕙᓗ ᐃᑭᓕᖅᓯᔪᑦ ᐊᒃᓱᕈᕐᓗᑎᒃ ᕿᓚᓗᒐᖅᑕᒥᖕᓂᒃ ᐱᓇᓱᐊᕆᐊᖃᖅᐳᑦ ᐅᑕᖅᑭᖏᓪᓗᑎᒃ, 
ᐊᒻᒪ ᐃᒃᓯᓐᓇᕆᐊᖃᓐᖏᑕᖏᑦ ᐅᕝᕙᓗ ᕿᒪᑐᐃᓐᓇᕆᐊᖃᓐᖏᑕᖏᑦ (MMR s. 10(1)).  
 
ᐊᖑᓇᓱᒃᑎᑦ ᓂᕆᔭᐅᔪᓐᓇᖅᑐᓂᒃ ᐃᒃᓯᓐᓇᐃᔭᕆᐊᖃᓐᖏᓚᑦ ᕿᓚᓗᒐᕕᓂᕐᓂᒃ (MMR S. 10(2)).  
 
ᐊᖑᓇᓱᒃᑎᑦ ᒪᓕᒐᖅᑎᒍᑦ ᐱᓯᒪᒃᓯᔭᕆᐊᖃᖅᐳᑦ ᓱᓇᒃᑯᑖᓂᒃ ᐊᖑᓇᓱᒍᑎᓂᒃ ᐊᒧᓯᔪᓐᓇᖅᓯᖁᓪᓗᒋᑦ 
ᕿᓚᓗᒐᖅᑕᐅᖓᓱᐊᖅᑐᒥᒃ (MMR s. 9). 
 
ᐊᖑᓇᓱᒃᑎᑦ ᐊᑐᕆᐊᖃᖅᐳᑦ ᖁᑭᐅᑎᓂᒃ ᐅᕝᕙᓗ ᐋᖅᑭᓛᕐᓂᐅᑎᓂᒃ ᐃᒪᐃᑦᑐᓂᒃ ᒪᓕᒐᖃᕐᓗᑎᒃ ᐊᑐᕆᐊᖃᓐᖏᑦᑐᓂᒃ 
(MMR s. 25): 

a) ᖁᑭᐅᑎ ᐊᒻᒪ ᓱᓇᒐᖏᑦ ᑎᓯᔫᔭᕆᐊᖃᖏᑦᑐᑦ ᓄᕗᖃᕐᓗᑎᒃ ᓴᖏᓂᖃᖅᐸᑕ ᑐᒑᓂ 1,500 
ᐅᖁᒪᐃᓐᓂᖃᕐᓗᑎᒃ 

b) ᐋᖅᑭᓛᕐᓂᐅᑦ ᐊᒻᒪ ᖁᑭᐅᑎᑦ ᓱᓇᒐᖃᖅᑐᑦ ᓴᓐᖏᓂᖃᖅᑐᑦ ᑐᒑᓂ 1,500 ᐅᖁᒪᐃᓐᓂᖃᖅᑐᑦ 
 
3.7.7 ᑐᒑᑦ  ᓇᑭᓐᖓᔭᐅᓂᖏᓐᓄᑦ ᖃᐅᔨᒪᔾᔪᑎᑦ 
 
ᐊᖑᓇᓱᒃᑎᑦ ᐃᓕᓯᔭᕆᐊᖃᖅᐳᑦ ᓂᕕᖓᑖᒥᒃ ᐃᓕᑦᑎᐊᕐᓗᒍ ᐊᑦᑕᓇᔾᔭᐃᕐᓗᒍ ᑑᒑᖓᓄᑦ, ᐅᕝᕙᓗ ᑐᒑᖃᖏᑉᐸᑕ, 
ᕿᓚᓗᒐᕕᓂᕐᒧᑦ ᐃᓕᓗᒍ. (MMR. s. 24). 
 
ᑑᒑᓕᒫᑦ ᕿᒥᕐᕈᓇᒃᑕᐅᔭᕆᐊᓖᑦ ᐊᒻᒪ ᓇᓗᓇᐃᖅᑕᐅᓗᑎᒃ ᐆᒪᔪᕐᓂᐊᖅᑎᒧᑦ ᐅᕝᕙᓗ ᐃᒪᕐᒥᐅᑕᓕᕆᔨᒧᑦ, ᑕᐃᑲᓂ ᐋᖅᑭᒃᓯᕕᐅᓗᓂ 
ᑑᒑᖅ ᐲᖅᔭᐅᔭᕆᐊᖃᓐᖏᑦᑐᒥᒃ ᓇᓗᓇᐃᒃᑯᑕᕐᒥᒃ. 
 
ᐱᓯᒪᒃᓯᒍᑎᒃ ᓂᕕᖓᑖᖃᖏᑦᑐᓂᒃ ᑐᒑᕐᒥᒃ ᓯᖁᒥᑦᑎᕗᑦ ᐱᖁᔭᕐᔪᐊᒥᒃ. (MMR s. 14). 
 
ᐃᒪᕐᒥᑕᕕᓂᕐᒥᒃ ᐊᐅᓪᓚᖅᑎᑦᑎᓂᐊᕐᓗᑎᒃ ᓚᐃᓴᓐᓯᖃᕆᐊᖃᖅᐳᑦ ᕿᓚᓗᒐᕐᒥᒃ ᐅᕝᕙᓗ ᕿᓚᓗᒐᕕᓂᕐᒥᒃ 
ᐊᐅᓪᓚᖅᑎᑦᑎᓂᐊᖅᐸᑕ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᑕ ᐃᓗᐊᓄᑦ (MMR s. 16(1)). 
ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ ᓂᐅᕐᕈᑕᐅᓂᖏᓐᓄᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖅᑎᑦᑎᒍᓐᓇᐅᑎ 
ᐱᔭᐅᓯᒪᔭᕆᐊᖃᖅᐳᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖅᑎᑦᓯᓂᐊᑐᐊᕈᑎᒃ. 
 
3.7.8 ᐃᒪᕐᒥᐅᑕᑦ ᐊᒻᒪ ᐃᒪᕐᒥᐅᑕᑦ ᓴᐳᒻᒥᔭᐅᔾᔪᑎᖏᑦ 
 
ᖃᓕᕋᓕᖕᓂᐊᕆᐊᖃᖏᑦᑐᑦ NAF0-ᑯᑦ ᖃᓕᕋᓕᖕᓂᐊᕐᕕᖁᑎᐊᓐᓂ 0A-ᒥ ᒪᑐᔭᐅᓯᒪᑎᓪᓗᒍ, ᒪᓕᒡᓗᒋᑦ 
ᖃᓕᕋᓕᖕᓂᐊᕈᑎᓄᑦ 0A-ᒥ ᑲᑎᓐᖓᔪᑦ ᐃᒪᕐᒥᐅᑕᓄᑦ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ. 

3.7.10 ᐊᓯᖏᑦ 
 
ᐅᖃᐅᑕᐅᔪᐃᓐᓇᐅᖃᑦᑕᕐᓗᑎᒃ ᐊᖑᓇᓱᐊᖅᑕᐅᒐᑎᒃ ᑐᖁᑕᐅᔪᑦ ᒪᓕᒡᓗᒋᑦ (ᓄᓇᑖᕈᑎᓂ ᐊᖏᖃᑎᒌᒍᑎᑦ 5.7.43) 
ᐆᒃᑐᑎᒋᓗᒍ ᕿᓚᓗᒐᖅᑕᐅᔪᑦ ᓄᓗᐊᓄᑦ ᐅᕝᕙᓗ ᐃᓖᔭᖅᓱᐃᖏᓪᓗᑎᒃ ᕿᓚᓗᒐᖅᑕᐅᔪᑦ ᓯᒃᑯᔾᔭᐅᓯᒪᔪᓂᒃ. 
 
3.8 ᑲᑐᔾᔨᓪᓗᑎᒃ ᑲᒪᒋᔭᐅᔾᔪᑎᓄᑦ ᐋᖅᑭᒡᓱᖅᓯᒪᓂᖓ 

ᐊᕐᕌᒍᑕᒫᓐ ᑲᑎᒪᖃᑦᑕᖅᐳᑦ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ 
ᑐᑭᒧᐊᒃᑎᑦᓯᖁᓪᓗᒋᑦ ᑐᓂᐅᖅᑲᖅᑕᐅᔭᕆᐊᖃᖅᑐᓂᒃ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ 
ᐸᕙᓐ ᐸᐃᒥ ᒥᐊᓂᖅᓯᕝᕕᐅᔪᓄᑦ.  ᓂᕆᐅᒃᑐᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᐃᓕᓐᓂᐊᕋᓱᒋᔭᐅᓪᓗᑎᒃ 
ᐆᒪᔪᖅᑕᐅᔪᒃᓴᓂᒃ ᑐᓂᓯᐅᖅᑲᐃᓂᕐᒧᑦ ᐃᔾᔪᐊᒐᒃᓴᓂᒃ, ᐃᒪᕐᒥᐅᑕᓕᕆᔨᒃᑯᑦ ᐃᓚᐅᒋᐊᑐᓐᖏᑐᐃᓐᓇᕆᐊᖃᖅᐳᑦ 
ᑖᒃᑯᓄᖓ ᑲᑎᒪᓂᐅᔪᓄᑦ. 

3.9 ᒪᓕᒐᕐᓂᒃ ᒪᓕᒋᐊᖃᕐᓂᒧᑦ ᐸᕐᓇᐅᑎᑦ  
 
ᐱᐅᖅᓱᐊᖅᑕᐅᓂᖏᓐᓄᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᐱᓕᕆᐊᖅ ᑲᔪᖏᖅᓴᐃᔾᔪᑎᖃᖃᑦᑕᖅᐳᖅ ᐊᒻᒪᓗ 
ᒪᓕᒃᓯᒪᑎᑦᑎᖃᑦᑕᖅᑐᖅ ᐱᖁᔭᕐᔪᐊᓂᒃ ᐊᒻᒪ ᒪᓕᒐᖏᓐᓂᒃ ᐊᑐᓕᖅᑎᑕᐅᓯᒪᔪᓂᒃ ᑎᑭᐅᑎᓯᒪᔪᓐᓇᖁᓪᓗᒋᑦ 
ᐱᐅᖅᓱᐊᕐᓂᕐᒧᑦ ᐊᒻᒪᓗ ᓄᖑᑦᑎᕙᓪᓕᐊᖏᓪᓗᑎᒃ ᐊᑐᕈᓐᓇᖁᓪᓗᒋᑦ ᑲᓇᑕᒥ ᐃᒪᕐᒥᐅᑕᐅᔪᓂᒃ, ᐊᒻᒪ ᓴᐳᒻᒥᔭᐅᓗᑎᒃ 
ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ, ᐃᖃᓗᐃᑦ ᓇᔪᒐᖏᑦ ᐊᒻᒪ ᑕᕆᐅᖅ.  ᐱᐅᖅᓱᐊᕐᓂᕐᒧᑦ ᐊᒻᒪ 
ᓴᐳᒻᒥᒡᓯᕐᓂᕐᒧᑦ ᐱᓕᕆᐊᖑᔪᑦ ᐃᖅᑲᓇᐃᔭᖃᑎᖃᖃᑦᑕᖅᐳᑦ ᐱᓕᕆᖃᑕᐅᔪᓂᒃ ᕿᒥᕐᕈᓇᒡᖢᑎᒃ ᐊᑦᑕᕐᓇᕐᓂᖏᓐᓂᒃ 
ᐃᒪᕐᒥᐅᑕᖅᑕᐅᒐᓱᐊᖅᑐᑦ ᐊᒻᒪ ᓇᔪᒐᖏᑦ ᑕᒪᒃᑯᐊ ᐱᓕᕆᔭᐅᔪᑦ ᐊᖑᒻᒪᑎᑦᑎᐊᖁᓪᓗᒋᑦ ᐱᓕᕆᕝᕕᖕᓄᑦ ᑐᕌᒐᒃᓴᐅᔪᓂᒃ. 
 
ᐱᓕᕆᐊᖑᔪᖅ ᐱᔨᑦᓯᕈᑕᐅᖃᑦᑕᖅᐳᑦ ᐊᑐᕐᖢᑎᒃ ᒪᓕᖓᕐᓂᒃ ᐱᖃᓯᐅᔾᔨᓯᒪᔪᓂᒃ ᑐᓴᕋᓱᐊᕆᐊᖃᕐᓂᕐᒥᒃ ᐊᓪᓚᕕᐅᑉ 
ᐃᓗᐊᓂ ᐊᒻᒪ ᐱᓕᕆᖃᑕᐅᔪᓂ ᐊᒻᒪ ᐱᔨᑦᓯᕈᑕᐅᑎᓪᓗᒍ: 
 

• ᑲᔪᖏᖅᓴᐅᑎᖃᕐᓗᑎᒃ ᒪᓕᒐᐃᑦ ᒪᓕᒃᑕᐅᖁᓪᓗᒋᑦ ᐃᓕᓐᓂᐊᖅᑎᑦᓯᓂᒃᑯᑦ ᐊᒻᒪ ᑲᑐᔾᔨᓗᑎᒃ 
ᐸᖅᑭᒡᖠᖃᑎᒌᖕᓂᒃᑯᑦ; 

• ᓇᐅᑦᑎᖅᓱᐃᓂᕐᒧᑦ ᐊᒻᒪ ᐊᐅᓚᑦᓯᓂᕐᒧᑦ ᐱᓕᕆᐊᖑᕙᒃᐳᑦ ᓇᐅᑦᑎᖅᓱᐃᓪᓗᑎᒃ ᑕᑯᓇᖃᑦᑕᕐᖢᑎᒃ ᑎᑭᓪᓗᒍ 
ᖃᓄᐃᑦᑐᖃᕐᓂᕐᒪᖔᑦ ᖃᐅᔨᓴᐃᑎᓪᓗᒋᑦ; 

• ᕿᒥᕐᕈᓇᒃᑕᐅᓗᑎᒃ ᒪᓕᒃᓯᒪᒐᓗᐊᕐᒪᖔᑕ ᐊᒻᒪ ᖃᐅᔨᒪᔾᔪᑎᐅᔪᑦ ᑐᓴᒐᒃᓴᖏᓐᓂᒃ ᑐᑭᒧᐊᒍᑕᐅᓂᐊᕐᒪᑕ 
ᐊᒻᒪᓗ ᐱᐅᓯᒋᐊᕈᑕᐅᓗᑎᒃ ᐱᓕᕆᐊᑦ ᐱᔨᑦᓯᕈᑕᐅᓂᖏᓐᓄᑦ. 

 
ᐃᒪᕐᒥᐅᓯᕆᔨᑦ ᐃᖅᑲᓇᐃᔭᖅᑎᑦ ᓇᐅᑦᑎᖅᓱᐃᖃᑦᑕᕐᓗᑎᒃ ᕿᓚᓗᒐᕐᓂᐊᖅᑐᓂᒃ ᐊᒻᒪ ᖃᓄᐃᓕᐅᕐᓂᖏᓐᓂᒃ 
ᕿᓚᓗᒐᕐᓂᐊᖅᑎᓪᓗᒋᑦ ᒪᓕᒃᓯᒪᑦᑎᐊᖁᓪᓗᒋᑦ ᐃᒪᕐᒥᐅᓯᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᒪᓕᒐᕋᓛᖏᑦ ᐊᒻᒪᓗ 
ᐅᓄᑲᓪᓚᒃᑐᑦ ᒐᕙᒪᑐᖃᒃᑯᑦ ᐱᖁᔭᖁᑎᖏᓐᓂᒃ.  ᐃᒪᕐᒥᐅᓯᕆᔨᐅᔪᑦ ᖃᐅᔨᓴᐃᖃᑦᑕᖅᐳᑦ ᖃᓄᐃᓐᓂᐅᓚᐅᖅᑐᓂᒃ 
ᓯᖁᒥᑦᑎᔪᖃᓕᕌᖓᑦ ᐱᖁᔭᕐᔪᐊᓂᒃ ᐊᒻᒪ ᒪᓕᒐᖏᓐᓂᒃ ᐋᖅᑭᒡᓱᐃᖃᑦᑕᖅᑐᑦ ᐊᑐᕐᖢᑎᒃ ᐊᔾᔨᒌᖏᑦᑐᓂᒃ 
ᒪᓕᒃᑕᐅᑎᑦᑎᔾᔪᑎᒃᓴᓂᒃ. 
 
ᐃᒪᕐᒥᐅᓯᕆᔨᑦ ᑲᓇᖕᓇᒥᐅᖏᓐᓂ ᐅᑭᐅᖅᑕᖅᑐᖅ ᓇᐅᑎᖅᓱᐃᔨᐅᓗᑎᒃ ᕿᓚᓗᒐᕋᓱᐊᖅᑎᓪᓗᒋᑦ ᑐᒑᓕᖕᓂᒃ ᐊᒻᒪ 
ᓂᐅᕐᕈᑕᐅᓂᖏᓐᓂᒃ ᕿᓚᓗᒐᐅᑉ ᑭᓱᑯᑦᑎᖏᑦ ᒪᓕᒃᓯᒪᖁᓪᓗᒋᑦ ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᓐᓂᒃ ᑖᒃᑯᐊ 
ᓴᓇᔭᐅᓯᒪᔪᑦ ᒪᓕᒃᑕᐅᓪᓗᑎᒃ ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᓄᑦ.  ᐱᐅᖅᓱᐊᖅᑕᐅᓂᖓᓄᑦ ᓴᐳᒻᒥᔭᐅᓂᖏᓐᓄᓪᓗ 
ᐃᖅᑲᓇᐃᔭᖃᑦᑕᖅᐳᑦ ᐱᓕᕆᖃᑎᒋᔭᐅᓪᓗᑎᒃ ᐅᑯᐊ (ᓲᕐᓗ ᒥᐊᓂᖅᓯᔨᐅᔪᑦ ᐆᒪᔪᓂᒃ) ᐊᒻᒪ ᓯᓚᑖᓂᓐᖔᖅᑐᑦ 
(ᐆᒃᑐᑎᒋᓗᒍ ᓄᓇᕗᑦ ᒐᕙᒪᒃᑯᖏᑕ ᐊᕙᑎᓕᕆᓂᕐᒧᑦ ᐱᓕᕆᕝᕕᖓᑦ, ᑲᑎᒪᔨᕋᓛᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐆᒪᔪᑦ 
ᓂᐅᕐᕈᑕᐅᓂᖏᓐᓄᑦ ᓄᓇᕐᔪᐊᕐᒥ) ᐱᓕᕆᖃᑕᐅᓪᓗᑎᒃ ᑐᓴᕋᓱᐊᕐᖢᑎᒃ ᒪᓕᒐᕐᓂᒃ ᒪᓕᑦᑎᐊᕆᐊᖃᕐᓂᕐᒧᑦ ᐊᒻᒪ 
ᒪᓕᑦᓯᐊᖅᑐᖃᖅᑎᓐᓇᒍ ᐱᔾᔪᑕᐅᔪᑦ ᐋᖅᑭᒡᑕᐅᓗᑎᒃ. 

ᐃᒪᕐᒥᐅᑕᓕᕆᔨᑦ ᐃᖅᑲᓇᐃᔭᖅᑎᐅᔪᑦ ᑲᔪᖏᖅᓴᐅᑎᖃᕐᓗᑎᒃ ᒪᓕᑦᑎᐊᖁᓪᓗᒋᑦᒪᓕᒐᕐᓂᒃ ᐃᖅᑲᓇᐃᔭᖃᑎᖃᕐᓗᑎᒃ 
ᐊᖑᓇᓱᒃᑎᓂᒃ ᐊᒻᒪ ᓂᐅᕕᖅᐸᒃᑐᓂᒃ) ᐊᒻᒪ ᐊᓯᖏᓐᓂᒃ ᐊᑐᖅᑕᐅᓯᒪᔪᓂᒃ ᑐᑭᓯᒪᑦᑎᐊᕐᓂᖅᓴᐅᖁᓪᓗᒋᑦ ᐱᖁᔭᕐᓂᒃ.  
ᐃᒪᕐᒥᐅᓯᕆᓂᕐᒧᑦ ᐃᖅᑲᓇᐃᔭᖅᑎᑦ ᐅᖃᖃᑎᖃᖃᑦᑕᕐᓗᑎᒃ ᐊᖑᓇᓱᒃᑎᓂᒃ ᐊᒻᒪ ᐃᓄᖕᓂᒃ ᐱᓕᕆᐊᖃᖅᑎᓪᓗᒋᑦ 
ᐳᐃᔨᓂᒃ ᓂᐅᕐᕈᑎᖃᕐᓂᕐᒧᑦ ᑐᓴᒐᒃᓴᐅᔪᑦ ᑕᒪᒃᑯᐊ ᐃᓚᖃᖁᓪᓗᒋᑦ ᖃᐅᔨᕚᓪᓕᕈᑎᒃᓴᓂᒃ, ᐊᒻᒪ ᐃᑲᔪᖅᓯᓗᑎᒃ 
ᒪᓕᒃᓯᒪᑦᑎᐊᖁᓪᓗᒋᑦ ᒪᓕᒐᕐᓄᑦ ᐊᒻᒪ ᐱᐅᖅᓱᐊᕐᓂᕐᒧᑦ ᐃᓱᒫᓗᒍᑕᐅᔪᓄᑦ ᑐᒑᓕᖕᓂᒃ ᕿᓚᓗᒐᕋᓱᐊᕐᓂᕐᒧᑦ ᐊᒻᒪ 
ᑐᒑᖏᑦ ᓂᐅᕐᕈᑕᐅᓂᖏᓐᓄᑦ.  ᐃᓕᓐᓂᐊᖅᑎᑦᑎᒍᑎᒃ ᐊᒻᒪ ᖃᐅᔨᒪᓕᖅᐹᓪᓕᖅᐸᑕ ᐃᑲᔪᖅᓯᒐᔭᖅᑐᖅ 
ᓂᐅᕐᕈᑕᐅᖃᑦᑕᕈᓐᓇᕐᓂᖏᓐᓂᒃ ᓂᐅᕕᕐᕕᖃᖅᑐᓄᑦ ᐊᒻᒪ ᓂᐅᕐᕈᑕᐅᓂᖏᓐᓄᑦ ᑐᒑᖏᑦ. 
 
ᒪᓕᒐᕐᓂᒃ ᒪᓕᑦᓯᐊᖅᑎᑦᓯᓂᕐᒧᑦ ᐅᐸᓗᖓᐃᔭᐅᑎᑦ  
 
ᐱᐅᖅᓱᐊᓂᕐᒧᑦ ᐊᒻᒪ ᓴᐳᒻᒥᒡᓯᕐᓂᕐᒧᑦ ᐱᓕᕆᖃᑎᖃᕐᓂᐊᖅᐳᑦ ᒥᐊᓂᖅᓯᔨᐅᔪᓂᒃ ᐆᒪᔪᓂᒃ ᓇᓗᓇᐃᖅᓯᒐᓱᐊᖅᑎᓪᓗᒋᑦ 
ᒪᓕᒐᕐᓂᒃ ᒪᓕᒋᐊᖃᕐᓂᕐᒧᑦ ᐱᔾᔪᑕᐅᔪᓄᑦ ᐊᒻᒪ ᐃᖅᑲᓇᐃᔭᖃᑎᒋᓗᒋᑦ ᐱᔾᔪᑕᐅᔪᑦ ᐋᖅᑭᒡᑕᐅᖁᓪᓗᒋᑦ. 
 
ᐃᒪᕐᒥᐅᓯᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐱᓕᕆᐊᖏᓐᓂ ᐃᔨᒋᓂᖅᓴᐅᓗᑎᒃ ᐱᓕᕆᐊᖑᔪᓂ ᐅᓇᓂ: 

• ᑐᒑᓕᑦ ᕿᓚᓗᒐᑦ ᐱᐅᖅᓱᐊᖅᑕᐅᓂᖏᓐᓄᑦ 
• ᒪᓕᒃᓯᒪᖁᓪᓗᒋᑦ ᒪᓕᒐᕐᓂᒃ 
• ᑐᒑᑦ ᓇᑭᓐᖓᔭᐅᖕᒪᖔᑕ ᖃᐅᔨᒪᔾᔪᑎᑦ /ᒪᓕᒐᕐᓂᒃ ᓯᖁᒥᑦᑎᓗᑎᒃ ᓂᐅᕐᕈᑎᖃᕐᒪᖔᑕ ᖃᐅᔨᓴᐃᓗᑎᒃ 
• ᓚᐃᓴᓐᓯᓂᒃ ᖃᐅᔨᓴᐃᖃᑦᑕᕐᓗᑎᒃ 

 
ᐊᐅᓚᑦᓯᔾᔪᑎᓄᑦ ᐱᓕᕆᐊᒃᓴᖏᑦ ᐅᑯᓂᖓ ᐃᓚᖃᕐᓗᑎᒃ: 

• ᓇᐅᑦᑎᖅᓱᐊᖃᕐᓗᑎᒃ ᑐᒑᓕᖕᓂᒃ ᕿᓚᓗᒐᕋᓱᐊᖅᑐᓂᒃ 
• ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᕿᓚᓗᒐᕋᓱᐊᖅᑎᓂᒃ ᐊᒻᒪ ᐊᒃᑐᖅᑕᐅᓯᒪᔪᓂᒃ 
• ᖃᐅᔨᓴᐃᖃᑦᑕᕐᓗᑎᒃ ᕿᓚᓗᒐᑦ ᑭᓱᑯᑦᑎᖏᑦ ᐊᐅᓪᓚᖅᑎᑕᐅᔭᕆᐊᖃᖅᑐᓂᒃ 
• ᖃᐅᔨᒋᐊᒃᑲᓐᓂᖃᑦᑕᕿᕐᓗᑎᒃ ᐆᒪᔪᖅᑕᐅᔪᑦ ᑐᓴᒐᒃᓴᖏᓐᓂᒃ ᐱᖃᑎᒋᓗᒋᑦ ᓂᐅᕕᖅᐸᒃᑐᓄᑦ 

ᑐᓴᒐᒃᓴᖁᑎᒋᔭᐅᔪᑦ 
• ᐱᓕᕆᖃᑎᒋᓗᒋᑦ ᓄᓇᕗᒥ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᐊᓯᖏᑦ ᓄᓇᓄᒥ ᐅᕝᕙᓗ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᑦ ᐸᓖᓯᒃᑯᓐᓄᑦ ᐱᓕᕆᕝᕕᐅᔪᓄᑦ. 
 

ᒪᓕᒐᕐᓂᒃ ᒪᓕᒃᑎᑦᑎᓂᕐᒧᑦ ᐃᔨᒋᔭᐅᓂᖅᓴᑦ 

ᐱᔾᔪᑎ ᒪᓕᒐᖅ ᐅᐸᓗᖓᐃᔭᐅᑦ 

ᓇᐅᑦᑎᖅᓱᐊᖃᕐᓗᑎᒃ 
ᕿᓚᓗᒐᕋᓱᐊᖅᑎᓪᓗᒋᑦ ᐊᒻᒪ 
ᒪᓕᒐᐃᑦ ᒪᓕᒃᑕᐅᑎᑉᐸᒡᓗᒋᑦ, 

ᓈᓴᐅᑎᖏᑦ 6, 7, 8, 9, 10,  
18, 19, 23, ᐊᒻᒪ 24 ᐳᐃᔨᓄᑦ 
ᒪᓕᒐᐃᑦ 

ᐊᖑᓇᓱᒃᑐᓂᒃ ᓇᐅᑦᑎᖅᓱᕐᓗᑎᒃ 
ᖃᐅᔨᓴᖃᑦᑕᕐᓗᑎᒃ ᓚᐃᓴᓐᓯᓂᒃ 

ᐊᖑᔭᐅᔪᑦ 
ᐅᖃᐅᑕᐅᕙᓪᓕᐊᓂᖏᑦ ᐊᒻᒪ 
ᑰᑕᑦ ᒪᓕᒐᖏᓐᓂᒃ 
ᒪᓕᒋᐊᖃᕐᓂᖅ 

ᓈᓴᐅᑎᖏᑦ 6, 14, 17, 23 and 
24 ᐃᓗᐊᓂ ᐃᒪᕐᒥᐅᑕᓕᕆᓂᕐᒧᑦ 
ᒪᓕᒐᖏᓐᓂ 
 
ᓈᓴᐅᑎᖓ 22 ᐃᖃᓗᓕᕆᓂᕐᒧᑦ 
(ᑭᓱᑐᐃᓐᓇᕐᓂᒃ) ᒪᓕᒐᖏᑦ (FGR) 

Inspections  
ᖃᐅᔨᓴᐃᓂᖅ ᓚᐃᓴᓐᓂᒃ 
ᖃᐅᔨᒋᐊᒃᑲᓐᓂᖃᑦᑕᕐᓂᖅ ᐊᒻᒪ 
ᑐᓂᔭᐅᓂᖏᓐᓄᑦ ᓇᓗᓇᐃᖅᓯᔾᔪᑎᓄᑦ 
ᑎᓕᓯᔾᔪᑎᑦ 

ᑐᒑᑦ ᓇᑭᓐᖓᔭᐅᖕᒪᖔᑕ 
ᖃᐅᔨᒪᔾᔪᑎᑦ 

ᓈᓴᐅᑎᖓ 24, 14 ᐊᒻᒪ 16 
ᐃᓗᐊᓂ ᐃᒪᕐᒥᐅᑕᓕᕆᓂᕐᒧᑦ 
ᒪᓕᒐᖏᓐᓂ  

ᖃᐅᔨᓴᐃᓃᑦ 

ᒪᓕᒐᕐᓂᒃ ᒪᓕᖕᒪᖔᑕ ᖃᐅᔨᓴᐃᓂᖅ 

ᒪᓕᒐᕐᓂᒃ ᒪᓕᖕᒪᖔᑕ ᖃᐅᔨᓴᐃᓂᖅ ᐆᒃᑐᕋᖅᑕᐅᔪᓐᓇᖅᐳᖅ ᐊᑐᕐᓗᑎᒃ ᓇᓗᓇᐃᒃᑯᑕᕐᓂᒃ, ᐱᖃᓯᐅᑎᓪᓗᒍ: 

• ᐅᓄᕐᓂᖏᑦ ᑐᒑᓕᖕᓂᒃ ᕿᓚᓗᒐᕋᓱᐊᖅᑎᓪᓗᒋᑦ ᐅᓪᓗᑦ 
• ᐅᓄᕐᓂᖏᑦ ᐊᖑᓇᓱᒃᑎᑦ ᖃᐅᔨᓴᖅᑕᐅᔪᑦ ᒪᓕᒐᕐᓂᒃ ᒪᓕᒃᓯᒪᒐᓗᐊᕐᒪᖔᑕ ᒪᓕᒐᖏᓐᓂᑦ ᐃᒪᕐᒥᐅᑕᑦ 
• ᐅᓄᕐᓂᖏᑦ ᖃᓄᐃᓕᔪᖃᕐᓂᐅᔪᑦ ᓚᐃᓴᓐᓯᑦ ᐊᔾᔨᖃᖏᓐᓂᖓᓄᑦ 
• ᐅᓄᕐᓂᖏᑦ ᓯᖁᒥᑦᓯᔪᑦ / ᐅᔾᔨᖅᓱᖁᔭᐅᓪᓗᑎᒃ ᐅᖃᐅᔾᔭᐅᔪᑦ/ᐃᖅᑲᖅᑐᒐᒃᓴᓐᖑᖅᑐᑦ. 
• ᑰᑕᑦ ᒪᓕᒐᖏᓐᓂᒃ ᒪᓕᒃᓯᒐᓗᐊᕐᒪᖔᑕ 
• ᒪᓕᒡᓯᒪᓂ ᒪᓕᒐᓂᒃ 
• ᐅᓄᕐᓂᖏᑦ ᖃᓄᐃᑦᑐᖃᕐᓂᕐᒪᖔᑦ ᖃᐅᔨᓴᖅᑕᐅᔪᑦ 

 
3.10 ᐱᓕᕆᓂᕆᔭᐅᔪᖅ ᕿᒥᕐᕈᓇᒃᑕᐅᓂᖓ 
 
ᑖᒃᑯᐊ ᑐᒑᓕᖕᓄᑦ ᕿᓚᓗᒐᕐᓄᑦ ᐃᓘᓐᓇᖏᓐᓄᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᓴᓇᔭᐅᓯᒪᕗᑦ 
ᑐᓴᕋᓱᐊᕐᓂᖃᓚᐅᕐᖢᑎᒃ ᐅᑯᐊ ᐱᖃᓯᐅᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃ 
ᑎᒥᖁᑎᖓᑦ, ᓄᓇᕗᑦ ᒐᕙᓚᒃᑯᖏᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᐊᒻᒪ ᕿᓚᓗᒐᕐᓂᐊᖅᑎᑦ.  
ᐃᕐᒪᕐᒥᐅᑕᓕᕆᔨᒃᑯᑦ ᑲᔪᓯᑎᑦᓯᓂᐊᖅᐳᑦ ᑐᓴᕋᓱᐊᕐᓂᖃᕐᓗᑎᒃ ᑖᒃᑯᓂᖓ ᐊᑯᓚᐃᑦᑐᒃᑯᑦ ᑖᓐᓇ ᒥᐊᓂᖅᓯᔾᔪᑎᐅᔪᖅ 
ᐊᑐᖅᑕᐅᓂᖓᓐᓂ ᖃᓄᐃᓂᖓᓄᑦ ᐱᔭᕆᐊᖃᕐᓂᖓ ᒪᓕᒡᓗᒍ. 
 
ᕿᓚᓗᒐᕋᓱᐊᕐᓇᖅ ᐊᓂᒍᖅᓯᒪᓕᖅᑎᓪᓗᒍ ᕿᒥᕐᕈᓗᑎᒃ ᑲᑎᒪᖃᑦᑕᕐᓂᐊᖅᐳᑦ ᐊᐅᓚᑦᓯᔨᐅᖃᑎᒌᑦ ᑎᒥᐅᔪᑦ. 
ᐱᕙᓪᓕᐊᓂᕆᔭᖓᓐᓂᒃ ᓯᕕᑭᑦᑐᒧᑦ ᑐᕌᒐᒃᓴᖏᓐᓂᒃ ᐊᒻᒪ ᐊᑑᑎᖃᕐᓂᖏᓐᓂᒃ ᐊᑐᓕᖅᑎᑦᑎᓗᑎᒃ ᒥᐊᓂᖅᓯᓂᕐᒧᑦ 
ᐋᖅᑭᒋᐊᕈᑎᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓗᐊᓂ ᐸᕐᓇᐅᑎᑦ ᕿᒥᕐᕈᓇᒃᑕᐅᓗᑎᒃ.  ᐊᑐᓕᖁᔭᓕᐅᕐᓗᑎᒃ 
ᐱᐅᓯᒋᐊᖁᓪᓗᒍ ᒥᐊᓂᖅᓯᔾᔪᑎ ᑐᒑᓕᖕᓂᒃ ᕿᓚᓗᒐᕋᓱᐊᕐᓂᕐᒧᑦ ᓴᓇᔭᐅᖁᓪᓗᒋᑦ ᐊᖑᒻᒪᑎᓕᕐᓂᐊᕐᒪᑕ ᓯᕕᑐᔪᒧᑦ 
ᑐᕌᒐᒃᓴᕆᔭᖏᓐᓂᒃ ᓄᖑᑕᐅᕙᓪᓕᐊᖏᓪᓗᑎᒃ ᕿᓚᓗᒐᖅᑕᐅᒐᓱᐊᖃᑦᑕᕈᓐᓇᖁᓪᓗᒋᑦ ᑐᒑᓕᑦ. 

ᑐᑭᖏᑦ ᑕᐃᒎᓯᑦ 
 
ᐅᓄᕐᓂᖏᑦ : ᐅᓄᕐᓂᖏᑦ ᐆᒪᔪᑦ ᐊᑐᓂ ᐊᒡᒍᖅᑐᖅᓯᒪᓂᖏᓐᓂ ᐅᕝᕙᓗ ᐅᓄᕐᓂᖏᑦ 
 
ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖓ : ᓈᓴᐅᑎᖏᑦ 5.6.19 ᑎᑭᓪᓗᒍ 5.6.25 ᓄᓇᕗᒥ 
ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐃᓗᐊᓂ 
 
ᐱᔭᐅᒐᓱᐊᖏᑦᑐᑦ ᐱᔭᐅᓂᖏᑦ: ᐱᔮᖅᑯᒻᒥᐅᖏᑦᑐᖅ ᐱᔭᐅᔪᑦ ᐱᔭᐅᒐᓱᐊᖏᑦᑐᑦ ᐊᓯᖏᓐᓂᒃ ᐃᒪᕐᒥᐅᑕᓂᒃ 
ᐱᒐᓱᐊᖅᑎᓪᓗᒋᑦ. 
 
ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐱᓪᓗᒋᑦ ᑲᓇᑕᒥ (COSEWIC):  ᑲᑎᒪᔨᕋᓛᑦ  ᖃᐅᔨᒪᔪᒻᒪᕆᑦ 
ᕿᒥᕐᕈᓇᒃᑎᐅᖃᑦᑕᖅᑐᑦ ᐊᒻᒪᓗ ᓇᓗᓇᐃᖅᓯᔨᐅᓪᓗᑎᒃ ᐱᐅᖅᓱᐊᖅᑕᐅᔭᕆᐊᓕᖕᓂᒃ ᐆᒪᔪᓂᒃ 
ᐊᑦᑕᕆᔭᐅᓕᖅᑐᐃᓐᓇᕆᐊᓕᖕᓂᒃ ᐃᓄᐃᓴᓗᐊᕆᐊᖏᑦ ᑲᓇᑕᒥ. 
 
ᐊᖏᖃᑎᒌᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᐆᒪᔪᕐᓂᒃ (CITES):  ᓄᓇᕐᔪᐊᕐᒥ 
ᐊᖏᖃᑎᒌᒍᑎ ᓯᕗᔪᐊᑦᑎᐊᖁᓪᓗᒍ ᓄᓇᕐᔪᐊᕐᒥ ᓄᓇᖅᑲᑎᒌᖏᑦᑐᑦ ᓂᐅᕐᕈᑎᖃᕐᓂᖓᑦ ᐆᒪᔪᕕᓂᕐᓂᑦ ᐊᒻᒪ 
ᐱᕈᖅᑐᕕᓂᕐᓂᒃ ᐊᑦᑕᕐᓇᖅᓯᖁᓇᒋᑦ ᓄᖑᑦᑎᐊᒻᒪᕆᒋᐊᖏᓐᓄᑦ. 
 
ᐊᖏᖃᑎᒌᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᐆᒪᔪᕐᓂᓐᖔᖅᑐᖅ (CITES) ᑲᓇᑕᐅᑉ 
ᓯᓚᑖᓄᑦ ᐊᐅᓚᖅᑎᑦᓯᔪᓐᓇᐅᑦ: ᐱᔪᓐᓇᐅᑎᖃᕆᐊᖃᖅᐳᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖅᑎᑦᑎᓂᐊᕐᓗᑎᒃ ᐆᒪᔪᕕᓂᕐᓂᒃ 
ᑎᑎᕋᖅᑕᐅᓯᒪᔪᓂᒃ ᐊᖏᖃᑎᒌᒍᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᐆᒪᔪᕐᓂᒃ.  
ᐊᐅᓚᖅᑎᑦᓯᔪᓐᓇᐅᑦ ᑲᓇᑕᑉ ᓯᓚᑖᓄᑦ ᑐᓂᔭᐅᒐᔭᖅᐳᖅ ᑭᓯᐊᓂ ᕿᒡᓕᓯᓂᐊᖅᑐᑦ ᑲᑎᒪᔨᖏᑦ ᑲᓇᑕᐅᑉ ᓯᓚᑖᓄᑦ 
ᐊᐅᓪᓚᕈᓐᓇᐅᑎᓕᕆᔨᒃᑯᑦ ᐅᖃᐅᔾᔨᓚᐅᖅᑎᓪᓗᒋᑦ ᑲᓇᑕᑦ ᓯᓚᑖᓄᑦ ᐊᐅᓚᖅᑎᑦᓯᔪᓐᓇᐅᑦ ᐅᓗᕆᐊᓇᖏᒃᑲᓗᐊᕐᒪᖔᑕ 
ᐃᓄᐃᓴᓗᐊᓕᕆᐊᖏᑦ ᐆᒪᔪᓄᑦ ᑕᐃᒃᑯᓄᖓ ᑎᑎᕋᖅᑕᐅᖃᓯᐅᔾᔭᐅᓯᒪᔪᓄᑦ.  
 
ᓯᓈ: ᓯᑯ ᐊᑕᔪᖅ ᓄᓇᒧᑦ ᓯᓈᖓ ᐃᒪᐅᑉ ᐃᑭᕐᒥ ᐊᒻᒪ ᐃᖏᕐᕋᑎᓪᓗᒍ ᓯᑯ.  
 
ᐊᖑᔭᐅᔪᒃᓴᑦ ᑭᒡᓕᖓ:  ᐅᓄᕐᓂᖓ ᑐᒑᓕᒃᓂᒃ ᕿᓚᓗᒐᖅᑕᐅᔪᓐᓇᖅᑐᑦ ᓄᓇᓕᖕᓂ ᐅᕝᕙᓗ ᒥᐊᓂᖅᓯᕝᕕᐅᔪᒥ 
ᖃᖓᑕᐅᓂᖓ ᒪᓕᒡᓗᒍ ᕿᓚᓗᒐᖅᓯᐅᕐᓇᖅ. 
 
ᓯᑯ ᓯᒡᔭᒧᑦ/ᐃᖅᑲᖓᓄᓪᓘᓐᓃᑦ ᐊᑕᔪᖅ: ᓯᑯ ᖁᐊᖅᓯᒪᓪᓗᓂ ᓯᒡᔭᕐᒥ, ᐅᕝᕙᓗ ᐃᖅᑲᖓᓄᑦ ᑎᑭᓯᒪᓪᓗᓂ, 
ᑎᑭᐅᑎᓯᒪᓪᓗᓂ ᓄᓇᒥᑦ ᐃᑭᕐᒧᑦ. 
 
ᐃᒪᕐᒥᐅᑕᓕᕆᓂᕐᒧᑦ ᒪᓕᒐᐃᑦ (SOR/93-56): ᑲᓇᑕᐅᑉ ᒐᕙᒪᒃᑯᖏᑕ ᒪᓕᖓᖁᑎᖏᑦ ᐊᑖᒍᑦ ᐃᖃᓗᓕᕆᓂᕐᒧᑦ 
ᐱᖁᔭᕐᔪᐊᑦ ᐊᐅᓚᑦᑎᔾᔪᑕᐅᔪᑦ ᒥᐊᓂᖅᓯᔾᔪᑕᐅᓪᓗᑎᒡᓗ ᐃᒪᕐᒥᐅᑕᖅᓯᐅᓂᕐᒧᑦ ᐳᐃᔨᓂᒃ ᐊᒪ ᐃᖃᓗᖕᓂᒃ ᐊᒻᒪ 
ᐊᒃᑐᐊᓂᖃᖅᑐᑦ ᐱᓕᕆᐊᖏᓐᓄᑦ ᑲᓇᑕᒥ ᐅᕝᕙᓗ ᑲᓇᑕᒥᐅᑕᑦ ᐃᒪᕐᒥᐅᑕᓂᒃ ᐃᖃᓗᒐᓱᐊᖅᑕᑦ ᑕᕆᐅᖏᓐᓂ. 
 
ᒥᐊᓂᖅᓯᕝᕕᒃ ᐊᒡᒍᖅᑐᖅᓯᒪᓂᖓ : ᓄᓇᓐᖑᐊᑎᒍᑦ ᓇᓗᓇᐃᖅᑎᖅᑕᐅᓯᒪᔪᑦ ᑲᑎᓐᖓᐅᕐᓂᖏᑦ ᐆᒪᔪᑦ 
ᒥᐊᓂᖅᓯᔾᔪᑎᓕᐅᖅᑕᐅᒐᓱᐊᖅᑐᑦ ᐊᑐᓕᖅᑎᑦᓯᖁᓪᓗᒋᑦ ᓄᖑᑦᓯᕙᓪᓕᐊᖏᓪᓗᑎᒃ ᐆᒪᔪᕋᓱᐊᕐᓂᕐᒥᒃ ᐊᒻᒪ 
ᐱᐅᖅᓱᐊᕐᓂᕐᒧᑦ. 
 
ᐃᒪᕐᒥᐅᑕᓂᒃ ᐳᐃᔨᓂᒃ ᐊᖑᓇᓱᖕᓂᕐᒧᑦ ᓂᕕᖓᑖᖅ (ᓚᐃᓴᓐᓯ): ᓚᐃᓴᓐᔅᖃᕆᐊᖃᖅᐳᑦ ᐃᒪᕐᒥᐅᑕᓂᒃ 
ᐊᖑᓇᓱᖕᓂᐊᖅᑎᓪᓗᒋᑦ ᐊᑐᕐᓗᒋᑦ ᐃᒪᕐᒥᐅᑕᑦ ᒪᓕᒐᖏᑦ (s. 5). 
 
ᐃᒪᕐᒥᐅᑕᓂᒃ ᐊᐅᓪᓚᖅᑎᑦᓯᓂᕐᒧᑦ ᓚᐃᓴᓐᔅ (MMTL): ᓚᐃᓴᓐᓯᖃᕆᐊᖃᖅᐳᑦ ᐊᐅᓪᓚᖅᑎᑦᑎᓂᐊᕐᓗᑎᒃ 
ᐃᒪᕐᒥᐅᑕᕕᓂᕐᒥᒃ ᐊᒻᒪ ᑭᓱᑯᑦᑎᖏᓐᓂᒃ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ (ᐅᕝᕙᓗ ᐅᑭᐅᖅᑕᖅᑐᕐᒥᐅᑦ ᒐᕙᒪᖃᕐᕕᖏᑕ 
ᓄᓇᓕᖏᓐᓄᑦ). 

ᓂᐅᕐᕈᑕᐅᔪᓐᓇᕐᒪᖔᑕ ᓄᖑᑦᓯᕙᓪᓕᐊᖏᓪᓗᑎᒃ ᖃᐅᔨᓴᐃᓂᖅ (NDF): ᐊᑖᒍᑦ ᐊᖏᖃᑎᒌᒍᑦ ᓄᓇᕐᔪᐊᕐᒥ 
ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᐆᒪᔪᕐᓂᒃ ᒪᓕᒐᖏᑕ, ᐃᓱᒪᓕᐅᖃᑦᑕᖅᐳᑦ ᐃᒪᕐᒥᐅᑕᓕᕆᔨᒃᑯᑦ 
ᑭᒡᓕᓯᓂᐊᖅᑎᖏᑦ ᓇᓗᓇᐃᖅᓯᓪᓗᑎᒃ ᓂᐅᕐᕈᑕᐅᒃᐸᑕ ᕿᓚᓗᒐᐅᑉ ᑐᒑᓕᐅᑉ ᑭᓱᑯᑦᑎᕕᓂᖏᑦ 
ᐊᒃᑐᐃᓂᖃᕐᓂᐊᖏᒃᑲᓗᐊᕐᒪᖔᑕ ᓯᕕᑐᔪᒧᑦ ᓄᖑᑕᐅᑦᑕᐃᓕᒪᓂᖏᓐᓄᑦ ᐆᒪᔪᐃᑦ. 
 
ᐊᖑᓇᓱᖕᓂᕐᒧᑦ ᒪᓕᒐᐃᑦ (NQL): ᑐᑭᖃᖅᑐᖅ ᐊᑐᕆᐊᖃᖏᑦᑐᓄᑦ ᒪᓕᒐᐃᑦ ᖃᓄᐃᑦᑐᑐᐃᓐᓇᐃᑦ, ᑭᑭᓪᓗᒋᑦ 
ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ, ᐊᒻᒪ ᐃᓗᓕᖃᕈᓐᓇᕐᒥᔪᖅ ᒪᓕᒐᕐᓂᒃ ᖃᖓᒃᑯᑦ ᐊᖑᓇᓱᒍᓐᓇᕐᒪᖔᑕ, 
ᐊᕐᓇᓪᓗᖕᒥᒃ ᐊᖑᓴᓪᓗᖕᒥᒡᓘᓐᓃᑦ ᐱᔭᕆᐊᖃᕐᒪᖔᑕ, ᐅᑭᐅᖓᓂᒃ ᐅᒪᔪᑉ ᐅᕝᕙᓗ ᖃᓄᐃᑦᑐᓂᒃ 
ᓱᒋᐅᑎᖃᕆᐊᖃᕐᒪᖔᑦ ᐊᖑᓇᓱᒃᑎᓪᓗᒍ. 
 
ᐅᓄᕐᓂᖏᑦ: ᐆᒪᔪᑦ ᕿᑐᕐᖏᐅᖅᐸᒃᑐᑦ ᑖᒃᑯᑑᓪᓗᑎᒃ, ᓇᔪᒐᖃᖅᑐᑦ ᐊᑕᐅᓯᕐᒥᒃ. 
 
ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᕆᔪᓐᓇᖅᑕᖏᑦ (PBR):  ᑭᒡᓕᓯᓂᐊᖅᑕᐅᓯᒪᓪᓗᑎᒃ ᐱᐅᓯᐅᔪᖅ ᒫᓐᓇ ᐊᑐᖅᑕᐅᕙᒃᑐᖅ 
ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᓐᓄᑦ ᐊᑐᓕᖁᔭᓕᐅᕈᑕᐅᓪᓗᓂ ᓄᖑᓐᓂᐊᖅᑐᖏᔭᐅᖏᓪᓗᑎᒃ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 
 
ᐅᔾᔨᖅᓱᕐᓗᑎᒃ ᐱᐅᓯᖃᕐᓂᖅ (PA): ᐅᔾᔨᖅᓱᕐᓗᑎᒃ ᐱᓕᕆᐊᖃᖅᑎᓪᓗᒋᑦ ᒥᐊᓂᖅᓯᕐᓂᒧᑦ ᐋᖅᑭᒋᐊᕈᑎᓂᒃ 
ᑭᒡᓕᓯᓂᐊᖅᑎᑦ ᖃᐅᔨᒪᔭᖓᑦ ᐱᑕᖃᓐᖏᑎᓪᓗᒍ ᐊᒻᒪ ᐱᑕᖃᓐᖏᑎᓪᓗᒋᑦ ᐃᒪᕐᒥᐅᑕᓄᑦ ᑐᓴᒐᒃᓴᖁᑎᒋᔭᐅᔪᑦ 
ᑭᒡᓕᓯᓂᐊᖅᑎᓄᑦ ᐱᔾᔪᑕᐅᓗᓂ ᑭᖑᕙᕆᐊᕈᑕᐅᓗᓂ ᐅᓄᒋᓐᓃᖅᐹᓪᓗᐊᖁᓇᒋᑦ ᐆᒪᔪᑦ ᐅᕝᕙᓗ ᐊᕙᑎᖏᑦ 
 
ᑰᑕ: ᐅᓄᕐᓂᖏᑦ ᑐᒑᓕᑦ ᕿᓚᓗᒐᖅᑕᐅᔪᓐᓇᖅᑐᑦ ᓄᓇᓕᖕᓂ, ᒪᓕᒡᓗᒋᑦ ᓇᓗᓇᐃᖅᑕᐅᓯᒪᓂᕐᒥ 1, ᓈᓴᐅᑎᖓ 23. 
ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᓐᓂ. 
 
ᐆᒪᔪᑦ ᐃᓄᐃᓴᓗᐊᕆᐊᖏᓐᓂ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓ (SARA): ᑲᓇᑕᒥ ᐱᖁᔭᕐᔪᐊᖅ ᐆᒪᔪᑦ 
ᓄᖑᑕᐅᑦᑎᐊᒻᒪᕆᖁᓇᒋᑦ ᐊᒻᒪ ᐱᓕᕆᐊᖃᖁᓪᓗᒋᑦ ᓴᐳᒻᒥᒡᓯᕐᓂᕐᒧᑦ ᐱᓕᕆᔾᔪᑎᓂᒃ ᐅᑎᕐᔫᒥᖁᓪᓗᒋᑦ ᐆᒪᔪᑦ ᑲᓇᑕᐅᑉ 
ᐃᓗᐊᓂ.   
 
ᐆᒪᔪᑦ ᓯᐊᒻᒪᒃᑎᖅᓯᒪᓂᖏᑦ: ᐅᖃᐅᓯᖃᖅᑐᖅ ᐆᒪᔪᓂᒃ ᐊᑐᓂ ᓯᐊᒻᒪᑦᑎᖅᓯᒪᔪᓂᒃ, ᑐᒑᓕᖕᓄᑦ ᕿᓚᓗᒐᕐᓄᑦ 
ᐅᖃᐅᓯᖃᖅᐳᖅ ᐃᓛᒃᑯᖓᔪᓂᒃ ᐆᒪᔪᑦ ᒪᓕᒡᓗᒋᑦ ᓇᓂ ᐊᖑᓇᓱᒃᑕᐅᕙᖕᓂᖏᑦ. 
 
ᓈᓚᐅᓯᖅᓱᐃᓂᖅ: ᖃᐅᔨᓴᐅᑕᐅᕙᒃᑐᖅ ᓄᒃᑕᕐᓂᖏᓐᓂᒃ ᐆᒪᔪᑦ ᓈᓚᐅᓯᖅᑕᐅᓯᒪᔪᑦ ᐅᕝᕙᓗ ᖁᒻᒧᐊᒃᑎᑕᐅᓯᒪᔪᒃᑯᑦ 
ᓈᓚᐅᓯᖅᑕᐅᓯᒪᔪᑦ. 
 
ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ (TAH): ᐆᒪᔪᑦ ᓯᐊᒻᒪᒃᑎᖅᓯᒪᔪᓂᑦ ᐅᕝᕙᓗ ᐅᓄᕐᓂᖏᓐᓂᑦ ᐆᒪᔪᑦ 
ᒪᓕᒐᖅᑎᒍᑦ ᓯᖁᒥᑦᑎᖏᓪᓗᑎᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᒪᓕᒡᓗᒋᑦ ᓈᓴᐅᑎᖏᑦ 5.6.16 ᑎᑭᓪᓗᒍ 5.6.18 ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ 
 
ᑲᑎᓐᖓᔪᑦ ᓄᓈᖅᑕᐅᔪᓐᓇᖅᑐᑦ ᑭᒡᓕᖏᑦ (TALC): ᓄᖑᑦᑎᕙᓪᓕᐊᖏᓪᓗᑎᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓄᑦ 
ᐊᑐᓕᖁᔭᓕᐊᖑᔪᑦ ᐆᒪᔪᑦ ᓯᐊᒻᒪᒃᓯᒪᓂᖓᓂ ᐅᕝᕙᓗ ᐅᓄᕐᓂᖏᓐᓂ ᓴᓇᔭᐅᓗᑎᒃ ᐊᑐᕐᓗᑎᒃ ᒥᒃᓴᐅᓴᒃᑕᐅᓯᒪᔪᑦ 
ᐆᒪᔪᕋᓱᐊᖅᑕᐅᓪᑎᓗᒃ ᐊᓯᐅᔨᔭᐅᔪᑦ ᐋᖅᑭᒋᐊᕈᑕᐅᓗᑎᒃ ᐃᓗᐊᓂ ᐆᒪᔪᖅᑕᐅᔪᓐᓇᑐᐃᓐᓇᕆᐊᓕᑦ ᖃᑦᓯᐅᓂᖏᑦ 
ᐋᖅᑭᒡᑕᐅᓯᒪᓂᖏᑎᒍᑦ. 
 
ᐃᓄᐃᑦ ᐊᕙᑎᒧᑦ ᖃᐅᔨᒪᔭᑐᖃᖏᑦ (TEK): ᑖᒃᑯᐊ ᑎᒥᐅᔪᑦ ᖃᐅᔨᒪᓂᖃᖅᑐᑦ ᓯᕗᓕᕕᓂᖏᓐᓂᑦ ᐃᖅᑯᓯᕐᓂᒃ, 
ᐱᓪᓗᒋᑦ ᐆᒪᔪᑦ ᐃᓄᐃᓪᓗ ᐊᒃᑐᐊᖃᑎᒌᖕᓂᖏᓐᓄᑦ ᐊᒻᒪ ᓯᓚᒧᑦ. ᐃᓄᐃᑦ ᑎᒍᒥᐊᖅᑎᐅᕗᑦ ᖃᐅᔨᒪᔭᑐᖃᕐᓂᒃ ᑐᒑᓕᑦ 
ᕿᓚᓗᒐᑦ ᒥᒃᓵᓄᑦ. 

ᐅᐃᒍᖏᑦ  
 
ᐅᐃᒍᖓ 1 –ᓄᓇᓕᖕᓂ − ᐊᐅᓚᑦᓯᔾᔪᑎᖃᕐᓂᖅ 
 
ᐊᕐᕌᒍᐊᓂ 1999, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᓯᓚᐅᕐᒪᑕ ᐆᒃᑐᕋᐅᑕᐅᔪᒥᒃ ᓄᓇᓕᖕᓂ− 
ᐊᐅᓚᑦᓯᔾᔪᑎᖃᕐᓂᕐᒧᑦ ᐊᓪᓚᓐᖑᐊᓂᒃ ᕿᓚᓗᒐᕐᓂᒃ. ᓯᕗᓪᓕᖅ ᐆᒃᑐᕋᐅᑕᐅᔪᖅ ᐱᒋᐊᓚᐅᖅᑐᖅ (1999-2001) 
ᐃᓚᐅᑎᑦᓯᓚᐅᖅᑐᑦ ᐱᖓᓱᓂᒃ ᓄᓇᓕᐅᔪᓂᒃ 1999 ᐊᒻᒪ 2000;  ᒪᕐᕉᒃ ᓄᓇᓖᑦ ᐃᓚᓕᐅᑎᔭᐅᓚᐅᖅᑑᒃ 2001. 
(2003-2007). ᓯᕗᓪᓕᖅ ᐆᒃᑐᕋᐅᑕᐅᔪᑦ ᐅᖓᕝᕙᕆᐊᖅᑕᐅᓚᐅᖅᑐᑦ ᐃᓚᐅᑎᑕᐅᖁᓪᓗᒍ 2002 ᐊᖑᓇᓱᖕᓇᖓ, 
ᖃᐅᔨᓴᖅᑕᐅᑦᓯᐊᕈᓐᓇᖁᓪᓗᒍ ᑕᒪᓐᓇ ᐱᓕᕆᐊᖅ.  2003-ᒥ, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ 
ᐃᖃᓗᓕᕆᔩᑦ, ᐃᒪᕐᒥᐅᑕᓕᕆᔨᒃᑯᓪᓗ ᐊᖏᕈᑎᖃᖅᑐᑦ ᑐᒡᓕᐊᓂ ᐆᒃᑐᕋᐅᑕᐅᓂᐊᖅᑐᒥᒃ ᐱᒋᐊᖅᑎᑕᐅᔪᖅ (2003-
2007)  
 
ᑖᒃᑯᐊ ᓄᓇᓕᖕᓂ ᐊᐅᓚᑦᓯᔾᔪᑕᐅᔪᑦ ᐋᖅᑭᒃᑕᐅᓚᐅᖅᑐᑦ ᐊᑕᐅᑦᑎᒃᑰᖁᓪᓗᒋᑦ ᑐᒑᓕᖕᓂᑦ ᐊᐅᓚᑦᓯᖃᑕᐅᖁᓪᓗᒋᑦ 
ᐱᖃᑎᒋᓗᒋᑦ ᐊᖑᓇᓱᖕᓂᕐᒧᑦ ᐊᐅᓚᑕᐅᔪᑦ ᑎᒍᒥᐊᕐᓗᓂᒋᑦ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᓐᓄᑦ 
ᑖᒃᑯᑎᒎᓇᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ.  ᐃᓚᐅᔪᑦ ᑖᒃᑯᓄᖓ ᓄᓇᓕᖕᓂ ᐊᐅᓚᑦᓯᔾᔪᑕᐅᔪᓄᑦ ᑖᒃᑯᐊ 
ᑐᐊᕕᕐᓇᖅᑑᑎᑕᐅᓚᐅᖅᑐᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦᑕ ᐊᖏᕈᑎᖏᓐᓄᑦ ᐋᖅᑭᒃᓯᖁᓪᓗᒋᑦ ᐊᒻᒪ 
ᑲᒪᔨᐅᖁᓪᓗᒋᑦ ᓄᓇᓕᖕᓂ ᑑᒑᓕᖕᓂᑦ ᐊᖑᓇᓱᖕᓂᕐᒧᑦ ᒪᓕᒐᒃᓴᓂᒃ ᐊᒻᒪ ᐅᓂᒃᑳᓕᐅᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᒻᒥᒃ 
ᐱᓪᓗᒋᑦ ᑑᒑᓖᑦ ᐊᓐᖑᑕᐅᔪᑦ ᐊᒻᒪ ᔭᒐᐃᔭᐅᔪᑦ (ᖁᑭᖅᑕᐅᔪᑦ ᐊᒻᒪ ᔭᖓᐃᔭᐅᔪᑦ, ᐃᑭᓕᖅᑕᐅᔪᑦ ᐊᒻᒪ ᔭᖓᑦᑐᑦ).  
1999-ᒥ, ᒪᓕᒐᑎᒍᑦ ᑰᑕᕆᔭᐅᔪᑦ ᐃᓚᐅᔪᓄᑦ ᓄᓇᓕᖕᓂ ᐲᖅᑕᐅᓚᐅᖅᑐᑦ.  2001-ᒥ ᐱᔾᔪᑎᒋᓪᓗᒋᑦ 
ᐅᓄᖅᓯᕚᓪᓕᕐᓂᖏᑦ ᐊᓐᖑᑕᐅᔪᑦ ᓄᓇᓕᖕᓂ, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᓯᓚᐅᖅᑐᑦ 
ᐋᖅᑭᒋᐊᖅᑕᐅᓯᒪᔪᓂᒃ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᒪᓕᒃᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᖃᐅᔨᓴᕈᑎᑎᒍᑦ 
ᐅᖃᐅᔾᔨᒋᐊᕈᑎᖏᑦ ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᓐᓂᓪᓗ.  ᑐᒡᓕᐊᓂ ᓄᓇᓕᖕᓂ ᐊᐅᓚᑦᓯᔾᔪᑎᖃᖅᓂᕐᒧᑦ 
ᐆᒃᑑᑕᐅᔪᑦ (2003-2007) ᐃᓚᐅᔪᑦ ᓄᓇᓖᑦ ᑐᒃᓯᕋᕈᓐᓇᖅᑐᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂᒃ ᐊᖏᕈᑕᐅᖁᓗᒋᑦ 
ᓄᒃᑎᕆᔪᓐᓇᕐᓂᖅ ᐊᕐᕌᒍᒥᒃ ᑭᖑᓪᓕᕐᒧᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖃᕐᓗᑎᒃ “ᑎᑭᒍᓐᓇᕐᓗᒍ 50% ᓄᓇᓖᑦ 
ᐊᖑᓇᓱᒍᓐᓇᖅᑕᖏᓐᓄᑦ ᐅᕝᕙᓘᓐᓃᑦ ᐊᑖᒍᑦ ᓇᓗᓇᐃᖅᑕᐅᓯᒪᓐᖏᑦᑐᑦ ᐊᔾᔨᐅᖏᑦᑐᒃᑰᖅᓯᒪᔪᑦ ᑎᑭᓪᓗᒍ 15% 
ᐊᕐᕌᒎᓚᐅᖅᑑᑉ ᐃᓱᓕᑦᑕᕐᕕᖓᓂᒃ”.  ᐊᑐᐊᒐᒻᒪᕆᖕᒥᑦ ᐊᑐᓕᖅᓯᒪᔪᖃᓐᖏᓐᓂᖓᓂᒃ, ᑕᒪᒃᑯᐊ ᑐᒃᓯᖃᐅᑕᐅᔪᑦ ᐊᑐᓂ 
ᑲᑎᒪᔨᓅᖃᑦᑕᕆᐊᖃᓚᐅᖅᑐᑦ ᐃᓱᒪᓕᐅᕈᑕᐅᔪᒃᓴᐅᓪᓗᑎᒃ. 
 
ᐊᕐᕌᒍᐊᓂ 2009, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖃᓚᐅᖅᑐᑦ ᑲᔪᓯᒍᑎᖃᔾᔮᔪᕐᓃᕐᓂᕐᒥᓂᒃ ᓄᓇᓕᖕ 
ᐊᐅᓚᑦᓯᓂᕐᒧᑦ ᐆᒃᑑᑕᐅᔪᓂᒃ ᐃᖕᒥᒃᑰᖅᑎᓪᓗᒍ ᑭᓯᐊᓂ ᑎᒍᒥᐊᖏᓐᓇᕐᓗᒍ ᐋᑦᑭᒃᓯᔪᓐᓇᕐᓂᖅ ᐊᓐᖑᑕᐅᔪᓐᓇᖅᑐᑦ 
ᐅᓄᕐᓂᖏᓐᓂᒃ ᐊᒻᒪ ᖃᓄᖅᑑᕈᑕᐅᔪᓐᓇᕐᓗᑎᒃ ᑰᑕᐃᑦ ᓄᓇᓕᐅᔪᓄᑦ ᐆᒃᑐᕋᕐᓂᖃᓚᐅᖅᑐᓄᑦ ᓄᓇᓕᖕᓂ 
ᐊᐅᓚᑦᓯᔪᓐᓇᕐᓂᕐᒧᑦ ᑖᒃᑯᐊ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᐋᖅᑭᒃᑕᐅᓯᒪᓗᑎᒃ ᐊᒻᒪ ᐊᑐᓕᖅᑎᑕᐅᓗᑎᒃ.  ᑖᓐᓇ 
ᒥᓂᔅᑕ ᐊᖏᕈᑎᖃᖅᑐᖅ ᑖᑦᓱᒥᖓ ᐃᓱᒪᓕᐅᕈᑕᐅᔪᒥᒃ. 

ᐅᐃᒍᖓ 2 – ᐊᓐᖑᑕᐅᔪᑦ ᑑᒑᓖᑦ ᕿᓚᓗᒐᑦ (Monodon monoceros) ᓄᓇᕗᒥ, 1999-2010.  (ᐱᕕᐅᔪᑦ:  ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᓪᓗ, ᓴᖅᑭᑎᑕᐅᓯᒪᓐᖏᑦᑐᑦ ᑐᑭᓯᒋᐊᕈᑎᒃᓴᑦ.) 

Quota Landed   
Catch Quota Landed    

Catch Quota Landed    
Catch Quota Landed   

Catch Quota Landed   
Catch Quota Landed   

Catch Quota Landed  
Catch Quota Landed   

Catch Quota Landed  
Catch Quota Landed   

Catch Quota Landed  
Catch Quota Landed  

Catch Quota Landed   
Catch Quota Landed   

Catch Quota Landed  
Catch

Arctic Bay 100 100 100 66 100 92 100 89 100 no record 100 132 OH 101 2 78 130 129 130 123 130 131 CO 130 130 130 124 130 132 OH 130 129 130 128
Arviat NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - 3 6 3
Baker Lake NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - 2 6 0
Cambridge Bay NRQ NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - NRQ - 2 4 0 NRQ - NRQ -
Cape Dorset 10 0 10 0 10 0 10 0 10 0 10 1 10 0 10 0 10 0 10 0 10 0 10 0 10 0 10 0 10 2
Chesterfield In. 5 0 5 0 5 4 5 no record 5 3 5 2 5 4 5 1 5 4 5 4 5 4 5 3 5 2 5 4 4 6 2
Clyde River 50 10 50 15 50 17 50 0 50 52 * 50 41 50 44 50 50 50 50 50 39 50 43 50 42 50 17 50 13 50 50
Coral Harbour 10 no record 10 no record 10 no record 10 0 10 0 10 0 10 4 10 1 10 3 10 6 10 3 10 1 10 1 10 8 9 6 6
Gjoa Haven 10 0 10 0 10 0 10 0 10 0 10 no record 10 0 10 0 10 0 10 0 10 Ŧ 0 10 Ŧ 1 8 Ŧ 0 10 Ŧ 1 10 Ŧ 1
Grise Fiord 20 2 20 1 20 9 20 16 20 17 20 24* 20 2 20 8 20 9 20 1 20 21 OH 20 20 20 23* 20 5 20 21 BA

Hall Beach 10 1 10 1 10 11 OH 10 0 10 1 10 7 10 9 10 2 10 11 OH 10 3 10 1 10 0 10 0 10 0 10 2
Igloolik ** 25 4 25 0 25 25 25 4 25 5 25 10 25 0 25 1 25 25 25 24 25 25 25 1 25 0 25 1 25 0
Iqaluit 10 0 10 5 10 1 10 0 10 0 10 4 10 2 10 0 10 0 10 0 10 0 10 3 10 0 10 0 10 0
Kimmirut 10 0 10 0 10 0 10 0 10 0 10 0 10 1 10 0 10 0 10 0 10 0 10 1 10 0 10 0 10 1
Kugaaruk 10 no record 10 15 * 10 8 10 0 10 25* 10 37 OH 19 2 17 25 24 25 16 25 20 25 Ŧ 48 3 25 Ŧ 40 25 Ŧ 35 25 Ŧ 42 25 Ŧ 45
Pangnirtung 40 33 40 2 40 no record 40 33 40 41 OH 40 16 40 28 40 29 40 25 40 5 40 1 40 1 40 21 40 41 OH 40 28
Pond Inlet 100 100 100 75 100 105 * QR 132 QR 167 QR 65 108 2 63 130 67 130 65 130 62 130 88 130 65 130 697 5 130 44 130 62
Qikiqtarjuaq 50 no record 50 50 50 58 * QR 81 QR 131 QR 87 81 2 82* 90 90 90 95 OH 90 88 90 85 90 88 90 80 90 90 90 89
Rankin Inlet 10 0 10 0 10 no record 10 no record 10 no record 10 5 10 2 10 3 10 7 10 3 10 10 10 9 10 1 10 8 9 6 9
Repulse Bay 25 16 25 35 25 18 QR 154 100 1 42 100 1 99 72 2 56 72 38 72 106 CO 72 72 72 75* 72 74* 72 25 72 97 CO 71 6 82*
Resolute Bay & 
Creswell Bay 32 2 32 7

32 9 32 14 32 9 32 11 32 9 32 2 32 4 32 16 32 28 32 9 32 10 32 16 32 9

Taloyoak 10 0 10 0 10 0 10 0 10 0 10 10 10 10 10 no record 10 0 10 0 10 Ŧ 34* 10 Ŧ 0 10 Ŧ 3 10 Ŧ 5 10 Ŧ 2
Whale Cove 5 0 5 no record 5 0 5 0 5 0 5 no record 5 0 5 no record 5 0 5 1 5 2 5 0 5 0 5 2 4 6 1
Total 542 268 542 272 542 357 367 523 467 493 467 551 638 411 704 445 704 543 704 475 704 598 704 482 704 1047 704 506 704 543

The information in this table is taken from Marine Mammal Tag returns and any notes in the file that state otherwise. This information does not include found tusks or any struck and lost animals.
NRQ - No Regulatory Quota
QR - Quota Removed
Grey shaded cells are Community Based Management approved harvest limits by the NWMB
CO - Carrover of tag(s) from the previous year 
OH - overharvest occurred
BA - NWMB decision to Borrow Against following year's quota to cover an overharvest, and was approved by the Minister of DFO
*  Overharvest was reconciled with a transfer/borrowing of tags from another community
**  Igloolik received an increase in quota in 1981 from 10 to 25
Ŧ Since 2006, the Gulf of Boothia communities (Gjoa Haven, Kugaaruk and Taloyoak), of the Kitikmeot Regional Wildlife Board (KRWB), have a combined harvest limit of 75 narwhals, 45 are community specific and 30 are additional NWMB harvest allocations for the region.  
The KRWB sub-allocates the additional 30 tags annually.
1 - Community decision to limit the harvest to 100
2 - 2002- harvest limitations were re-established as per NWMB resolution to DFO minister 
3 - KRWB allocation in addition to 3 tags carried over from 2005
4 - Cambridge acquired 2 tags from Gjoa Haven, the tags were unused and returned 
5 - 73 narwhal were harvested prior to entrapment, 624 narwhal were humanely harvested with DFO's permission (ice entrapment)
6 - Arviat and Baker Lake were allocated tags from the other Kivalliq Wildlife Board communities in a 2010 decision, for one year only

19971996 1998 1999 2000 2001 2002 2003 2008 2009 20102004 2005 2006 2007

ᐅᐃᒍᖓ 3 - ᓄᓇᓕᖕᓂ ᕿᓚᓗᒐᕋᓱᖕᓂᕐᒧᑦ ᒪᓕᒐᕋᓛᑦ 
 
ᐃᓚᒋᓗᓂᒋᑦ ᑲᒪᔨᐅᖃᑎᒌᓄᑦ ᐊᐅᓚᔾᔪᑏᑦ ᓇᓗᓇᐃᖅᓯᒪᔪᑦ (S.3.1.4) ᐃᓚᖏᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐊᑐᓕᖅᑎᑦᑎᓯᒪᕗᑦ 
ᐊᒻᒪ ᑲᒪᔨᐅᕗᑦ ᓄᓇᓕᖏᓐᓂ ᐆᒪᔪᕐᓂᐊᕐᓂᕐᒧᑦ ᐊᑐᐊᒐᖏᓐᓂᒃ ᓄᖑᓴᓗᐊᖅᑕᐃᓕᒪᔾᔪᑎᓂᒃ ᕿᓚᓗᒐᖏᓐᓂᒃ ᐸᐸᑦᑎᔨᐅᓂᖏᑦ 
ᒪᓕᒡᓗᒋᑦ, ᐊᒻᒪ ᐱᔪᓐᓇᐅᑎᖏᑦ ᓄᓇᑖᕈᑎᒥ ᓇᓗᓇᐃᖅᓯᒪᔪᑦ (S.5.7.3).  
  
8-ᖑᕗᑦ ᓄᓇᓖᑦ ᕿᓚᓗᒐᕐᓂᐊᖃᑦᑕᖅᑐᑦ ᐊᑐᓕᖅᑎᑦᑎᓯᒪᔪᑦ ᕿᓚᓗᒐᕐᓂᐊᕐᓂᕐᒧᑦ ᒪᓕᒐᕋᓛᓂᒃ ᐊᒻᒪ ᐱᖓᓱᑦ ᓄᓇᓖᑦ 
ᐅᖃᐅᔾᔭᐅᓂᒃᑯᑦ ᕿᓚᓗᒐᕐᓂᐊᕈᑎᖃᖅᐳᑦ ᒪᓕᖕᓂᐊᖅᑕᖏᓐᓂᒃ.  
 
ᑖᒃᑯᐊ ᑎᑎᕋᖅᓯᒪᔪᑦ ᒪᓕᒐᕋᓛᑦ ᐃᓗᓕᖃᖅᐳᑦ ᐊᐅᓚᔾᔪᑎᓂᒃ ᕿᓚᓗᒐᕐᓂᐊᕈᓐᓇᕐᓂᖅ ᒪᓕᑦᑎᐊᕈᓐᓇᖁᓪᓗᒍ ᒪᓕᒐᒃᑯᑦ 
ᐱᔭᐅᔪᓐᓇᖅᑐᓂᒃ. ᐃᓚᖏᑦ ᓄᓇᓖᑦ ᓇᒻᒥᓂᖅ ᐊᖏᕈᑎᖃᖅᓯᒪᕗᑦ ᐊᒥᓲᓂᖏᓐᓂᒃ ᐳᐃᔩᑦ ᐱᔪᓐᓇᖅᑕᖏᓐᓂᒃ 
ᓂᕕᖓᑖᒃᑰᕐᓂᐊᕐᓗᒋᑦ, ᐅᕝᕙᓗ, ᐳᐃᔨᕐᓂᐊᕐᓂᖅ ᑲᑐᔾᔨᖃᑎᒌᒍᑕᐅᑦᑎᐊᖅᐸᑕ ᐊᒥᓲᓗᐊᖅᑐᓂᒃ ᐱᑦᑕᐃᓕᒪᓂᕐᒥᒃ ᐅᒥᐊᖏᑕ 
ᐱᕕᑐᓂᖏᑦ ᐅᕝᕙᓗ ᐱᓇᓲᑎᖏᑦ ᒪᓕᒡᓗᒋᑦ. ᐆᒪᔪᖅᑕᐅᔪᓕᒫᑦ ᑎᑎᖅᑕᐅᖃᑦᑕᕆᐊᓖᑦ ᑐᒃᓯᕌᖑᖃᑦᑕᕐᒪᑕ ᖃᖓ ᐱᓂᐊᖅᑕᖏᑦ 
ᒪᓕᒡᓗᒋᑦ, ᑖᒃᑯᐊ ᐱᖃᓯᐅᔾᔨᓲᖑᕗᑦ ᐊᓐᓇᐃᔭᐅᔪᕕᓂᕐᓂᒃ, ᐃᑭᓕᖅᑕᐅᔪᕕᓂᕐᓂᒃ ᐊᒻᒪ ᐊᕕᐅᓐᖏᓐᓂᑦᑐᕕᓂᕐᓂᒃ. 
 
ᓄᓇᓖᓐᓇᕐᓄᑦ ᐊᑐᕐᓂᓖᑦ ᐆᒪᔪᕐᓂᐊᕐᓂᕐᒧᑦ ᒪᓕᒐᕋᓛᑦ ᐊᑦᑕᕐᓇᕐᔭᐃᒃᑯᑎᐅᕗᑦ ᐊᖑᓇᓱᒃᑎᓄᑦ ᐊᒻᒪ ᓄᓇᓕᖕᓄᑦ, 
ᓇᓗᓇᐃᖅᓯᓯᒪᓲᖑᕗᓪᓗ ᖃᖓ ᐱᓇᓱᐊᕐᕕᒃ ᒪᑐᓂᐊᕐᒪᖔᑦ ᓄᖑᓴᓗᐊᖁᓇᒋᑦ ᐅᕝᕙᓗ ᓯᓚᖓ ᐱᓇᓱᐊᕐᕕᒃᓴᐅᔪᓐᓃᕌᖓᑦ, 
ᐱᓇᓱᐊᕈᑎᖏᑦ ᖃᓅᔭᕆᐊᖃᕐᒪᖔᑕ, ᐊᒻᒪ ᐱᓕᒻᒪᒃᓴᐃᓂᕐᒥᒃ ᐊᖑᓇᓱᖃᑦᑕᓕᕋᑖᖅᑐᓄᑦ.  

ᐅᐃᒍᖓ 4 - ᐃᓚᒍᑕᑦ 4 − ᓂᕕᖓᑖᓂᒃ ᑕᐅᖅᓰᓂᕐᒧᑦ ᐊᑐᐊᒐᑦ − ᓯᕗᓪᓕᐅᑎᑕᐅᔪᑦ 
 
 
 
ᓯᕗᓪᓕᐅᑎᑕᐅᔪᑦ1: ᐳᐃᔨᓄᑦ ᓂᕕᖓᑖᓂᒃ ᑕᐅᖅᓰᖃᑦᑕᕐᓂᖅ ᐊᓪᓚᓐᖑᓄᑦ ᐊᐅᔭᒥ ᐃᓂᖓᓃᑎᓪᓗᒋᑦ2. 
 
ᑖᒃᑯᐊ ᐳᐃᔨᓄᑦ ᓂᕕᖓᑖᓂᒃ ᑕᐅᖅᓰᔾᔪᑏᑦ ᐃᑲᔪᕈᑎᐅᓇᓱᒃᓯᒪᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ (RWOs) 
ᐃᒪᐃᒍᓐᓇᖁᓪᓗᒋᑦ: 
 

1. ᐊᒥᓲᓗᐊᕈᑕᐅᓯᒪᔪᓄᑦ ᓄᓇᓕᖕᓂᑦ ᐱᔭᐅᔪᓐᓇᖅᑐᓄᑦ (CHL) ᐊᑭᓕᕈᑕᐅᔪᓐᓇᖁᓪᓗᒋᑦ ᑕᒪᒃᑯᐊ 
ᐊᑐᖅᑕᐅᓯᒪᓐᖏᑦᑐᑦ ᐊᒥᓲᓗᐊᕈᑎᔪᓄᑦ ᐃᓕᔭᐅᔪᓐᓇᖁᓪᓗᒋᑦ ᓄᓇᓖᑦ ᑕᐅᖅᓰᖃᑎᒌᒍᓐᓇᖁᓪᓗᒋᑦ 
ᑲᒪᒋᔭᐅᔪᑦ ᐊᒡᒍᖅᓯᒪᓂᖏᓐᓂ, ᐊᕐᕌᒍᖓᓂ ᕿᓚᓗᒐᕋᓱᒍᓐᓇᕐᓂᐅᑉ. 

 
2. ᐸᕐᓇᒍᑕᐅᔪᓐᓇᖁᓪᓗᒋᑦ, ᐊᒻᒪ ᑕᐃᒫᒃ ᐱᔪᓐᓇᖁᓪᓗᒋᑦ, ᓄᓇᖅᑲᑎᒌᓐᖏᑦᑐᑦ ᑕᐅᖅᓰᖃᑎᒌᒍᓐᓇᖁᓪᓗᒋᑦ 

ᑲᒪᒋᔭᐅᔪᓂᒃ ᑖᒃᑯᓂᖓᑦᓴᐃᓐᓇᖅ, ᐊᕐᕌᒍᖓᓂ ᕿᓚᓗᒐᕋᓱᖕᓂᐅᑉ, ᐊᒥᓲᓛᖑᔪᓐᓇᖅᑐᓂᒃ 
ᐱᖃᑦᑕᕈᓐᓇᖁᓪᓗᒋᑦ ᐊᕐᕌᒍᒥᑦ ᐊᕐᕌᒍᒧᑦ ᐊᓯᕈᖅᐸᓪᓕᐊᓂᖏᓐᓂᒃ ᕿᓚᓗᒐᖃᕐᓂᖏᓐᓂᒃ. 

 
3. ᖃᑦᓰᓐᓇᐅᓗᐊᕈᑎᓯᒪᑎᓪᓗᒋᑦ ᓂᕕᖓᑖᓂᒃ ᑕᐅᖅᓰᔾᔪᑕᐅᔪᓐᓇᖅᑐᓂᒃ, ᖃᑦᓰᓐᓇᕈᕆᐊᖅᑕᐅᖃᑦᑕᕆᐊᓖᑦ 

ᐊᕐᕌᒎᓂᐊᖅᑐᒥ ᓄᓇᓕᖕᓄᑦ ᐱᓗᐊᖅᑐᕕᓂᕐᓄᑦ. 
 
ᐊᑐᐊᒐᖏᑦ ᑕᐅᖅᓰᖃᑦᑕᕐᓂᕐᒧᑦ ᓯᕗᓪᓕᐅᑎᑕᐅᔪᓄᑦ: 
 

1. ᓇᓗᓇᐃᖅᑕᐅᓚᐅᖅᑎᓪᓗᒋᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᑦ (TAH) ᐊᒻᒪ ᐃᓄᖕᓄᑦ ᐱᔭᕆᐊᖃᖅᑕᖏᑦ 
(BNL) ᑖᒃᑯᐊ ᕿᓚᓗᒐᐃ ᐊᒡᒍᖅᑕᐅᓯᒪᓂᖏᓐᓂ ᐊᒻᒪ ᑲᒪᔾᔪᑕᐅᓂᐊᖅᑐᑦ ᐊᐅᔭᒃᑯᑦ ᐃᓂᒋᔭᐅᕙᒃᑐᓂ, ᑖᒃᑯᐊ 
ᐃᓄᖕᓄᑦ ᐱᔭᕆᐊᖃᖅᑕᖏᓐᓄᑦ ᓇᓗᓇᐃᖅᑕᐅᓯᒪᔪᑦ ᐊᕐᕌᒍᑕᒫᖅ ᓇᓗᓇᐃᖅᑕᐅᖃᑦᑕᕐᓂᐊᖅᐳᑦ 
ᕿᓚᓗᒐᖅᑕᐅᔪᓐᓇᖅᑐᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᓕᖕᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ, 
ᑖᒃᑯᓄᖓ ᑲᒪᒋᔭᐅᔪᑦ ᐊᒡᒍᖅᓯᒪᓂᖏᓐᓂ. ᒪᓕᒡᓗᒋᑦ ᓄᓇᓕᖕᓄᑦ ᕿᓚᓗᒐᕐᕕᒋᖃᑦᑕᖅᑕᖏᑦ 
ᐊᕕᒃᓯᒪᖃᑦᑕᖅᐸᑕ ᐊᐅᔭᒃᑯᑦ, ᑖᒃᑯᐊ ᓄᓇᓖᑦ ᐱᖃᑦᑕᕐᓂᐊᖅᑐᑦ ᐊᕐᕌᒍᓕᒫᒧᑦ ᐱᔭᐅᔪᓐᓇᖅᑐᓂᒃ ᓂᕕᖓᑖᓂᒃ, 
ᐅᕝᕙᓗ ᐊᐅᔭᐃᓐᓇᒃᑯᑦ ᐱᔭᐅᔪᓐᓇᖅᑐᓂᒃ ᐊᒻᒪ ᕿᓚᓗᒐᐃᑦ ᓇᕈᓕᖅᑎᓪᓗᒋᑦ ᐅᑭᕕᖏᓐᓄᑦ. ᑖᒃᑯᐊ 
ᑐᓂᔭᐅᔪᑦ ᓂᕕᖓᑖᑦ ᒪᓕᖃᑦᑕᕐᓂᐊᖅᐳᑦ ᕿᓚᓗᒐᖅᑕᐅᔪᓐᓇᖅᑐᑦ ᐊᒥᓲᓂᖏᓐᓄᑦ (ᐊᕐᕌᒍᓕᒫᒧᑦ 
ᐱᔭᐅᔪᓐᓇᖅᑐᓂᒃ ᓂᕕᖓᑖᓂᒃ, ᐅᕝᕙᓗ ᐊᐅᔭᐃᓐᓇᒃᑯᑦ ᐱᔭᐅᔪᓐᓇᖅᑐᓂᒃ ᐊᒻᒪ ᕿᓚᓗᒐᐃᑦ ᓇᕈᓕᖅᑎᓪᓗᒋᑦ 
ᐅᑭᕕᖏᓐᓄᑦ). 

 
2. ᐊᕐᕌᒍᖓᓄᑦ ᐊᑐᖅᑕᐅᔪᓐᓇᖅᑐᑦ ᑭᓯᐊᓂ ᓂᕕᖓᑖᑦ ᐊᑐᖅᑕᐅᖃᑦᑕᕆᐊᓖᑦ. 

 
3. ᐊᑕᐅᓯᖅ ᓂᕕᖓᑖᖅ ᐊᑕᐅᓯᕐᒧᑦ ᕿᓚᓗᒐᕐᒧᑦ ᐊᑐᖅᑕᐅᔪᓐᓇᖅᐳᖅ ᖃᑭᑕᐅᔪᓄᑦ. 

 

                                                       
1 ᑖᒃᑯᐊ ᑕᐅᖅᓰᔾᔪᑕᐅᔪᓐᓇᖅᑐᑦ ᐋᖅᑭᒋᐊᖅᑕᐅᓲᖑᕗᑦ ᒪᓕᒡᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᕙᓪᓕᐊᔭᖏᑦ ᒪᓕᒡᓗᒋᑦ ᐊᐅᔭᒃᑯᑦ 
ᐊᒡᒍᖅᓯᒪᖃᑦᑕᖅᑐᓄᑦ ᑖᒃᑯᐊ ᑭᖑᓪᓕᐅᑎᑕᐅᔪᑦ ᐊᑐᐊᒐᕐᒥ ᐊᒻᒪ ᒪᓕᒡᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐅᖃᐅᔾᔨᒋᐊᕈᑎᒋᓯᒪᔭᖏᓐᓄᑦ ᑰᑕᒧᑦ 
ᐊᓯᔾᔨᖅᑕᖅᑐᓄᑦ ᑖᒃᑯᐊ ᐱᖓᔫᑎᑕᐅᔪᑦ ᑕᐃᖅᓰᔪᓐᓇᖅᑐᓄᑦ ᐊᑐᐊᒐᕐᓂ (ᑕᑯᓂᐊᕐᕕᒃᓴᖅ ᐃᓚᒍᑕᖏᑦ 1-ᒥ). 
2  ᑎᓴᒪᓂ ᕿᑭᖅᑖᓗᖕᒥ ᓄᓇᓕᖕᓂ ᑲᒪᒋᔭᐅᔪᓂᒃ ᐊᒡᒍᖅᓯᒪᔪᑦ, ᐊᐅᔭᒃᑯᑦ ᐊᕕᒃᑐᖃᑦᑕᓐᖏᑦᑐᓄᑦ. ᐊᖔᕙ ᐃᑭᖓᓂ, ᑖᒃᑯᐊ ᕿᓚᓗᒐᐃᑦ 
ᐊᕕᒃᑐᖃᑦᑕᓐᖏᑦᑐᑦ ᐊᐅᔭᒃᑯᑦ ᑭᓯᐊᓂᓕ ᐊᕐᕌᒍᓕᒫᒥ ᑲᑎᓐᖓᐃᓐᓇᖃᑦᑕᖅᑐᑦ 

4. ᐳᐃᔨᓄᑦ ᓂᕕᖓᑖᑦ ᐊᑐᖅᑕᐅᔪᓐᓇᖅᑐᑦ ᑭᓯᐊᓂ ᐊᕐᕌᒍᖓᓂ ᑐᓂᔭᐅᓯᒪᓂᖏᓐᓂ. ᐆᒪᔪᕋᓱᒍᓐᓇᕐᓂᐅᑉ 
ᓄᖅᑲᕐᓂᖓᓂ ᑖᒃᑯᐊ ᓂᕕᖓᑖᑦ ᐊᑐᕐᓂᖃᕈᓐᓃᓲᑦ ᐊᒻᒪ ᐊᕐᕌᒎᓂᐊᖅᑐᒧᑦ ᓅᑎᑕᒃᓴᐅᓐᖏᑦᑐᑦ. 

 
5. ᑖᒃᑯᐊ ᑲᒪᒋᔭᐅᔪᓃᖃᑎᒌᓐᖏᑦᑐᓄᑦ ᑕᐅᖅᓰᔾᔪᑕᐅᔪᓐᓇᓐᖏᑦᑐᑦ ᓂᕕᖓᑖᑦ. 
 
6. ᓂᕕᖓᑖᓂᒃ ᑕᐅᖅᓰᓂᖅ ᐊᖏᖅᑕᐅᓯᒪᖃᑦᑕᕆᐊᓖᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ. 

 
7. ᐳᐃᔨᓄᑦ ᓂᕕᖓᑖᑦ ᑕᐅᖅᓰᔾᔪᑕᐅᔪᓐᓇᖅᐳᑦ ᓄᓇᓕᖕᓄᑦ ᑭᓯᐊᓂ ᕿᓚᓗᒐᕐᕕᒋᕙᒃᑕᖏᑦ ᐊᐅᔭᒃᑯᑦ 

ᑲᑎᓐᖓᕙᒃᑐᓄᑦ ᑭᓯᐊᓂ, ᐆᒪ ᖁᓕᐊᒍᑦ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ (ᐊᒥᓲᓗᐊᕈᑕᐅᔪᕕᓂᕐᓄᑦ 
ᓄᓇᓕᖕᒥᐅᓄᑦ, ᓂᕕᖓᑖᓕᒫᑦ ᑐᓂᔭᐅᓯᒪᔪᑦ ᐊᑐᖅᑕᐅᔪᓐᓇᖁᓪᓗᒋᑦ ᐅᕝᕙᓗ ᐊᑭᓕᐅᑕᐅᓂᐊᕐᓗᑎᒃ 
ᑖᒃᑯᓂᖓᑦᓴᐃᓐᓇᖅ ᐊᒥᓲᓗᐊᕈᑕᐅᔪᕕᓂᕐᓄᑦ) ᐊᖏᖅᑕᐅᓯᒪᓗᑎᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ. 

 
8. ᓂᕕᖓᑖᑦ ᐊᓯᖏᓐᓄᑦ ᓄᓇᓕᖕᓄᑦ ᑕᐅᖅᓰᔾᔪᑕᐅᔪᓐᓇᓐᖏᑦᑐᑦ ᓄᓇᓕᖕᓂ ᐱᔭᐅᔪᓐᓇᖅᑐᑦ 

ᓄᖑᑕᐅᓯᒪᓕᖅᑎᓪᓗᒋᑦ (ᐊᕐᕌᒍᓕᒫᓂᑦ, ᐊᐅᔭᒃᑯᑦ ᑭᓯᐊᓂ ᐱᔭᐅᔪᓐᓇᖅᑐᓂᒃ). 
 

9. ᓂᕕᖓᑖᑦ ᑕᐅᖅᓰᔾᔪᑕᐅᔪᓐᓇᓐᖏᑦᑐᑦ ᕿᓚᓗᒐᐃᑦ ᐅᑭᕕᖏᓐᓄᑦ ᓅᑉᐸᓪᓕᐊᓕᖅᑎᓪᓗᒋᑦ. 
 
10. ᐊᒥᓲᓗᐊᕈᑎᓯᒪᔪᑦ ᓂᕕᖓᑖᖅᑕᖃᕈᓐᓃᖅᑎᓪᓗᒍ ᐊᑭᓕᖅᑕᐅᖃᑦᑕᕐᓂᐊᖅᑐᑦ ᐆᒪᔪᕐᓂᐊᖅᑎᒃᑯᑦ 

ᐱᒐᕙᓚᐅᖅᑕᖏᓐᓂᑦ ᐊᕐᕌᒎᓂᐊᖅᑐᒥ (ᐊᕐᕌᒍᓕᒫᖅᓯᐅᑎᓄᑦ, ᐊᐅᔭᒃᑯᑦ ᑭᓯᐊᓂ ᐱᔭᐅᔪᓐᓇᖅᑐᓪᓗ) 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐲᖅᑕᐅᓗᑎᒃ ᐊᕐᕌᒎᓂᐊᖅᑐᒥᑦ. 

 
11. ᑖᒃᑯᐊ ᑕᐅᖅᓰᓂᕐᒧᑦ ᑐᒃᓯᕋᕈᑕᐅᔪᑦ ᐆᒪᔪᓄᑦ ᐊᔾᔨᒋᓐᖏᑕᖏᓐᓄᑦ (ᓲᕐᓗ ᑕᐅᖅᓰᓂᖅ ᐆᒪᔪᓄᑦ 

ᐊᔾᔨᒋᓐᖏᑕᖏᓐᓄᑦ ᐅᕝᕙᓗ ᐆᒪᔪᓃᓐᖔᖅᑐᓂᒃ ᓂᐅᕐᕈᔾᔪᑕᐅᓯᒪᔪᓄᑦ) ᑐᒃᓯᕌᖑᔭᕆᐊᓖᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᖅᑎᒃᑯᑦ ᑲᑎᒪᔨᖏᓐᓂᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᓄᑦ ᑖᒃᑯᐊᓗ ᑐᒃᓯᕋᐅᑕᐅᓯᒪᔪᑦ 
ᐃᓛᒃᑰᖓᓗᑎᒃ ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖅᑐᑦ ᒪᓕᒡᓗᒋᑦ ᐊᖏᖃᑎᒌᒍᑏᑦ ᓄᓇᑖᕈᑎᒥ s5.2.33(k). 
ᑕᒪᒃᑯᐊ ᑐᒃᓯᕋᐅᑕᐅᔪᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᑭᓯᐊᓂ ᓄᖑᓴᐃᓗᐊᔾᔮᓐᖏᑉᐸᑕ ᐆᒪᔪᖁᑎᓂᒃ ᐊᒻᒪ 
ᓱᕋᐃᓐᖏᑉᐸᑕ ᑭᓯᐊᓂ ᑲᒪᔨᐅᓂᕐᒧᑦ ᐊᐅᓚᔾᔪᑕᐅᔪᓂᒃ ᐆᒪᔪᓄᑦ ᑐᒃᓯᕋᕈᑕᐅᔪᓄᑦ. 

ᐃᓚᒍᑕᖓᑦ 1. ᐱᓕᕆᐊᒃᓴᑦ ᐃᓕᐅᖅᑲᖅᓯᒪᔪᑦ ᖃᓄᖅ ᐱᓕᕆᐊᖑᕙᓪᓕᐊᔭᕆᐊᖃᕐᒪᖔᑕ, ᖃᐅᔨᓴᖅᑕᐅᓯᒪᔪᓂᒃ 
ᒪᓕᒡᓗᓂ ᐊᑐᓕᖅᑎᑕᐅᓯᒪᔪᓂᒃ ᓂᕕᖓᑖᓂᒃ ᑕᐅᒃᓰᖃᑦᑕᕐᓂᕐᒧᑦ ᐊᑐᐊᒐᖏᓐᓂᒃ 2013-ᒥ ᕿᓚᓗᒐᓕᕆᓂᕐᒧᑦ ᓄᓇᕗᑦ 
ᐃᓗᐊᓂ. ᑖᒃᑯᐊ ᐃᓕᐅᖅᑲᖅᓯᒪᔪᑦ ᐱᓕᕆᐊᖑᔭᕆᐊᖃᖅᑐᓂᒃ ᓇᓗᓇᐃᖅᓯᓯᒪᕗᑦ ᖃᓄᑎᒋ ᐊᑯᓂᐅᑎᒋᔪᖅ 
ᓇᓗᓇᐃᖅᑕᐅᓯᒪᓇᑎᒃ. 

ᑲᒪᔨᐅᖃᑎᒌᑦ 
ᕿᒥᕐᕈᓇᒋᐊᓕᖏᑦ 

ᐊᐅᔭᒃᑯᑦ 
ᑲᑎᓐᖓᕙᒃᑐᓄᑦ 

 
ᐃᓱᒪᓕᐅᓲᑦ 

ᑕᐅᖅᓰᔾᔪᑕᐅᔪᓐᓇᖅᑐᓂᒃ 
ᐊᒻᒪ ᖃᓄᖅ ᑕᒪᒃᑯᐊ 

ᐱᓂᐊᕐᒪᖔᑕ 

ᐃᒪᕐᒥᐅᑕᓕᕆᔨᒃᑯᑦ 
ᑐᒃᓯᕋᕆᐊᓖᑦ 
ᖃᐅᔨᓴᖅᑎᓂᑦ 

ᑕᐅᖅᓰᔪᒪᔪᖃᖅᑎᓪᓗᒍ 
ᐊᐅᔭᒃᑯᑦ 

ᑲᑎᓐᖓᖃᑦᑕᓐᖏᑦᑐᓂᒃ 

ᐊᑐᓕᖅᑎᑦᑎᔩᑦ 
ᓂᕕᖓᑖᓂᒃ 

ᑕᐅᖅᓯᔪᓐᓇᕐᓂᕐᒧᑦ 
ᐊᑐᐊᒐᓂᒃ ᐊᐅᔭᒃᑯᑦ 
ᑲᑎᓐᖓᕙᒃᑐᓄᑦ 

ᒪᓕᒡᓗᒋᑦ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ 
ᐃᓱᒪᓕᐊᖑᓯᒪᔪᑦ 

 

ᑭᖑᓪᓕᖓ
ᐳᐃᔨᓄᑦ ᓂᕕᖓᑖᓂᒃ 
ᑕᐅᖅᓰᓂᖅ ᐊᐅᔭᒃᑯᑦ 
ᑲᑎᓐᖓᓲᓂᒃ ᐊᒻᒪ 

ᑲᑎᓐᖓᓲᖑᓐᖏᑦᑐᓂᒃ 

ᐃᒪᕐᒥᐅᑕᓕᕆᔨᒃᑯᑦ 
ᑐᒃᓯᕋᕆᐊᓖᑦ 

ᖃᐅᔨᓴᖅᑎᖏᓐᓂᑦ ᑰᑕᒧᑦ 
ᐊᓯᕈᖅᑕᖅᑐᓄᑦ 
ᓂᕕᖓᑖᓂᒃ 

 

ᑲᒪᔨᐅᖃᑎᒌᑦ 
ᕿᒥᕐᕈᓇᒋᐊᓖᑦ 

ᐃᒪᕐᒥᐅᑕᓕᕆᔨᒃᑯᑦ 
ᖃᐅᔨᓴᖅᑎᖏᓐᓄᑦ 
ᐅᖃᐅᑕᐅᓯᒪᔪᓂᒃ 
ᐆᒪᔪᓕᕆᓂᕐᒧᑦ 
ᐃᓚᓕᐅᑎᓯᒪᔪᓂᒃ 

ᐱᖓᔪᖓᑦ
ᐳᐃᔨᓄᑦ ᓂᕕᖓᑖᓂᒃ 
ᑕᐅᖅᓰᖃᑦᑕᕐᓂᕐᒧᑦ 
ᐊᑐᐊᒐᑦ ᐊᒻᒪ ᑰᑕᓄᑦ 
ᐊᓯᔾᔨᖅᑕᖅᑐᓄᑦ 

ᓄᑖᓐᖑᖅᑎᕆᓂᖅ ᐊᒻᒪ 
ᐊᑐᓕᖅᑎᑦᑎᓂᖅ 

ᐳᐃᔨᓄᑦ ᓂᕕᖓᑖᓂᒃ 
ᑕᐅᖅᓰᔾᔪᑎᖏᓐᓂᒃ 

ᐊᐅᔭᒃᑯᑦ 
ᑲᑎᓐᖓᖃᑦᑕᓐᖏᑦᑐᓄᑦ 

ᑲᒪᔨᐅᖃᑎᒌᓄᑦ 
ᐃᓱᒪᓕᐊᖑᓯᒪᔪᑦ 
ᐃᓚᓕᐅᑎᓗᒋᑦ  

ᑲᒪᔨᐅᖃᑎᒌᑦ 
ᕿᒥᕐᕈᓇᒋᐊᓕᖏᑦ 
ᐃᒪᕐᒥᐅᑕᓕᕆᔨᒃᑯᑦ 

ᖃᐅᔨᓴᖅᑎᖏᓐᓃᓐᖔᖅᑐᓂᒃ 
ᐊᐅᔭᒃᑯᑦ 

ᑲᑎᓐᖓᖃᑦᑕᓐᖏᑦᑐᓂᒃ ᐊᒻᒪ 
ᐃᓱᒪᓕᐊᖑᓯᒪᔪᓂᒃ 

ᐆᒪᔪᓕᕆᓂᕐᒧᑦ ᐊᐅᓚᔾᔪᑎᓂᒃ 
 

ᓄᑖᓐᖑᖅᑎᕆᓂᖅ ᐊᒻᒪ 
ᐊᑐᓕᖅᑎᑦᑎᓂᖅ 

ᐳᐃᔨᓄᑦ ᓂᕕᖓᑖᓂᒃ 
ᑕᐅᖅᓰᔾᔪᑎᖏᓐᓂᒃ 

ᐊᐅᔭᒃᑯᑦ 
ᑲᑎᓐᖓᖃᑦᑕᓐᖏᑦᑐᓄᑦ 

ᑲᒪᔨᐅᖃᑎᒌᓄᑦ 
ᐃᓱᒪᓕᐊᖑᓯᒪᔪᑦ 
ᐃᓚᓕᐅᑎᓗᒋᑦ  

ᓯᕗᓪᓕᖅᐹᖑᑎᑕᐅᔪᖅ 
ᐳᐃᔨᓄᑦ ᐊᐅᔭᒃᑯᑦ 
ᑲᑎᓐᖓᕙᒃᑐᓄᑦ 

ᐅᐃᒍᖓ 5 –ᒫᓐᓇ ᑲᓇᑕᒥ ᒪᓕᒐᑎᒍᑦ ᑑᒑᓕᖕᓄᑦ ᑰᑕᕆᔭᐅᔪᑦ.  ᐱᖁᔭᑎᒍᑦ ᑰᑕᖃᖅᑎᑕᐅᓐᖏᑦᑐᑦ 
 
 
 

ᓄᓇᓕᒃ ᑰᑕ  ᓄᓇᓕᒃ ᑰᑕ 
ᐊᕐᕕᐊᑦ NRQ ᐃᖃᓗᐃᑦ 10 
ᐃᒃᐱᐊᕐᔪᒃ 130 ᑭᒻᒥᕈᑦ 10 
ᖃᒪᓂᑦᑐᐊᖅ NRQ ᑰᒑᕐᔪᒃ 25 
ᐃᖃᓗᒃᑑᑦᑎᐊᖅ NRQ ᐸᓐᓂᖅᑑᖅ 40 
ᑭᓐᖓᐃᑦ 10 ᒥᑦᑎᒪᑕᓕᒃ  130 
ᐃᒡᓗᓕᒑᕐᔪᒃ 5 ᕿᑭᖅᑕᕐᔪᐊᖅ 90 
ᑲᖏᖅᑐᒑᐱᒃ 50 ᑲᖏᖅᖠᓂᖅ 10 
ᓴᓪᓕᖅ 10 ᓇᐅᔮᑦ 72 
ᐅᖅᓱᖅᑑᖅ 10 ᖃᐅᓱᐃᑦᑐᖅ, ᑰᒐᓇᔪᒃ 32 
ᐊᐅᓱᐃᑦᑐᖅ 20 ᑕᓗᕐᔪᐊᑦ 10 
ᓴᓂᕋᔭᒃ 10 ᑎᑭᕋᕐᔪᐊᑦ 5 
ᐃᒡᓗᓕᒃ 25 ᑲᑎᓪᓗᒋᑦ 704 

ᐅᐃᒍᖓ 6 - ᐃᓄᐃᑦ ᐱᔭᕆᐊᖃᖅᑕᖏᓐᓄᑦ ᒪᓕᒃᑐᑦ ᐊᒻᒪ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᓐᓄᑦ ᒪᓕᒃᑐᑦ 
ᐊᒡᒍᖅᑐᖅᓯᒪᓂᖏᓐᓄᑦ ᑖᒃᑯᐊ ᐋᖅᑭᒃᓱᖅᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᕿᓚᓗᒐᐃᑦ 
ᐊᒡᒍᖅᓯᒪᓂᖏᑦ 

ᑲᒪᒋᔭᐅᔪᑦ ᐃᓄᐃᑦ ᐱᔭᕆᐊᖃᖅᑕᖏᑦ 
ᒪᓕᒡᓗᒋᑦ  

ᐆᒪᔪᖅᑕᐅᔪᓐᓇᖅᑐᑦ 
ᐊᒥᓲᓂᖏᑦ ᒪᓕᒡᓗᒋᑦ 

ᕿᑭᖅᑖᓘᑉ ᓴᓐᓂᕈᑎᐊᓂ ᑯᒐᓇᔫᑉ ᐃᒃᖓ (SI)   
 ᑲᖏᕐᖢᒃ (AI)   
 ᑲᖏᕐᖢᐊᕐᔪᒃ  (ES)   
 ᑲᓇᖕᓇᖓ ᕿᑭᖅᑖᓘᑉ  

(EB) 
  

ᐅᖓᕙᐅᑉ ᐃᑭᖓᓂ  ᐅᐊᖕᓇᖓ ᕼᐊᑦᓴᓐᐸᐃ 
ᑕᓯᐅᔭᕐᔪᐊᖓᓂ (NHB) 

ᐅᐃᒍᖓ 7 - ᐊᑦᑕᕐᓇᖅᑕᐃᓕᒪᓂᖅ ᐃᒪᕕᖕᒥ 

ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ ᐱᓪᓗᒋᑦ ᐅᒥᐊᕐᒥ ᐊᑦᑕᕐᓇᖅᑕᐃᓕᒪᓂᕐᒧᑦ, ᐅᖄᓚᕕᒋᓂᐊᖅᐸᑦ ᐊᓪᓚᒡᕕᐊ 
ᐅᒥᐊᓕᕆᓂᕐᒧᑦ ᐊᑦᑕᕐᓇᖅᑕᐃᓕᑎᑦᑎᔩᑦ ᐊᑭᖃᓐᖏᑦᑐᖅ 1-800-230-3693 ᐅᕝᕙᓘᓐᓃᑦ ᐳᓛᕆᐊᕐᓗᒍ 
ᐊᓪᓚᒡᕕᐊᑕᐅᒥᐊᓕᕆᓂᕐᒧᑦ ᐊᑦᑕᕐᓇᖅᑕᐃᓕᑎᑦᑎᔩᑦ ᖃᕆᓴᐅᔭᒃᑯᑦ ᑐᑭᓯᒋᐊᖅᑎᑦᑎᕕᐊᑦ  www.boatingsafety.gc.ca. 
 

 


